УЛСЫН ИХ ХУРЛЫН 2018 ОНЫ НАМРЫН ЭЭЛЖИТ

ЧУУЛГАНЫ 10 ДУГААР САРЫН 26-НЫ ӨДРИЙН 

НЭГДСЭН ХУРАЛДААНЫ ТЭМДЭГЛЭЛИЙН ТОВЬЁГ

	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-13

	  2.
	Хуралдааны дэлгэрэнгүй тэмдэглэл: 
	14-73

	
	1.Жижиг, дунд үйлдвэр, үйлчилгээг дэмжих тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /анхны хэлэлцүүлэг/
	14-36

	
	2.“Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг Захиргааны онцгой бүс Хонконгийн Засгийн газар хоорондын хэлэлцээр”-ийг соёрхон батлах тухай хуулийн төсөл
	37-39

	
	3.“Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г соёрхон батлах тухай хуулийн төсөл
	39-44

	
	4.Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулсан “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Санхүүгийн хамтын ажиллагааны хэлэлцээрийг соёрхон батлах тухай хуулийн төслийн төсөл
	45-48

	
	5.Нийгмийн хамгааллын тухай Монгол Улс, Бүгд Найрамдах Польш Улсын хооронд байгуулсан хэлэлцээрийг соёрхон батлах тухай хуулийн төсөл
	48-57

	  
	6.Зарим Байнгын хороодын бүрэлдэхүүнд өөрчлөлт оруулах тухай Улсын Их Хурлын тогтоол
	57-58

	  
	7.Улсын Их Хурлын гишүүн С.Бямбацогтоос “Монгол Улсын хэмжээнд үйл ажиллагаа явуулж байгаа төслийн нэгжүүдийн талаар” Монгол Улсын Ерөнхий сайдад тавьсан асуулгын хариу сонсох
	58-73


Улсын Их Хурлын 2018 оны намрын ээлжит чуулганы

10 дугаар сарын 26-ны өдөр /Баасан гараг/-ийн хуралдааны 

товч тэмдэглэл

Улсын Их Хурлын дарга М.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр 10 цаг 05 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: О.Баасанхүү, Ж.Бат-Эрдэнэ, Ц.Гарамжав, С.Жавхлан, З.Нарантуяа, Х.Нямбаатар, Д.Сарангэрэл, О.Содбилэг, Д.Сумъяабазар, Ч.Хүрэлбаатар, Ц.Цогзолмаа;


Эмнэлгийн чөлөтэй: Ж.Мөнхбат;


Тасалсан: Ж.Энхбаяр;


Хоцорсон: Б.Жавхлан-35 минут, Б.Наранхүү-35 минут, Л.Оюун-Эрдэнэ-38 минут, Г.Тэмүүлэн-50 минут, Ч.Улаан-43 минут, Б.Ундармаа-1 цаг 13 минут, А.Ундраа-1 цаг 31 минут, Б.Энх-Амгалан-30 минут.


Нэг. Жижиг, дунд үйлдвэр, үйлчилгээг дэмжих тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Улсын Их Хурлын гишүүн Ж.Ганбаатар нарын 5 гишүүн 2018.05.04-ний өдөр өргөн мэдүүлсэн, анхны хэлэлцүүлэг, үргэлжлэл/ 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан, Сангийн яамны Төсвийн орлогын хэлтсийн дарга Б.Тэлмүүн, Сангийн яамны Санхүүгийн хөрөнгийн удирдлагын хэлтсийн дарга Б.Анар, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэрийг хөгжүүлэх сангийн Санхүүгийн албаны дарга Р.Гантөмөр, Улсын Их Хурлын гишүүний зөвлөх, хуульч М.Энхмэнд нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав.

Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураалт үргэлжлэв.


М.Энхболд: 4.Төслийн 8.1.2.Г. дэд заалтын “зөрүүг” гэснийг “татаас” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн            29          

Татгалзсан              10             

Бүгд


39


74,4 хувийн саналаар санал дэмжигдлээ.

      5. Төслийн 8.1.9 дэх заалтыг доор дурдсанаар өөрчлөн найруулах:
“8.1.9.кластерийн хэлбэрээр үйл ажиллагаа явуулдаг жижиг, дунд үйлдвэр эрхлэгчийг төрөөс тухайн орон нутаг дахь түүхий эдийн болон ажиллах хүчний нөөц, чадавх бусад онцлогоос хамааран дэмжих;” гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

10


Бүгд


41

75,6 хувийн саналаар санал дэмжигдлээ.

6. Төслийн 11.2 дахь хэсгийг доор дурдсанаар өөрчлөн найруулах:

“11.2.Хуульд заасан Сангийн чиг үүргийг жижиг, дунд үйлдвэрийн асуудал хариуцсан төрийн захиргааны байгууллага хэрэгжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

12

Бүгд


46

73,9 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Тогтохсүрэн, Н.Амарзаяа, М.Билэгт, Ц.Мөнх-Оргил нар үг хэлэв.

     7. Төслийн 11 дүгээр зүйлд доор дурдсан агуулгатай 11.8 дахь хэсэг нэмэх:

“11.8.Дунд үйлдвэр эрхлэгч бүтээгдэхүүнээ экспортод гаргасан тохиолдолд банкнаас авсан зээлийн жилийн хүүгийнх нь 5.0 хүртэл хувийг Сангаас олгож болно.” гэсэн саналыг дэмжье гэсэн санал хураалт явуулъя.

Зөвшөөрсөн

37

Татгалзсан

9

Бүгд


46

80,4 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн М.Билэгт үг хэлэв.
8.Төслийн 11 дүгээр зүйлд доор дурдсан агуулгатай 11.9 дэх хэсэг шинээр нэмэх:

“11.9.Сангаас зээл, зээлийн хүүгийн татаас олгоход доор дурдсан хязгаарлалтыг баримтална:
11.9.1.Сангийн тухайн жилийн санхүүжилтийн 80-аас доошгүй хувийг үйлдвэрлэлийг дэмжих зориулалтаар олгоно;

11.9.2.3ээлийн хүүгийн татаасын зориулалтаар олгох хөрөнгийн нийт хэмжээ нь Сангийн тухайн жилийн улсын төсвийн санхүүжилтийн 20 хувиас хэтрэхгүй байна.” гэсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

11

Бүгд


9

76,1 хувийн саналаар санал дэмжигдлээ.

9.Төслийн 11 дүгээр зүйлд доор дурдсан агуулгатай 11.10 дахь хэсэг шинээр нэмэх:

“11.10.Энэ хуулийн 11.8-д заасны дагуу Сангаас зээлийн хүүгийн татаас олгох журмыг жижиг, дунд үйлдвэрийн болон санхүү, төсвийн асуудал эрхэлсэн Засгийн газрын гишүүн хамтран батална.” гэсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

12

Бүгд


47

74,5 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Л.Энх-Амгалан, Д.Хаянхярваа нар үг хэлэв.

10.Төслийн 11 дүгээр зүйлд доор дурдсан агуулгатай 11.14 дэх хэсэг нэмэх:

“11.14.Сангаас хөнгөлөлттэй зээл олгох, төсөл сонгон шалгаруулахад жижиг, дунд үйлдвэр эрхлэгчийг Хөдөлмөрийн тухай хуулийн 111.1, 111.2-т заасныг хэрэгжүүлсэн эсэхийг харгалзан үзнэ.” гэсэн саналыг дэмжье гэсэн санал хураалт явуулъя.

Зөвшөөрсөн

37

Татгалзсан

10

Бүгд


47

78,7 хувийн саналаар санал дэмжигдлээ.

11.Төслийн 11.11 дэх хэсгийн “болон хөнгөлөлттэй зээл олгосон шийдвэрийг үндэслэлийн хамт” гэснийг “шийдвэрийг” гэж, “цахим хуудсаар дамжуулан” гэснийг “цахим хуудас болон өдөр тутмын хэвлэлээр” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

36

Татгалзсан

12

Бүгд


46

75,0 хувийн саналаар санал дэмжигдлээ.

12.Төслийн 12.2 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн

38

Татгалзсан

10

Бүгд


48

79,2 хувийн саналаар санал дэмжигдлээ.

13.Төслийн 13.2.3 дахь заалтыг доор дурдсанаар өөрчлөн найруулах:

“13.2.3.эрхлэх үйл ажиллагаа нь энэ хуулийн 7.1-д заасан чиглэлд хамаарч байвал энэ тухайгаа мэдэгдэж, бүртгэлээс хасуулах;” гэсэн саналыг дэмжье гэсэн санал хураалт явуулъя.

Зөвшөөрсөн

39

Татгалзсан

10

Бүгд


49

79,6 хувийн саналаар санал дэмжигдлээ.

14.Төслийн 13.2.8 дахь заалтын “зээлийн” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

13

Бүгд


48

72,9 хувийн саналаар санал дэмжигдлээ.

15.Төслийн 15.1 дэх хэсэгт доор дурдсан агуулгатай 15.1.4 дэх заалт шинээр нэмэх:

“15.1.4.аж үйлдвэрийн парк байгуулах, эдийн засгийн чөлөөт бүсийг хөгжүүлэхэд жижиг, дунд үйлдвэр эрхлэгчийн оролцоог нэмэгдүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

13

Бүгд


48

72,9 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Н.Учрал үг хэлэв.
16.Төслийн 16.1.2 дахь заалтын “хөрөнгө” гэснийг “хөрөнгөөр хэрэгжүүлж байгаа төсөл, арга хэмжээ” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

10

Бүгд


48

68,8 хувийн саналаар санал дэмжигдлээ.

17.Төслийн 17.1 дэх хэсгийг доор дурдсанаар өөрчлөн найруулах:

“17.1.Жижиг, дунд үйлдвэрийн талаарх төрийн бодлогыг хэрэгжүүлэх чиг үүргийг жижиг, дунд үйлдвэрийн асуудал хариуцсан төрийн захиргааны байгууллага эрхлэн дараах бүрэн эрхийг хэрэгжүүлнэ:” гэсэн саналыг дэмжье гэсэн санал хураалт явуулъя.

Зөвшөөрсөн

39

Татгалзсан

10

Бүгд


49

79,6 хувийн саналаар санал дэмжигдлээ.
Дээрх саналтай холбогдуулан Улсын Их Хурлын гишүүн Н.Амарзаяа үг хэлэв.


18.Төслийн 17.1 дэх хэсэгт доор дурдсан агуулгатай 17.1.5 дахь заалт шинээр нэмэх:

“17.1.5.хүний нөөцийг сургах, чадавхжуулах, бүтээгдэхүүн хөгжүүлэх, олон улсын зах зээлд нэвтрэх болон бусад чиглэлээр сургалт зохион байгуулах;” гэсэн саналыг дэмжье гэсэн санал хураалт явуулъя.

Зөвшөөрсөн

38

Татгалзсан

12

Бүгд


50

74,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Л.Энх-Амгалан үг хэлэв.
19.Төслийн 17.1.11 дэх заалтын “байгуулах” гэснийг “байгуулахад дэмжпэг үзүүлэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

37

Татгалзсан

13

Бүгд


50

78,0 хувийн саналаар санал дэмжигдлээ.
20.Төслийн 21.3 дахь хэсгийн “11.5,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

39


Татгалзсан

11


Бүгд


50

78,0 хувийн саналаар санал дэмжигдлээ.
21. Төслийн 5 дугаар зүйлийн 5.3 дахь хэсгийн “5.1-д заасан” гэснийг “5.1.1-5.1.3-т заасан ангиллын” гэж, 6 дугаар зүйлийн 6.2.1 дэх заалтын “гэрчилгээ” гэснийг “гэрчилгээний хуулбар” гэж, 9 дүгээр зүйлийн гарчгийн “үйлдвэр, үйлчилгээг кластерийн хэлбэрээр дэмжих” гэснийг “үйлдвэрийн кластерийг дэмжих” гэж, 21 дүгээр зүйлийн гарчгийг “Хууль зөрчигчид хүлээлгэх хариуцлага” гэж, 21 дүгээр зүйлийн 21.4 дэх хэсгийн “11.1-д” гэснийг “11.13-т” гэж, мөн хэсгийн “11.10-т” гэснийг “11.12-т” гэж тус тус өөрчлөх гэсэн санал хураалт явуулъя.

Зөвшөөрсөн

41


Татгалзсан

9


Бүгд


50

80,4 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Н.Учрал, Н.Амарзаяа нар үг хэлэв.

22. Хуулийн төслийн нэрийг өөрчлөх, төсөлд зүйл, хэсэг, заалт нэмэх, хасах, өөрчлөн найруулах саналууд дэмжигдсэнтэй холбогдуулан хууль, тогтоолын төслүүдийн үг хэллэг, эшлэл, дугаарлалтыг өөрчлөх гэсэн санал хураалт явуулъя.

Зөвшөөрсөн

34


Татгалзсан

20


Бүгд


54

63,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Б.Баттөмөр үг хэлэв.


Байнгын хороо дэмжээгүй саналууд:

1.Улсын Их Хурлын гишүүн С.Чинзоригийн гаргасан төслийн 5 дугаар зүйлийн 5.1.1 дэх заалтыг бүхэлд нь, 11 дүгээр зүйлийн 11.6.1 дэх заалт, 11.7 дахь хэсгийн “бичил” гэснийг тус тус хасах гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

21


Татгалзсан

34


Бүгд


55

38,2 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн С.Чинзориг үг хэлж, Улсын Их Хурлын гишүүн, ажлын хэсгийн ахлагч Ж.Ганбаатар тайлбар хийв.
2.Төслийн 11 дүгээр зүйлийн 11.7 дахь хэсгийн “банкаар дамжуулж олгоно.” гэсний дараа “Банкийг тендер сонгон шалгаруулалтаар сонгоно. Банканд Жижиг, дунд үйлдвэрийг хөгжүүлэх сангийн эх үүсвэрийг байршуулах, зээл олгох журмыг Засгийн газар батална.” гэж нэмэх гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

29


Татгалзсан

27


Бүгд


56

51,8 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Д.Хаянхярваа, Л.Энх-Амгалан, Д.Оюунхорол, Н.Амарзаяа, М.Билэгт, Б.Энх-Амгалан нар үг хэлэв.

Улсын Их Хурлын гишүүн Ж.Ганбаатар Байнгын хорооны дэмжээгүй саналаар дахин санал хураалт явуулах горимын санал гаргав.
М.Энхболд: Улсын Их Хурлын гишүүн Ж.Ганбаатарын гаргасан 1 дүгээр саналаар хураасан санал хураалтыг хүчингүй болгож дахин санал хураах горимын саналыг дэмжье гэсэн санал хураалт явуулъя.

Зөвшөөрсөн

29

Татгалзсан

27

Бүгд


56 

51,8 хувийн саналаар горимын санал дэмжигдлээ.

1.Горимын санал дэмжигдсэн тул Улсын Их Хурлын гишүүн С.Чинзоригийн гаргасан төслийн 5 дугаар зүйлийн 5.1.1 дэх заалтыг бүхэлд нь, 11 дүгээр зүйлийн 11.6.1 дэх заалт, 11.7 дахь хэсгийн “бичил” гэснийг тус тус хасах гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

28

Татгалзсан

28

Бүгд


56 

50,0 хувийн саналаар санал дэмжигдсэнгүй.

2. Төслийн 11 дүгээр зүйлийн 11.7 дахь хэсгийн “банкаар дамжуулж олгоно.” гэсний дараа “Банкийг тендер сонгон шалгаруулалтаар сонгоно. Банканд Жижиг, дунд үйлдвэрийг хөгжүүлэх сангийн эх үүсвэрийг байршуулах, зээл олгох журмыг Засгийн газар батална.” гэж нэмэх гэсэн Байнгын хорооны дэмжээгүй саналыг дэмжье гэсэн санал хураалт явуулъя.
Зөвшөөрсөн

24

Татгалзсан

32

Бүгд


56 

42,9 хувийн саналаар санал дэмжигдсэнгүй.

Байнгын хорооны дэмжээгүй саналууд дэмжигдсэнтэй холбогдуулан Улсын Их Хурлын гишүүн Д.Эрдэнэбат горимын санал гаргаж, Жижиг, дунд үйлдвэрийг дэмжих сангийн зээлтэй холбогдуулан Улсын Их Хурлын дарга, Ерөнхий сайд нарт 10 дугаар сарын 30-ны дотор асуудлыг нэг тийш нь цэгцлэх шаардлага хүргүүлж байгааг танилцуулав.

Уг асуудлаар Ардчилсан намын бүлэг ажлын 5 өдрийн завсарлага авч байгаа тухай Улсын Их Хурал дахь Ардчилсан намын бүлгийн дарга Д.Эрдэнэбат мэдэгдэж завсарлага авав /10.30/.

Уг асуудлыг 10 цаг 30 минутад хэлэлцэж дуусав.

Хоёр. “Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг Захиргааны онцгой бүс Хонконгийн Засгийн газар хоорондын хэлэлцээр”-ийг соёрхон батлах тухай хуулийн төсөл
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн даргын албан үүргийг түр орлон гүйцэтгэгч Г.Билгүүн, мөн яамны Гэрээ, эрх зүй, хамтын ажиллагааны газрын мэргэжилтэн Д.Ундралсайхан нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан,  зөвлөх Б.Түвшинтөгс, референт Б.Гандиймаа нар байлцав.
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л. Болд нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно.

М.Энхболд: Байнгын хорооны саналаар “Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг Захиргааны онцгой бүс Хонконгийн Засгийн газар хоорондын хэлэлцээр”-ийг соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн

44

Татгалзсан

13

Бүгд


57

77,2 хувийн саналаар санал дэмжигдлээ.

Улсын Их Хурлын дарга М.Энхболд “Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг Захиргааны онцгой бүс Хонконгийн Засгийн газар хоорондын хэлэлцээр”-ийг соёрхон батлах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх хуулийн эцсийн найруулгыг сонссонд тооцов /11.34/.

Уг асуудлыг 11 цаг 34 минутад хэлэлцэж дуусав.
Гурав. “Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г соёрхон батлах тухай хуулийн төсөл

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн даргын албан үүргийг түр орлон гүйцэтгэгч Г.Билгүүн, мөн яамны Гэрээ, эрх зүй, хамтын ажиллагааны газрын мэргэжилтэн Д.Ундралсайхан нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, зөвлөх Б.Түвшинтөгс,  референт Б.Гандиймаа нар байлцав.
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Энх-Амгалан нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Оюундарь, Ж.Батзандан нарын тавьсан асуултад Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн даргын албан үүргийг түр орлон гүйцэтгэгч Г.Билгүүн нар хариулж, тайлбар хийв.

Улсын Их Хурлын гишүүн Л.Болд, Д.Мурат нар үг хэлэв.

М.Энхболд: Байнгын хорооны саналаар “Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г соёрхон батлах тухай хуулийн төслийг баталъя гэсэн томьёоллоор санал хураана.

Зөвшөөрсөн

43

Татгалзсан

15

Бүгд


58

74,1 хувийн саналаар санал дэмжигдлээ.

Улсын Их Хурлын дарга М.Энхболд “Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г соёрхон батлах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх хуулийн эцсийн найруулгыг сонссонд тооцов /11.57/.

Уг асуудлыг 11 цаг 57 минутад хэлэлцэж дуусав.
Дөрөв. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулсан “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Санхүүгийн хамтын ажиллагааны хэлэлцээрийг соёрхон батлах тухай хуулийн төслийн төсөл

Хэлэлцэж буй асуудалтай холбогдуулан Сангийн яамны Хөгжлийн санхүүжилтийн газрын дарга И.Батхүү, Байгаль орчин, аялал жуулчлалын яамны Төрийн захиргааны удирдлагын газрын дарга П.Цогтсайхан, Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн мэргэжилтэн Б.Амаржаргал нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, зөвлөх Б.Түвшинтөгс,  референт Б.Гандиймаа нар байлцав.
Хууль санаачлагчийн илтгэлийг Байгаль орчин, аялал жуулчлалын сайд Н.Цэрэнбат, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн А.Ундраа нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн А.Ундраагийн тавьсан асуултад Байгаль орчин, аялал жуулчлалын сайд Н.Цэрэнбат хариулж, тайлбар хийв.

М.Энхболд: Байнгын хорооны саналаар Санхүүгийн хамтын ажиллагааны хэлэлцээр соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн

47

Татгалзсан

12

Бүгд


59

79,7 хувийн саналаар санал дэмжигдлээ.

Улсын Их Хурлын дарга М.Энхболд Санхүүгийн хамтын ажиллагааны хэлэлцээр соёрхон батлах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх хуулийн эцсийн найруулгыг сонссонд тооцов /12.09/.

Уг асуудлыг 12 цаг 09 минутад хэлэлцэж дуусав.
Тав. Нийгмийн хамгааллын тухай Монгол Улс, Бүгд Найрамдах Польш Улсын хооронд байгуулсан хэлэлцээрийг соёрхон батлах тухай хуулийн төсөл
Хэлэлцэж буй асуудалтай холбогдуулан Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын дэд сайд С.Мөнгөнчимэг, Хөдөлмөр, нийгмийн хамгааллын яамны Бодлого, төлөвлөлтийн газрын дарга Л.Мөнхзул, мөн яамны Бодлого, төлөвлөлтийн газрын ахлах мэргэжилтэн Г.Ганчимэг нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, зөвлөх Б.Түвшинтөгс,  референт Б.Гандиймаа нар байлцав.
Хууль санаачлагчийн илтгэлийг Хөдөлмөр, нийгмийн хамгааллын сайд С.Чинзориг, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн С.Батболд нар танилцуулав. 

Хууль санаачлагчийн илтгэл болон Байнгын хорооны дүгнэлттэй холбогдуулан Улсын Их Хурлын гишүүн Б.Бат-Эрдэнэ, Д.Эрдэнэбат Н.Оюундарь нарын тавьсан асуултад Хөдөлмөр, нийгмийн хамгааллын сайд С.Чинзориг хариулж, тайлбар хийв.


Улсын Их Хурлын гишүүн Н.Оюундарь, Д.Дамба-Очир нар үг хэлэв.

М.Энхболд: Байнгын хорооны саналаар Хэлэлцээр соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн

45

Татгалзсан

12

Бүгд


57

78,9 хувийн саналаар санал дэмжигдлээ.

Улсын Их Хурлын дарга М.Энхболд Хэлэлцээр соёрхон батлах тухай хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх хуулийн эцсийн найруулгыг сонссонд тооцов /12.34/.
Уг асуудлыг 12 цаг 34 минутад хэлэлцэж дуусав.
Зургаа. Зарим Байнгын хороодын бүрэлдэхүүнд өөрчлөлт оруулах тухай Улсын Их Хурлын тогтоол
Улсын Их Хурлын дарга М.Энхболд Улсын Их Хурал дахь Монгол Ардын Намын бүлгээс ирүүлсэн ирүүлсэн албан бичгийг танилцуулав.

 Улсын Их Хурлын гишүүн Гомпилдоогийн Мөнхцэцэгийг Өргөдлийн байнгын хорооны бүрэлдэхүүнээс чөлөөлж, Улсын Их Хурлын гишүүн Лувсаннамсрайн Оюун-Эрдэнийг Нийгмийн бодлого, боловсрол, соёл, шинжлэх ухааны байнгын хорооны гишүүнээр томилох тухай Улсын Их Хурлын тогтоолыг баталъя гэсэн санал хураалт явуулъя.

Зөвшөөрсөн

42

Татгалзсан

14

Бүгд


56

75,0 хувийн саналаар санал дэмжигдлээ.

“Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх тогтоолын эцсийн найруулгатай танилцав /12.37/.

Үндсэн хуулийн цэцийн 2018 оны 12 дугаар дүгнэлтийн тухай Улсын Их Хурлын тогтоолын, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийг дагаж мөрдөх журмын тухай хуулийн хуулийн эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх тогтоол, хуулийн эцсийн найруулгатай танилцав /12.38/.

Үдээс өмнөх хуралдаан 2 цаг 32 минут үргэлжилж, 75 гишүүнээс 61 гишүүн ирж 81.3 хувийн ирцтэйгээр 12 цаг 38 минутад завсарлав.
Үдээс хойших хуралдаан 15 цаг 06 минутад эхлэв.
Чөлөөтэй: О.Баасанхүү, Ж.Бат-Эрдэнэ, Ц.Гарамжав, С.Жавхлан, З.Нарантуяа, Х.Нямбаатар, Д.Сарангэрэл, О.Содбилэг, Ц.Цогзолмаа, Д.Цогтбаатар;

Эмнэлгийн чөлөөтэй: Ж.Мөнхбат;

Тасалсан: Ж.Энхбаяр. 

Долоо. Улсын Их Хурлын гишүүн Бямбацогтоос “Монгол Улсын хэмжээнд үйл ажиллагаа явуулж байгаа төслийн нэгжүүдийн талаар” Монгол Улсын Ерөнхий сайдад тавьсан асуулгын хариу сонсох

Хэлэлцэж буй асуудалтай холбогдуулан Монгол Улсын шадар сайд Ө.Энхтүвшин, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Барилга, хот байгуулалтын сайд Х.Баделхан, Хууль зүй, дотоод хэргийн сайд Ц.Нямдорж, Байгаль орчин, аялал жуулчлалын сайд Н.Цэрэнбат, Хүнс, хөдөө аж ахуй, хөнгөн үйлдвэрийн сайд Б.Батзориг, Барилга, хот байгуулалтын яамны Төрийн нарийн бичгийн дарга С.Магнайсүрэн, Гадаад харилцааны яамны Төрийн нарийн бичгийн дарга Д.Даваасүрэн, Боловсрол, соёл, шинжлэх ухаан, спортын яамны Төрийн нарийн бичгийн дарга Б.Баярсайхан, Хууль зүй, дотоод хэргийн яамны Төрийн нарийн бичгийн даргын албан үүргийг түр орлон гүйцэтгэгч Г.Билгүүн, Зам, тээврийн хөгжлийн яамны Төрийн нарийн бичгийн даргын албан үүргийг түр орлон гүйцэтгэгч Р.Мэргэн, Эрүүл мэндийн яамны Төрийн нарийн бичгийн даргын албан үүргийг түр орлон гүйцэтгэгч Э.Содномжамц, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, Сангийн яамны Хөгжлийн санхүүжилтийн газрын дарга И.Батхүү, Эрчим хүчний яамны Бодлого, төлөвлөлтийн газрын дарга Г.Энхтайван, Уул уурхай, хүнд үйлдвэрийн яамны Уул уурхайн бодлогын газрын дарга Б.Дэлгэржаргал, мөн яамны Металл бус үйлдвэрлэлийн хэлтсийн дарга Б.Анхбаяр, Сангийн яамны Хөгжлийн санхүүжилтийн газрын ахлах мэргэжилтэн Г.Өлзийжаргал нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Мэдээлэл, хяналт, шинжилгээ, үнэлгээний хэлтсийн дарга Б.Эрдэнэбилэгт, Хяналт шинжилгээ, үнэлгээний албаны зөвлөх Ч.Онончимэг, референт О.Цолмон нар байлцав.

Асуулгын хариуг Засгийн газрын гишүүн, Сангийн сайд Ч.Хүрэлбаатар танилцуулав.

Асуулгын хариутай холбогдуулан Улсын Их Хурлын гишүүн Л.Болд, Ё.Баатарбилэг, О.Батнасан, С.Бямбацогт, М.Билэгт, Н.Оюундарь, Д.Оюунхорол нарын тавьсан асуултад Сангийн сайд Ч.Хүрэлбаатар, Барилга, хот байгуулалтын яамны Төрийн нарийн бичгийн дарга С.Магнайсүрэн, Боловсрол, соёл, шинжлэх ухаан, спортын яамны Төрийн нарийн бичгийн дарга Б.Баярсайхан, Эрүүл мэндийн яамны Төрийн нарийн бичгийн даргын албан үүргийг түр орлон гүйцэтгэгч Э.Содномжамц нар хариулж, тайлбар хийв.

Асуулга тавьсан Улсын Их Хурлын гишүүн С.Бямбацогт үг хэлэв.

Улсын Их Хурлын гишүүд Улсын Их Хурлын гишүүн Бямбацогтоос Монгол Улсын Ерөнхий сайдад хандан “Монгол Улсын хэмжээнд үйл ажиллагаа явуулж байгаа төслийн нэгжүүдийн талаар” тавьсан асуулгын хариуг сонсов.
Бусад. Улсын Их Хурлын гишүүн С.Эрдэнийн урилгаар Баянгол дүүргийн 10 дугаар хорооны иргэдийн төлөөлөл, Улсын Их Хурлын гишүүн Л.Элдэв-Очирын урилгаар Шинжлэх ухаан, технологийн их сургуулийн оюутнуудын төлөөлөл, Улсын Их Хурлын гишүүн Ё.Баатарбилэгийн урилгаар Архангай аймгийн Эрдэнэбулган сумын Засаг даргын Тамгын газрын ажилтнууд, Улсын Их Хурлын гишүүн С.Чинзоригийн урилгаар Өвөрхангай аймгийн Нарийнтээл сумын Иргэдийн төлөөлөгчдийн хурлын төлөөлөгчид, Улсын Их Хурлын гишүүн Л.Мөнхбаатарын урилгаар Хөвсгөл аймгийн Алаг-Эрдэнэ сумын Засаг даргын Тамгын газрын ажилтнууд, Улсын Их Хурлын гишүүн Б.Бат-Эрдэнийн урилгаар Политехникийн дээд сургуулийг 1988 онд төгссөн төгсөгчдийн төлөөлөл, Улсын Их Хурлын гишүүн Л.Оюун-Эрдэнийн урилгаар Хэнтий аймгийн Чингис хотын ерөнхий боловсролын 1 дүгээр сургуулийн ахлах ангийн сурагчид, Улсын Их Хурал дахь Ардчилсан намын бүлгийн урилгаар Өвөрхангай аймгийн Баруунбаян-Улаан сумын иргэдийн төлөөлөл, Улсын Их Хурлын гишүүн Оюундарийн урилгаар Сэлэнгэ аймгийн Шаамар сумын Дулаанхаан тосгоны иргэдийн төлөөлөл Улсын Их Хурлын үйл ажиллагаа, Төрийн ордонтой танилцав.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  
Хуралдаан 3 цаг 30 минут үргэлжилж, ирвэл зохих 75 гишүүнээс 61 гишүүн ирж 81,3 хувийн ирцтэйгээр 16 цаг 05 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА 
Ц.ЦОЛМОН

Тэмдэглэл хөтөлсөн:

ПРОТОКОЛЫН АЛБАНЫ

ШИНЖЭЭЧ 
Б.БАТГЭРЭЛ

МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ 

ЧУУЛГАНЫ 10 ДУГААР САРЫН 26-НЫ ӨДРИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


М.Энхболд: Улсын Их Хурлын гишүүдийн өглөөний амгаланг айлтгая. 10 цаг 5 минут болж байна. Гишүүдийн ирц 50,7 хувьд хүрсэн байна. Улсын Их Хурлын 2018 оны намрын ээлжит чуулганы 10 дугаар сарын 26-ны өдрийн нэгдсэн хуралдааны ажиллагаа нээснийг мэдэгдье. 

Өчигдөр орой бид хэлэлцэж байгаа асуудлаа бүрэн дуусгаж чадалгүй тарсан. Өчигдөр өглөө хэлэлцэх асуудлаа яриад тохирчихсон байгаа. Өдөр 15 цагт Бямбацогт гишүүний асуулгад Засгийн газар хариулт өгнө. Ингээд одоо Жижиг, дунд үйлдвэрийн тухай хуулийн зарчмын зөрүүтэй саналаар санал хураалтаа үргэлжлүүлье. Өчигдөр 3 дугаар саналыг хураагаад бид нар завсарласан. Одоо 4 дүгээр саналаар үргэлжлүүлнэ.

Би төслийг уншъя. Зарчмын зөрүүтэй санал

4.Төслийн 8.1.2.г. дэд заалтын “зөрүүг” гэснийг “татаас” гэж өөрчлөх.








Санал гаргасан: Ажлын хэсэг

Ж.Ганбаатар: Дэд ажлын хэсгээ оруулах уу?


М.Энхболд: Оруул, оруул. Өчигдөр зарласан хэвээрээ байгаа биз дээ?


Санал хураалт

39 гишүүн оролцож 74,4 хувийн саналаар санал дэмжигдэж байна.
5. Төслийн 8.1.9 дэх заалтыг доор дурдсанаар өөрчлөн найруулах:

8.1.9.кластерийн хэлбэрээр үйл ажиллагаа явуулдаг жижиг, дунд үйлдвэр эрхлэгчийг төрөөс тухайн орон нутаг дахь түүхий эдийн болон ажиллах хүчний нөөц, чадавх бусад онцлогоос хамааран дэмжих;” 








Санал гаргасан: Ажлын хэсэг

Санал хураалт

41 гишүүн оролцож 75,6 хувийн саналаар санал дэмжигдэж байна.
6. Төслийн 11.2 дахь хэсгийг доор дурдсанаар өөрчлөн найруулах:

“11.2.Хуульд заасан Сангийн чиг үүргийг жижиг, дунд үйлдвэрийн асуудал хариуцсан төрийн захиргааны байгууллага хэрэгжүүлнэ.” 

Үг хэлэх гишүүд кнопоо дарчих. Гурав, гурван гишүүн үг хэлж болно.

Билэгт гишүүнээр тасаллаа. Тогтохсүрэн гишүүн үг хэлнэ.

Д.Тогтохсүрэн: Гишүүдийнхээ өглөөний амгаланг айлтгая. 11.2 дээр сангийн чиг үүргийг тодорхойлсон ийм хэсэг байгаа юм. Тэгэхээр сан бол чухал. Сангийн эх үүсвэр ч чухал. Хамгийн гол нь жижиг, дунд үйлдвэрийн зээл авах ёстой гарааны бизнес эрхэлж байгаа, яг жижиг, дунд үйлдвэрлэл, үйлчилгээ эрхэлж байгаа хүмүүстээ хүргэхэд чухал байгаа юм. Тийм учраас би ямар санал хэлэх гээд байна вэ гэхээр дараагийн хэлэлцүүлэг дээр анхаарч өгөөч гээд хоёр санал хэлэх гээд байгаа юм.

Нэгдүгээрт нь, дэд сантай байхаар төсөлд тусгаж өгмөөр байгаа юм. Энэ 11.2-оор бол зөвхөн нэг сан байна. Тэр сан нь жижиг, дунд үйлдвэрийн асуудал хариуцсан төрийн захиргааны байгууллага буюу агентлаг дээрээ байна гэчихсэн байгаа юм. Тэгэхээр сум, аймаг, нийслэл, дүүрэгт сантай байж болохыг энэ хуулиар нээж өгөх ёстой юм. Одоо сум, аймгууд сантай болъё гэхээр эрх зүйн үндэс нь бүрдээгүй байгаа юм. Тийм учраас энэ заалтаар эрх зүйн үндсийг нь бүрдүүлж өгөөд дэд сантай байна. Дэд сангийн журмыг төрийн захиргааны төв байгууллага нь батална гэдэг ч юм уу. Ингээд нэгдүгээрт сантай байгаа эрхийг нь нээгээд өгчихмөөр байгаа юм.

Гадна, дотнын олон эх үүсвэрээр санг бүрдүүлж болно. Санг бол зөвхөн төрийн захиргааны дэргэд байгаад л, улсын төсвөөс ч юм уу эх үүсвэрийг нь бүрдүүлнэ гэж ойлгож болохгүй. Гадна, дотнын олон аж ахуйн нэгж бүрдүүлж болно. Тухайлбал, Өмнөговь аймаг гэхэд л уул уурхай эрхэлж байгаа аж ахуйн нэгжүүдээсээ тодорхой хэмжээний эх үүсвэрийг бүрдүүлэх боломжтой. Тэр агуулгаар нь дэд сантай байхыг, түүнийг нь төрийн захиргааны төв байгууллага нээж өгөхийг нь хуулиар энэ заалтад оруулж өгөх нь зөв юм гэж бодож байгаа юм.

Хоёрдугаарт, энэ сангийн бүрэлдэхүүнд бизнесийн төлөөлөл, төрийн бус байгууллагын төлөөлөл, тухайн нутгийн иргэдийн төлөөлөл гээд өргөн бүрэлдэхүүнийг оруулж өгөх нь цаашдаа сангийн хөрөнгийн зөв зарцуулалтад чухал хувь нэмэр болно гэж бодож байгаа юм. Тийм учраас ийм хоёр заалтыг дараагийн хэлэлцүүлэг дээр тусгаж өгөх юм бол сан маань илүү өргөн, олныг хамарсан, зарим бололцоотой аймаг, сумдын сангууд бол төв рүүгээ харахгүйгээр өөрөө бие даагаад энэ хуулийн хүрээнд үйл ажиллагаагаа явуулаад жижиг, дунд бизнесээ дэмжээд явах боломж бүрдэнэ гэж ингэж бодож байгаа юм. Тийм учраас ийм хоёр саналыг дараагийн хэлэлцүүлэг дээр анхаарч өгөөч ээ гэсэн санал байна.

М.Энхболд: Мөнх-Оргил гишүүн үг хэлнэ.

Ц.Мөнх-Оргил: Баярлалаа. Энэ заалтыг дэмжиж байна. Тэгэхдээ болдог бол уул нь энэний дараа Улсын Их Хурал Засгийн газраас өргөн барьдаг бол бүр сайн байгаа юм. Болохгүй бол Их Хурлын гишүүд ч гэсэн санаачлаад бүх төрлийн сангуудын үйл ажиллагааг зохицуулсан эрх зүйн шинж чанар, чадамж, хөрөнгө мөнгө эзэмших, зарцуулах, тэрэнд хяналт тавих олон нийтийн болон санд хандивласан хүмүүсийн хяналтыг тавих ийм эрх зүйн орчныг бүрдүүлсэн тусгайлсан хууль гаргах хэрэгтэй байгаа юм.

Тэгж байж өмчийн хэлбэр нь төрийнх байна уу, хувийнх байна уу үл харгалзаад энэ сангуудын үйл ажиллагааг жигдэлсэн, мэдээж өөр өөрийн онцлогоос шалтгаалсан үйл ажиллагааны онцлогууд байна. Ерөнхий нэг зохицуулалтыг нь гаргасан хууль байх ёстой юм болов уу гэж бодоод байгаа юм. Энэ асуудал дээр Засгийн газар өргөн барихгүй бол Хууль зүйн байнгын хороо анхаарлаа хандуулж тусад нь хууль баталмаар санагдаад байна.

М.Энхболд: Амарзаяа гишүүн үг хэлнэ.

Н.Амарзаяа: Өглөөний мэнд хүргэе. Энэ хууль дээр ялангуяа жижиг, дунд үйлдвэрийн асуудал хариуцсан төрийн захиргааны байгууллагын бүрэн эрх, нутгийн өөрөө удирдах байгууллагын бүрэн эрх гээд бүрэн эрхүүдийг оруулж тусгасан байгаа юм л даа. Гэхдээ аймгийн Иргэдийн төлөөлөгчдийн хурлын сумын Иргэдийн төлөөлөгчдийн хурлын эрх байгаад ч энэ сан руу төвлөрүүлэх хөрөнгийн эх үүсвэрийн нэгдсэн төсвийн тогтолцоондоо уялдуулаад баталж өгөхгүйгээс болоод энэ зүгээр нэг цаасан дээр бичигдэж байгаа хууль болж үлдэх гээд байгаа байхгүй юу. Тэгэхээр сая Тогтохсүрэн гишүүний хэлсэн саналтай би санал нэг байна л даа.

Тэр дундаа өмнөх хуулиар энэ Засгийн газрын гишүүн энэ сангийн бүтэц, зохион байгуулалт, дүрмийг батална гэсэн байгаа юм. Харин энэ ажлын хэсэг маань өөрчлөөд төрийн захиргааны байгууллага хэрэгжүүлнэ гэсэн байгаа юм. Яг төрийн захиргааны байгууллага гэж алийг хэлэх юм бэ? Ямар зохион байгуулалтыг энд авч үзэх юм бэ? Тэр дундаа аймаг, орон нутагт үйл ажиллагаа явуулж байгаа жижиг, дунд бизнес эрхлэхэд аймаг, орон нутгийн өөрсдийнх нь эрх зүйн чадамж, үндсийг нь ямар хэмжээнд авч үзэж байгаа юм бэ? 

Яаж бие даалгах боломжийг нь бүрдүүлж байгаа юм бэ гэх мэтчилэн олон асуудлуудыг энэ хууль дээрээ бүрэн төгс авч үзэх нь зүйтэй гэж ингэж үзэж байгаа юм. Тэгэхээр аймаг болгон, сум болгон жижиг, дунд үйлдвэрлэлийг хөгжүүлэх сантай. Санг нь зөвхөн төсвийн хараат бус бас аж ахуйн нэгж, байгууллага, уул уурхайн компаниуд энэ санд хөрөнгө төвлөрүүлж сум, аймаг өөрөө бие даагаад энэ хөрөнгө санхүүгээ шийдвэрлээд явах энэ эрх зүйн зохицуулалтыг энэ хуулиараа бүрэн төгс хийж өгөөрэй гэж ингэж хүсэж байгаа юм.

Өнөөдрийн 2019 оны төсвийн нөхцөл байдлыг харж байхад тэр дундаа бүр жижиг, дунд үйлдвэрлэлийг дэмжих сангийн хөрөнгө оруулалтыг Сангийн яам нэг ч төгрөггүйгээр оруулж ирсэн шүү дээ. Харин гишүүд маань санал тавьж одоо 47 тэрбумын эх үүсвэртэй болж байна л даа. Энэ эх үүсвэр чинь ерөөсөө л Хөдөө аж ахуйн яамны дэргэдэх Жижиг, дунд үйлдвэрлэлийн сан дээр төвлөрөөд тэндээсээ зарцуулалт нь явж байгаа болохоос биш сум, орон нутаг, аймаг руу хөрөнгө нь төвлөрч эрх нь шилжиж очиж байгаа зүйлүүд байхгүй байгаа учраас аймаг, сумын жижиг, дунд үйлдвэрлэлийг дэмжих сан дээр мэдээж тодорхой бодлогын зохицуулалт хийх нь зүйтэй гэж ингэж үзэж байгаа юм.

М.Энхболд: Билэгт гишүүн үг хэлнэ.

М.Билэгт: Энэ их чухал хууль хэлэлцэгдэж байгаа. Би Тогтохсүрэн, Амарзаяа гишүүнтэй санал нэг байна. Өөрөөр хэлбэл, Жижиг, дунд үйлдвэрлэлийг дэмжих сан бол хөдөө, орон нутагт бараг бүртгэгддэггүй дээ. Энэ яаман дээр хэсэгхэн хүрээнд нэг хэсэг жижиг, дунд үйлдвэрлэлийн хөнгөлөлттэй зээлийг янз бүрийн төсөл бичээд аваад сурчихсан нэг хэсэгхэн хүмүүс байдаг. Бүр тэр аргадаа гаршчихсан. Тэр хэмжээнд л очдог юм. Энэ хөдөө, орон нутагт очдоггүй юм. Тэгэхээр өнөөдөр нийслэлийн төвлөрлийг бууруулъя гэж бид байнга ярьж байгаа, иргэдээ ажлын байртай болгоё гэж ярьж байгаа, экспортлогч орон болъё гэж ярьж байгаа.

Гэтэл манай Монгол Улс хүн ам цөөнтэй, өргөн дэлгэр газар нутагтай. Улс орон маань зах зээлд шилжээд 20-иод жил л болж байгаа. Гадаадын өндөр хөгжилтэй олон зуун жил оршин тогтносон орнуудад тэр үйлдвэрлэгч компаниуд хэдэн зуун жилийн түүхтэй байдаг. Тэрэнтэй өрсөлдөх бараа бүтээгдэхүүн гаргана гэдэг бол манай хүн ам цөөнтэй оронд тийм амархан биш. Харин бидний уламжлалт үндэсний үйлдвэрлэл хэрэв яг энэ жижиг, дундаараа дэмжээд өгөх юм бол  хөдөө, орон нутагт байна. 

Мал аж ахуйн салбараа дэмжээд манай 14 дэх Ерөнхий сайд Содном гуайн хэлсэн шиг сум бүрт мах экспортолж валютын орлоготой болох нөхцөлийг бүрдүүлье гэж. Яг энэ жижиг, дундаар хөдөө, орон нутагт Тогтохсүрэн гишүүний хэлсэн шиг энэ сангуудын дэд хэсгүүдийг бий болгох талаас нь хэлэлцүүлгийн явцад оруулж өгөхийг хүсэж байна. Яагаад гэвэл бид мал аж ахуйн салбараа дэмжээд экспортод гаргах боломж нь байна. Өмнө нь 70, 80 жил Монгол Улсын төр мал аж ахуйн салбараасаа валютынхаа эх үүсвэрийг бүрдүүлдэг, түүгээрээ Монголдоо хэрэгцээтэй нефть, шатахуун, ард түмний хэрэгцээтэй бараа бүтээгдэхүүнээ оруулж ирдэг ийм туршлага байгаа. Тэгэхээр энэ талаас нь эргээд Сангийн яамны бодлого, шийдвэр гаргах хүмүүс, бодлого төлөвлөх хүмүүс ч гэсэн бодох ёстой.

Өнөөдөр Монгол Улсын эдийн засгийг яаж сайжруулах вэ гээд гаднаас баахан зөвлөх үйлчилгээг хэдэн тэрбум төгрөгөөр авч байгаа. Гэтэл өнөөдөр гаднаас авалтгүйгээр хажууд нь Содном гуай мэтийн ийм сайхан туршлагатай хүмүүс маань амьд сэрүүн байж байхад эндээсээ дуу хоолойг нь сонсоод, үгийг нь сонсоод хэлж байгааг нь хэрэгжүүлэх талаас нь бодох хэрэгтэй гэдгийг хэлэх гэсэн юм. Хөдөө, орон нутагт заавал энийг хуваарилах эрх нь байх ёстой салбар болгож өгөөрэй гэдгийг хэлэх гэж байна.

М.Энхболд: Гишүүд үг хэлээ. Ганбаатар гишүүн ээ, Дамба-Очир дарга аа, ажлын хэсэг энэ гишүүдийн хэлж байгаа үг бол одоогийн санал хураалтыг бид нар ингээд явуулчихна. Ер нь дараагийн хэлэлцүүлэг дээр анхны хэлэлцүүлэг дээр нь ороод ирэхээр бид анхаарах юмнууд ярьж байна. Сангийн тухай хууль гэж бий шүү дээ 2003 онд баталсан хууль байдаг шиг санаж байна. Тэр хуулиа өнөөгийн нөхцөл байдалд өөрчлөх, шинэчлэх ямар асуудлууд байх нь вэ. Төсвийн байгууллагын удирдлага, санхүүжилтийн хууль гэж гарч байх үед л Сангийн тухай хууль гэж гарсан даа.

Хоёрт, Сангийн дэд сан гэж их зөв санаа ярьчихлаа. Ер нь энэ Жижиг, дунд үйлдвэрийг дэмжих санг энэ төвд төвлөрүүлж байх хэрэг байгаа юм уу, үгүй юу? Бүс нутагт ямар үйлдвэр хэрэгтэй байна вэ, тэрнийх нь чиглэлийг зааж өгөөд эх үүсвэрийг нь аймаг, аймагт нь өгөөд аймагт нь шалгаруулаад аймаг нь сүүний үйлдвэр, махны үйлдвэр, аль хөтөлбөр, төслөө хэрэгжүүлэх зорилготой юм бэ, тэнд нь асуудлаа шийдээд явж байвал хэл амгүй, тэгээд бодитой үр дүн гарна. Тэгээд бүс нутгийн хөгжил, хөдөөгийн хөгжил гэдэг чинь. Энэ талаасаа Ганбаатар гишүүн бас анхаарна биз ээ.

Ингээд санал хураалт.

46 гишүүн оролцож 76,9 хувийн саналаар санал дэмжигдлээ.

Зочин танилцуулъя. Улсын Их Хурлын гишүүн Эрдэнийн урилгаар Баянгол дүүргийн 10 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.
      7. Төслийн 11 дүгээр зүйлд доор дурдсан агуулгатай 11.8 дахь хэсэг нэмэх:

     “11.8.Дунд үйлдвэр эрхлэгч бүтээгдэхүүнээ экспортод гаргасан тохиолдолд банкнаас авсан зээлийн жилийн хүүгийнх нь 5.0 хүртэл хувийг Сангаас олгож болно.”


Билэгт гишүүн.


М.Билэгт: Жижиг, дунд үйлдвэр эрхлэгч бүтээгдэхүүнээ экспортод гаргасан тохиолдолд банкнаас авсан зээлийн хүүгийнх нь 5 хүртэлх хувийг олгож болно гэж. Жилийн зээлийн нийт хүүгийнх нь. Энэ бол бас эхний сайн алхам. Харин цаашлаад бид нар хэрэв экспортод гаргах бүтээгдэхүүн үйлдвэрлэж чадсан, гаргаж чадсан ийм аж ахуйн нэгжийг төрөөс зээлийн хүүгийнх нь зардлыг тэр тусмаа энэ жижиг, дунд үйлдвэрийнхийг бол хөдөө, орон нутагт мах экспортлох үйлдвэр барихад жижиг, дунд үйлдвэрээс дэмжих тэр хөнгөлөлттэй зээлийг урт хугацаагаар өгөөд тэр тусмаа Засгийн газрын дэргэд Хөгжлийн банк байна. Энэ Хөгжлийн банк энэ зээлд анхаардаг, энэ хүүг нь жилийнх нь хүүг 5 биш 50 хувиар бууруулах ийм хэмжээнд бид нар бодлогыг дараа нь оруулж ирэх хэрэгтэй гэж хэлье.


М.Энхболд: Гишүүд үг хэллээ. 


Санал хураалт


46 гишүүн оролцож 80,4 хувийн саналаар санал дэмжигдлээ.


8.Төслийн 11 дүгээр зүйлд доор дурдсан агуулгатай 11.9 дэх хэсэг шинээр нэмэх:

“11.9.Сангаас зээл, зээлийн хүүгийн татаас олгоход доор дурдсан хязгаарлалтыг баримтална:
11.9.1.сангийн тухайн жилийн санхүүжилтийн 80-аас доошгүй хувийг үйлдвэрлэлийг дэмжих зориулалтаар олгоно;

11.9.2.зээлийн хүүгийн татаасын зориулалтаар олгох хөрөнгийн нийт хэмжээ нь Сангийн тухайн жилийн улсын төсвийн санхүүжилтийн 20 хувиас хэтрэхгүй байна.” гэсэн саналыг дэмжье гэсэн санал хураалт явуулъя.







Санал гаргасан ажлын хэсэг

 Санал хураалт

46 гишүүн оролцож 76,1 хувийн саналаар санал дэмжигдэж байна.
9.Төслийн 11 дүгээр зүйлд доор дурдсан агуулгатай 11.10 дахь хэсэг шинээр нэмэх:

        “11.10.энэ хуулийн 11.8-д заасны дагуу Сангаас зээлийн хүүгийн татаас олгох журмыг жижиг, дунд үйлдвэрийн болон санхүү, төсвийн асуудал эрхэлсэн Засгийн газрын гишүүн хамтран батална.” 

Санал гаргасан ажлын хэсэг

Л.Энх-Амгалан гишүүн үг хэлнэ.

Л.Энх-Амгалан: Уг нь би хууль санаачлагч Ганбаатар гишүүнд Эдийн засгийн байнгын хороон дээр байж байхдаа нэг санал хэлж байсан юм. Энийг найруулгын хувьд засах ёстой юу? Сангаас олгох энэ санхүүжилтийн асуудлыг зөвхөн сан гэж хармааргүй байгаа юм Ганбаатар гишүүн ээ. Жижиг, дунд үйлдвэрийг ерөөсөө ганцхан Жижиг, дунд үйлдвэрийн сангаар санхүүжүүлээд явчих нь арай жаахан өнгөцхөн хүрээнд бид нар хараад байгаа юм. Миний хувьд юу гэж санал гаргаад байгаа вэ гэхээр одоо байгаа Төрийн банкийг жижиг, дунд үйлдвэрийг дэмжсэн банк болгоод яг Тайван, Сингапур, Солонгосынх шиг жижиг, дунд үйлдвэрийн банк болгоод. Тэгээд батлан даалтын сан гэж бас нэг амь ордоггүй нэг сан байгаа шүү дээ. Ерөөсөө баталгаа гаргадаггүй. Зээлийн батлан даалтын сан гэж. Тэгэхээр ерөөсөө зээл, батлан даалт, хөрөнгийн лизингийн компани гэж. Тоног төхөөрөмжийн лизингийн компани. 

Бид нар энэ дээр Жижиг, дунд үйлдвэрийн санхүүжилтийг дэмжсэн банк, санхүү, даатгалын иж бүрэн санхүүгийн үйлчилгээгээр дэмжсэн ийм төрийн байгууллагын юм байх ёстой гэсэн энэ зүйлийг хаана нь оруулж өгмөөр юм бол. Ингэх юм бол жинхэнэ утгаараа бас цогцоор нь харах ёстой байхгүй юу. Төрийн банк нь яг жижиг, дунд үйлдвэрийн банкны. Ийм банкууд бий болж чадах юм бол өнөөдрийн энэ Жижиг, дунд үйлдвэрийн сангийн ийм хэрүүл байхгүй байх юм. Ер нь банкаар дамжвал ийм хэрүүл ер нь байдаггүй шүү дээ. Тийм учраас энд ганц банк гэж бас хармааргүй байгаа юм. Энийг зээлийн батлан даалтын сан, бусад бүх улс орнуудад байдаг импорт, экспортыг дэмжих даатгалын сангууд байдаг шүү дээ. Энийг бүгдийг нь бид нар оруулсан энэ чиглэлээр нь цогц төрийн яг жижиг, дунд үйлдвэр, бизнесээ дэмждэг санхүү, банк, эдийн засаг, даатгалын ийм л дэд бүтэц бий болгож өгөөч гэж л бодоод байгаа юм. Энийг хаана нь, яамаар юм бэ дээ.

М.Энхболд: Хаянхярваа гишүүн.

Д.Хаянхярваа: Энд ингэсэн байна. 11 дүгээр зүйлд доор дурдсан агуулгатай 11.10-ыг нэмэх гээд. Тэгэхээр энэ 11.10 нь эндээ байгаа байхгүй юу. 11.10, 11.11 гэхээр. Энийг 11.10 гэж оруулбал нөгөө нь 11.11, 12,13 гэж дугаар нь өөрчлөгдөхгүй бол 11.10 чинь хоёр болчихоод байгаа юм биш үү.

М.Энхболд: Тийм байна уу Ганбаатар гишүүн? Би хэлээд протоколд оруулчихъя.

Санал хураалт

47 гишүүн оролцож 74,5 хувийн саналаар санал дэмжигдлээ.


Дугаарын өөрчлөлт байвал дараагийн хэлэлцүүлэг дээр ажлын хэсэг анхааралдаа аваарай. Протоколд оруулчихъя.
10.Төслийн 11 дүгээр зүйлд доор дурдсан агуулгатай 11.14 дэх хэсэг нэмэх:

“11.14.Сангаас хөнгөлөлттэй зээл олгох, төсөл сонгон шалгаруулахад жижиг, дунд үйлдвэр эрхлэгчийг Хөдөлмөрийн тухай хуулийн 111.1, 111.2-т заасныг хэрэгжүүлсэн эсэхийг харгалзан үзнэ.” 

Санал гаргасан ажлын хэсэг

47 гишүүн оролцож 78,7 хувийн саналаар санал дэмжигдлээ.

11.Төслийн 11.11 дэх хэсгийн “болон хөнгөлөлттэй зээл олгосон шийдвэрийг үндэслэлийн хамт” гэснийг “шийдвэрийг” гэж, “цахим хуудсаар дамжуулан” гэснийг “цахим хуудас болон өдөр тутмын хэвлэлээр” гэж өөрчлөх.










Санал гаргасан ажлын хэсэг

48 гишүүн оролцож 75 хувийн саналаар санал дэмжигдлээ.

12.Төслийн 12.2 дахь хэсгийг хасах.
Санал гаргасан ажлын хэсэг

48 гишүүн оролцож 79,2 хувийн саналаар санал дэмжигдлээ.

13.Төслийн 13.2.3 дахь заалтыг доор дурдсанаар өөрчлөн найруулах:

“13.2.3.эрхлэх үйл ажиллагаа нь энэ хуулийн 7.1-д заасан чиглэлд хамаарч байвал энэ тухайгаа мэдэгдэж, бүртгэлээс хасуулах;”

Санал гаргасан ажлын хэсэг

49 гишүүн оролцож 79,6 хувийн саналаар санал дэмжигдлээ.
14.Төслийн 13.2.8 дахь заалтын “зээлийн” гэснийг хасах.

Санал гаргасан ажлын хэсэг

49 гишүүн оролцож 79,6 хувийн саналаар санал дэмжигдлээ.

15.Төслийн 15.1 дэх хэсэгт доор дурдсан агуулгатай 15.1.4 дэх заалт шинээр нэмэх:

“15.1.4.аж үйлдвэрийн парк байгуулах, эдийн засгийн чөлөөт бүсийг хөгжүүлэхэд жижиг, дунд үйлдвэр эрхлэгчийн оролцоог нэмэгдүүлэх;” 









Санал гаргасан ажлын хэсэг


Учрал гишүүнд микрофон өгье.


Н.Учрал: Энэ төслийн 15.1.4 дэх заалтыг нэмэхийг дэмжиж байгаа. Гэхдээ 15.1.4 дээр манайх аж үйлдвэрийн эрх зүйн хувьд нэлээн ойлгомжгүй нэр томьёонууд яваад байгаа юм. Үйлдвэрлэл, технологийн паркийн тухай гээд хууль байгаа. Дээрээс нь шинжлэх ухааны парк гээд Засгийн газар бүтэц байгуулаад бас нэг байгууллага ажиллуулж байгаа. Аж үйлдвэрийн парк гээд дахиад нэг ойлголт яваад байгаа юм. 

Эдгээрийг нэг мөр болгохгүй бол Аж үйлдвэрийн парк байгуулах, эдийн засгийн чөлөөт бүсийг хөгжүүлэхэд жижиг, дунд үйлдвэрлэлийн оролцоог нэмэгдүүлэх гэдэг чинь яг Үйлдвэрлэл, технологийн паркийн хууль дээр заасны дагуу энэ хамаарах уу, үгүй юу гэдэг нь их ойлгомжгүй байгаа юм.  Тэгэхээр энэ Аж үйлдвэрийн парк гэдэг томьёоллоо одоогийн хуульд байгаагаар Үйлдвэр, технологийн парк байгуулах, Эдийн засгийн чөлөөт бүсийг хөгжүүлэхэд жижиг, дунд үйлдвэрлэл эрхлэгчийн оролцоог нэмэгдүүлэх гэж явахгүй бол сүүлдээ энэ чинь захиргааны байгууллагыг байгуулахад дэмжлэг үзүүлэх болчихоод байгаа юм. Хэрэв Үйлдвэрлэл, технологийн паркийг байгуулахад оролцоог нь нэмэгдүүлэх гээд явчих юм бол бас оролцох шаардлагатай гэдэг л ойлголт үүснэ. Гэхдээ оролцоог нэмэгдүүлэх тэр журмыг Засгийн газар батална ч гэдэг юм уу, ийм нэг тодотгол хийж өгөхгүй бол бас нэг амьгүй заалт болох гээд байгаа юм. Гэхдээ яг Үйлдвэрлэл, технологийн парк буюу одоогийн нэршлээр бол одоо энэ хуулийн шинэчилсэн найруулга дээр ажиллаж байгаа юм.

Энэ Шинжлэх ухаан, технологийн паркийн тухай хууль гэдэг энэ хууль гарах ёстой. Үүнд нь эдийн засгийн чөлөөт бүс нь уялдаад тэгээд жижиг, дунд үйлдвэрийн оролцоог нэмэгдүүлээд явах юм бол жижиг, дунд үйлдвэрлэл өөрөө татварын бодлогоор дэмжигдээд явах бололцоо харагдаж байгаа юм гэдгийг бас ажлын хэсэгт хэлмээр байна. Энийг дараагийн хэлэлцүүлэг дээр анхаарч үзээч ээ.

М.Энхболд: Учрал гишүүний саналыг анхаарах хэрэгтэй.

Санал хураалт 

48 гишүүн оролцож 72,9 хувийн саналаар санал дэмжигдлээ.
16.Төслийн 16.1.2 дахь заалтын “хөрөнгө” гэснийг “хөрөнгөөр хэрэгжүүлж байгаа төсөл, арга хэмжээ” гэж өөрчлөх.








Санал гаргасан ажлын хэсэг

Санал хураалт

48 гишүүн оролцож 68,8 хувийн саналаар санал дэмжигдлээ.
17.Төслийн 17.1 дэх хэсгийг доор дурдсанаар өөрчлөн найруулах:

“17.1.Жижиг, дунд үйлдвэрийн талаарх төрийн бодлогыг хэрэгжүүлэх чиг үүргийг жижиг, дунд үйлдвэрийн асуудал хариуцсан төрийн захиргааны байгууллага эрхлэн дараах бүрэн эрхийг хэрэгжүүлнэ:” 








Санал гаргасан ажлын хэсэг

Энэ 17, 18 хоёрыг хамтад нь хураачих ёстой байсан юм биш үү?

Амарзаяа гишүүний микрофоныг өгье.
Н.Амарзаяа: Нэгдүгээрт хамтад нь хураамаар байгаа юм. Хоёрдугаарт нь сая гурван гишүүн үг хэллээ шүү дээ. Ялангуяа төрийн захиргааны байгууллагад л ганц бүрэн эрх байгаад л, тэгээд аймаг, сум, нутгийн өөрөө удирдах байгууллага, Иргэдийн хурлуудын эрхийг энд зөвхөн хязгаарлаад өгчихсөн байгаа байхгүй юу. Тухайлбал, юу вэ гэхээр төрийн захиргааны байгууллага гээд 12 үүрэг байгаад байгаа юм. Энд яг жижиг, дунд үйлдвэрлэлийг юунд зарцуулж, яах ийх гэдэг бүрэн эрхийг заачихаад зөвхөн нутгийн өөрөө удирдах байгууллага дээр болохоор саналыг дээд байгууллагад хүргүүлнэ. 

Хоёрдугаарт нь дэмжлэг үзүүлж, хэрвээ хөрөнгө хуваарилсан байвал тэрийг хуваарилж зарцуулна, эргэж тайлангаа тавина гэсэн ийм хоёр, гуравхан заалтыг нутгийн өөрөө удирдах байгууллагын бүрэн эрхэд оруулчихсан байгаа байхгүй юу. Тэгэхээр нэгэнт төрийн захиргааны байгууллага гэдэгтээ юу, юуг авч үзээд аймаг, сумын Иргэдийн хурлын бүрэн эрхэд юуг нь авч үзэх юм бэ гээд ингээд үзвэл энэ хууль дээрээ нэлээн том өөрчлөлтийг хийж өгөхгүй бол болохгүй гэсэн үг. Зөвхөн төсвөөс хараат Жижиг, дунд үйлдвэрлэлийн санд зөвхөн төсвийн хөрөнгө оруулалтаар хуваарилалт хийгээд л түүнийгээ зарцуулах бүхий тийм хууль, эрх зүйн орчин байна гэхээсээ илүүтэйгээр жижиг, дунд үйлдвэрлэлийг хөгжүүлэх санд төвлөрүүлж байгаа хөрөнгийг хаанаас ч, хэн ч хийх боломжийг бүрдүүлж тэгээд нутгийн өөрөө удирдах бөйгууллагын эрхийг нь бас тодорхой болгож өгөх нь чухал байгаад байгаа юм. Энийг бас онцолж хэлье гэж үзэж байна.

Гол нь жижиг, дунд үйлдвэрлэл эрхлэгч дээр ялангуяа дотоодын үйлдвэрлэл эрхлэх тийм бүрэн боломжтой бараа, бүтээгдэхүүнийг импортолж орж ирж байгаа тэр бараа, бүтээгдэхүүнээс хязгаарлах, дотоодын зах зээлээ хамгаалах, жижиг, дунд үйлдвэрлэгчдэд нэн шаардлагатай байгаа дотоодын зах зээлийг хэрхэн хамгаалах асуудлуудыг бид бас бодон байгаа юм. Тийм болохоор импортоор орж ирж байгаа бараа, бүтээгдэхүүнийг хязгаарлах хууль, эрх зүйн орчин дээр анхаарах, дотоодын зах зээлээ хамгаалах энэ бодлогын асуудлыг цаашид энэ Жижиг, дунд үйлдвэрлэлийг дэмжих сангийн хууль гараад ирэхээр яам маань энэ дээр бас бодлогын хэмжээнд анхаар эрх зүйн орчныг нь сайжруулах нь чухал ач холбогдолтой гэж үзэж байгаа юм.

М.Энхболд: Үг хэлж дууслаа. Хамт хурааж арай болохгүй байсан юм байна. 1-4 нь тусдаа байгаа учраас дараагийнх нь зөвхөн 5-ыг нь заасан байна.

Санал хураалт

49 гишүүн оролцож 79,6 хувийн саналаар санал дэмжигдэж байна.
18.Төслийн 17.1 дэх хэсэгт доор дурдсан агуулгатай 17.1.5 дахь заалт шинээр нэмэх:

“17.1.5.хүний нөөцийг сургах, чадавхжуулах, бүтээгдэхүүн хөгжүүлэх, олон улсын зах зээлд нэвтрэх болон бусад чиглэлээр сургалт зохион байгуулах.








Санал гаргасан ажлын хэсэг

Л.Энх-Амгалан гишүүн

Л.Энх-Амгалан: Жижиг, дунд үйлдвэрийн асуудал хариуцсан төрийн захиргааны байгууллага дээр бас дахиад энэ дээр нэмж чиг үүрэг өгмөөр байгаа юм Ганбаатар гишүүн ээ. Юу вэ гэхээр одоо жижиг, дунд үйлдвэрийнхэн бол бүтээгдэхүүнээ харьцангуй үйлдвэрлээд сурчихаж байна. Хамгийн гол нь бүтээгдэхүүний борлуулалт, худалдан авалтын асуудал байгаа байхгүй юу. Ер нь төрийн байгууллагуудыг жижиг, дунд үйлдвэрийн үндэснийхээ бүтээгдэхүүнээ худалдан авдаг юмыг нь үүрэгжүүлмээр байгаа юм. Одоо амьдрал дээр юу болж байна вэ гэхээр аймгийн төв дээр байгаа сургуулиуд “Үдийн цай” хөтөлбөртөө зөвхөн Улаанбаатарын хүнсний компаниудын хүнсиг татчихдаг. Сум дээр байгаа цэцэрлэг, сургуулиуд болохоор аймгийнхаа төвийн хүнсний үйлдвэрүүдийн бараануудыг аваад байдаг ийм нөхцөл байгаа юм. 

Гэтэл яг сум дээр байгаа цэцэрлэг, сургуулийн “Үдийн цай” хөтөлбөрт нь сум дээр байгаа цайны газар, жижиг аж ахуйн нэгжүүдийн бүтээгдэхүүнүүдийг нь авдаг, энийг бүр үүрэгжүүлж өгөх ёстой байхгүй юу. Тийм учраас би энэ дээр мэдээж хүний нөөцийг сургах нь чухал, чадваржуулах нь чухал, бүтээгдэхүүн хөгжүүлэх нь чухал. Дахиад бүтээгдэхүүний борлуулалт, худалдан авалт. Бараг экспорт гэхээсээ илүү бид нар өнөөдөр дотоодынхоо хэрэгцээг хангах энэ бололцоог л бид нар энэ жижиг, дунд үйлдвэрт өгөх ёстой шүү дээ. Тийм учраас яаж төрийн байгууллагуудад худалдан авалт хийх ёстой юм бэ? Жил бүр төрийн байгууллагууд ямар хэмжээний төсвийн хөрөнгөөр худалдан авалт хийдэг юм бэ гэдэг энэ бүх мэдээллүүд чинь өнөөдөр энэ жижиг, дунд үйлдвэр эрхлэгч нарт байхгүй байгаа юм.

Одоо үндэсний томоохон компаниуд жил бүр дотоодын компаниудаасаа авдаг бараа, үйлчилгээнийхээ юмыг зарлаад байдаг, үзэсгэлэн зохион байгуулаад байдаг. Гэтэл хамгийн том худалдан авагч нь төрийн байгууллага шүү дээ. Өнөөдөр бид нар формоо хүртэл дотооддоо хийдэг ийм чадавхтай болчихсон, ийм оёдолчид, цехүүд байгаа мөртлөө өнөөдөр Эрээнээс формоо зөөгөөд сууж байгаа ийм л эмгэнэлтэй байгаа байхгүй юу. Тийм учраас бид нар төрийн байгууллагын худалдан авалт хийж байгаа бараа, үйлчилгээний энэ бүх худалдан авалтын асуудлуудыг тэр жижиг, дунд үйлдвэрийнхээ хүмүүст жил бүр мэдээлэл өгдөг, жил бүр худалдан авахыг нь үүрэгжүүлж байдаг энэ чиг үүргийг зохицуулах үүрэг нь одоо энэ жижиг, дунд үйлдвэрийг хариуцсан төрийн захиргааны байгууллагын бас нэг үндсэн чиг үүрэг байх ёстой юм. Энийг зөв тодорхойлж оруулах ёстой гэж би бодоод байгаа юм. Зөв үү Ганбаатар гишүүн ээ? 

М.Энхболд: Гишүүд үг хэллээ.

Санал хураалт

50 гишүүн оролцож 76 хувийн саналаар санал дэмжигдэж байна.

Зочин танилцуулъя. Улсын Их Хурлын гишүүн Элдэв-Очирын урилгаар Шинжлэх ухаан, технологийн их сургуулийн оюутнуудын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Оюутан, залуучуудад сурлага, спортын өндөр амжилт хүсэн ерөөе.
19.Төслийн 17.1.11 дэх заалтын “байгуулах” гэснийг “байгуулахад дэмжпэг үзүүлэх” гэж өөрчлөх.








Санал гаргасан ажлын хэсэг

Санал хураалт

50 гишүүн оролцож 74 хувийн саналаар санал дэмжигдлээ.

20.Төслийн 21.3 дахь хэсгийн “11.5,” гэснийг хасах.







Санал гаргасан ажлын хэсэг

Санал хураалт

50 гишүүн оролцож 78 хувийн саналаар санал дэмжигдлээ.


21.Төслийн 5 дугаар зүйлийн 5.3 дахь хэсгийн “5.1-д заасан” гэснийг “5.1.1-5.1.3-т заасан ангиллын” гэж, 6 дугаар зүйлийн 6.2.1 дэх заалтын “гэрчилгээ” гэснийг “гэрчилгээний хуулбар” гэж, 9 дүгээр зүйлийн гарчгийн “үйлдвэр, үйлчилгээг кластерийн хэлбэрээр дэмжих” гэснийг “үйлдвэрийн кластерийг дэмжих” гэж, 21 дүгээр зүйлийн гарчгийг “Хууль зөрчигчид хүлээлгэх хариуцлага” гэж, 21 дүгээр зүйлийн 21.4 дэх хэсгийн “11.1-д” гэснийг “11.13-т” гэж, мөн хэсгийн “11.10-т” гэснийг “11.12-т” гэж тус тус өөрчлөх.








Санал гаргасан ажлын хэсэг

Учрал гишүүн үг хэлнэ.

Н.Учрал: 6 дугаар зүйлийн 6.2.1 бол улсын бүртгэлийн гэрчилгээг жижиг, дунд үйлдвэрлэл, үйлчилгээ эрхлэгчийг бүртгэхэд гэрчилгээний хуулбарыг нь хавсаргаж болно. Тэгээд үйлдвэр, үйлчилгээг кластер хэлбэрээр дэмжих гээд хэдэн бүрдүүлэх материалуудыг энд оруулсан ийм заалт байгаа юм. 6.2 дээр бол улсын бүртгэлийн гэрчилгээ, нийгмийн даатгалд хамруулсан тухай нийгмийн даатгалын байгууллагын тодорхойлолт, эхлэлтийн баланс, эсхүл өмнөх жилийн санхүүгийн тайлан гээд.

Ер нь энэ зарчмын зөрүүтэй санал дээр яригдаад байгаа 6 дугаар зүйлийг бүхэлд нь нэг эргэж харах ёстой. Цаасаар, эсхүл цахимаар гаргана гээд. Энэ цаасаар гэдгийг авч хаяхгүй бол, одоо Засгийн газар төрийн цахим шилжилт хийнэ гээд ажиллаад байдаг. Ерөнхийдөө бид чинь улсын бүртгэлийн гэрчилгээгээ цахимаар хардаг болчихлоо. Иргэнээс заавал нийгмийн даатгалд хамруулсан тухай даатгалын байгууллагын тодорхойлолтыг цаасаар авах шаардлагагүй болоод программ хангамж нь хийгээд бэлэн болоод явж байна. Төрийн байгууллага болгон энэ ажлуудыг хийгээд эхэлчихлээ шүү дээ. Тэгэхээр дахиад хууль гаргаад цаасаар авна гэвэл дахиад цаасаа үйлдвэрлэх юм руу явна.

Тийм учраас энэ 6 дугаар зүйл дээр технологийн хувьд бүрэн боломжтой болчихсон учраас хууль, эрх зүйн хувьд дэмжлэг үзүүлэх ёстой. Тэгэхээр асуудал хариуцсан эрх бүхий этгээд цахимаар гаргана гээд явахгүй бол болохгүй юм байна. Ер нь тендерийг ч гэсэн цахимаар аваад эхэлчихсэн байгаа шүү дээ. Жижиг, дунд үйлдвэрлэл, үйлчилгээ эрхлэгчийг бүртгэхдээ шууд цахимаар авах боломжийг нь хангах ёстой юм байна. Тэгэхээр элдэв энэ зүйлийг цахимаар авна гэдэг байдлаар Ганбаатар гишүүн бас анхааралдаа аваач ээ. Энийг бол технологийн хувьд бүрэн шийдчихсэн байгаа гэдгийг бас хэлэх ёстой байх.

Мөн дээрээс нь энэ дээр цахим мэдээллийн сан гэдэг ойлголт яваад байгаа юм. Цахим мэдээллийн сан нь төрийн цахим мэдээллийн нэгдсэн сан бүхий байгууллагатай хэрхэн харилцах вэ гэдэг зохицуулалтыг оруулж өгөх ёстой. Яагаад гэвэл сая Улсын бүртгэлийн багц хуулийг хэлэлцэхэд бид цахим мэдээллийн сан бүхий байгууллага гээд цахим мэдээллийн нэгдсэн сангийн байгууллагыг хуульчилж өгсөн. Тэр хуульд ингээд орчихсон байхад бид өнөөдөр жижиг, дунд дээр дахиад цахим мэдээллийн санг хэрхэн цахим мэдээллийн төрийн сантайгаа хамтарч ажиллах вэ гэдэг зохицуулалтыг нь огт хийгээгүй байгаа нь дахиад хууль гараад ингээд хоорондоо уялдахгүй байдал руу, дахиад хуулиа өөрчлөх юм руу байдал руу очих учраас ерөөсөө цаасаар авна гээд тэгээд цахим мэдээллийн сан нь төрийнхөө цахим мэдээллийн нэгдсэн сантай хэрхэн хамтарч ажиллах вэ гээд.

Ер нь жижиг, дунд үйлдвэрлэл, үйлчилгээ эрхлэх гэж байгаа хуулийн этгээд, иргэнд хүнд сурталгүй үйл ажиллагааг үзүүлэх гэж бид нар энэ хуулийг баталж байгаа. Тийм учраас энэ цаас үйлдвэрлэдгийг больё. Тэгээд ерөөсөө жижиг, дунд үйлдвэрлэл, үйлчилгээ эрхлэгч нар цахимаараа бүртгүүлээд цахим мэдээллийн нэгдсэн сантайгаа харилцаад тэгээд цаашдаа энэ жижиг, дунд үйлдвэрлэл, үйлчилгээ эрхлэгч нар үйл ажиллагаагаа явуулахдаа жинхэнэ тэр хурууны хээний бүртгэлээрээ бүх мэдээллээ аваад явдаг хэлбэр рүү өөрөө бид нар шилжих ёстой учраас энэ хууль дээр бас эдгээр асуудлуудыг эргэж харж дараагийн хэлэлцүүлгээр энэ саналуудыг хүндэтгэж орж ирээч ээ гэж хүсэж байна.

М.Энхболд: Амарзаяа гишүүн үг хэлнэ.

Н.Амарзаяа: Жижиг, дунд үйлдвэрлэл, үйлчилгээ эрхлэгчдэд үзүүлэх үйлчилгээ гээд 12 дугаар заалтыг бас сайн анхаараач ээ. Энэ дээр бизнес инкубац үйлчилгээ гэдгийг л тусгасан байгаа болохоос биш тэр дундаа төрийн өмчит их, дээд сургуулиудын дэргэдэх бизнесийн болон технологийн дамжуулах төвүүд жижиг, дунд үйлдвэрлэгчидтэй яаж хэрхэн холбогдож байгаа асуудлыг ерөөсөө тусгаж оруулаагүй байна. Тэгээд одоо бид их, дээд сургуулиудаа судалгааны их сургууль болгоно гээд манай Засгийн газрын мөрийн хөтөлбөр дотор орчихсон явж байгаа. Энэ их, дээд сургуулиудад байгаа бизнес инкубац, технологийн энэ төвүүдийг ашиглаж энд хийсэн судалгааг жижиг, дунд үйлдвэрлэл рүү нутагшуулах, нэвтрүүлэх энэ ажлуудыг бид салбар хоорондын болон субъект хоорондын үйл ажиллагааг дэмжсэн ийм хоорондын уялдаа холбоог холбосон ийм хуулийн заалтууд их чухал байгааг анхаарч үзээрэй. Дараагийн хэлэлцүүлэг дээрээ анхаараарай гэсэн энэ саналыг өгч байна.

М.Энхболд: Гишүүд үг хэллээ.

Санал хураалт

51 гишүүн оролцож 80,4 хувийн саналаар санал дэмжигдлээ.


22. Хуулийн төслийн нэрийг өөрчлөх, төсөлд зүйл, хэсэг, заалт нэмэх, хасах, өөрчлөн найруулах саналууд дэмжигдсэнтэй холбогдуулан хууль, тогтоолын төслүүдийн үг хэллэг, эшлэл, дугаарлалтыг өөрчлөх.








Санал гаргасан ажлын хэсэг

Баттөмөр гишүүн

Б.Баттөмөр: Жижиг, дунд үйлдвэрийн хуулийн анхны хэлэлцүүлэг хийгдэж байна л даа. Би энийг дэмжиж байна. Манай Ганбаатар гишүүн энэ дээр их идэвхтэй ажиллаж байгаа. Энэ бол зайлшгүй гарах ёстой хуулийн нэг гэж ингэж үзэж байна. Татварт хөнгөлөлт үзүүлэх, тэгээд татварын хувь хэмжээг багасгаж өгнө гэдэг маань өөрөөр хэлбэл өрсөлдөөнийг дэмжиж байгаа гэдэг утгаараа манай зах зээл дээр бас л зайлшгүй цаг үеэ олсон ийм арга хэмжээ гэж ингэж үзэж байгаа юм. Энд хоёр, гурван болгоомжлол байгаа юм. Энийг дараагийн хэлэлцүүлгийн үеэр бүгдээрээ авч хэлэлцье гэсэн ийм саналтай байгаа юм.

Нэгдүгээрт, аж ахуйн нэгжийн орлогын албан тушаал татвар тушаадаг 93 мянган аж ахуйн нэгж байгаа. Үүнээс яг энд хамаарч байгаа нь 91 мянган аж ахуйн нэгж нь хамаарч байгаа юм. 2 мянган аж ахуйн нэгж нь 10 хувийн татвартай, жилд 4 удаа гээд ингээд явах нь л дээ. Энэ дээр бас нэг болгоомжилж байгаа зүйл юу вэ гэхээр бас татварын шинэ хуулиар татварт ноогдох орлогын хэмжээ нь 6 тэрбум төгрөгөөс доош бас 10 хувьдаа үлдэж байгаа юм. Ингэхээр татварт орж ирэх бааз суурь яг тооцоогоор багасаад байгаа юм шиг харагдаад байгаа юм л даа. Тэгэхээр энэ татварын бүрдэлтэд эрсдэл үүсэх вий дээ гэсэн ийм нэг болгоомжлол байна. Энийг бид нар бас тооцож үзэх ийм шаардлага үүсэж байгаа юм.

Хоёрдугаарт нь, Төрийн банк гээд нэг банк байгаа. Би түрүүчийн хэлэлцүүлгийн үеэр хэлж байсан. Арилжааны банкуудтай өрсөлдөж арилжааны банкны үйл ажиллагаа явуулахаас гадна үйлдвэрийн банк, үйлдвэрлэлийг дэмжих чиглэлд нь энэ банкны бүтэц, зохион байгуулалт, үйл ажиллагааны чиглэлийг өөрчилмөөр байна. Энэ бол 100 хувь төрийн банк. Ингэснээрээ Монголд хүнд үйлдвэр, хөнгөн үйлдвэр, жижиг, дунд үйлдвэр, жижиг үйлчилгээнүүдийг дэмжих чиглэлд төрийн бодлогоор бага хүүтэй, урт хугацаатай зээл олгодог ийм зарчим руу, ийм үйл ажиллагаа руу нь Төрийн банкны үйл ажиллагааг. Сая Энх-Амгалан гишүүний хэлж байгаа зээлийн батлан даалтын сан болон бусад дэд бүтцүүдийг бий болгох замаар Төрийн банкинд энэ үйл ажиллагааг нь хамруулах ийм санал байна.

Гурав дахь асуудал юу вэ гэхээр тайлангийн асуудал байгаа юм. Сангийн яамнаас орж ирсэн татварын багц хуульд энэ жижиг аж ахуйн нэгжүүдийг 10 хувиар татвараа аваад 90 хувийг нь буцааж өгье, 1 хувийг нь. Энэний ач холбогдлыг Сангийн яам юу гэж тайлбарлаж байгаа вэ гэхээр татварын байгууллага, аж ахуйн нэгжийн хоорондын харилцааг бодитой бий болгох, энэ чиглэлд нь энэ ашигтай юм, энд нэг их бичиг цаас гээд байх юм байхгүй. Орчин үеийн мэдээллийн технологийн ололт амжилтаар бүх юм цахимаар явчихна гэсэн ийм санааг бас ярьж байгаа юм. Энэ хуулийн төсөлд болохоор 90 хувь гэж байхгүй яг 1 хувиар нь аваад явчихъя гэсэн ийм юм байгаа юм л даа. Тэгэхээр энэ хоёр хууль Татварын багц хууль, Жижиг, дунд үйлдвэрийн хууль хоёр хамт хэлэлцэгдэж байгаа энэ үед энийг нэг талд нь ярилцаад шийдчих нь зүйтэй юм гэсэн ийм саналыг би хэлэх гэж байгаа юм.

М.Энхболд: Гишүүд үг хэллээ. Би зочин танилцуулъя. Улсын Их Хурлын гишүүн Баатарбилэгийн урилгаар Архангай аймгийн Эрдэнэбулган сумын Засаг даргын Тамгын газрын ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.

Санал хураалт

54 гишүүн оролцож 63 хувийн саналаар санал дэмжигдлээ.
Байнгын хорооны дэмжээгүй санал


Байнгын хороо дэмжээгүй саналуудаар санал хураая. Байнгын хорооны дэмжээгүйг дэмжье гэж.

1.Төслийн 5 дугаар зүйлийн 5.1.1 дэх заалтыг бүхэлд нь, 11 дүгээр зүйлийн 11.6.1 дэх заалт, 11.7 дахь хэсгийн “бичил” гэснийг тус тус хасах.
Санал гаргасан Улсын Их Хурлын гишүүн С.Чинзориг

Чинзориг гишүүн үг хэлье. Дараа нь Л.Энх-Амгалан гишүүн.

С.Чинзориг: Гишүүдийнхээ өглөөний амгаланг айлгая. Энэ их чухал заалт байгаа юм. Манай гишүүд маш сайн анхаарах хэрэгтэй байгаа юм. Хөдөлмөр эрхлэлтийг дэмжих сангаас жижиг зээл олгох асуудал, Жижиг, дунд сангаас жижиг зээл олгохтой холбоотой асуудлыг 2016 онд жаахан зохицуулж заагласан юм. 50 хүртэлх сая төгрөгийн борлуулалтын орлоготой бол бичил бизнес эрхлэгч, үйлдвэрлэгч гээд тэгээд Хөдөлмөр эрхлэлтийг дэмжих сангаас жижиг зээл олгодог болгосон юм. Бусдад нь том үйлдвэр, жижиг, дунд үйлдвэрүүдэд нь Жижиг, дунд сангаас жижиг зээл олгож байгаа юм. Би Ганбаатарыгаа дэмжиж байгаа. Жижиг, дунд үйлдвэр гэж маш их ярьж байгаа, би дэмжиж байгаа. Гэхдээ бид хоёр нэг юман дээр зөрчилдөөд байгаа юм. “Даахгүй нохой булуу хураана” гэгчээр “хүнд тус болохгүй бол бүү гай бол” гэсэн үг ч бий. Бичил бизнес эрхлэгч, үйлдвэрлэгчид нь Хөдөлмөр эрхлэлтийг дэмжих сангаас жижиг зээл аваад явж байга л дээ. Бүгдийг нь нааш нь жижиг, дунд үйлдвэр рүү татаж болохгүй Ганбаатар аа гээд, бид хоёр хэлээ ерөөсөө ойлголцохгүй ингээд яваад байгаа юм.

Одоо энэ хэрвээ ингээд орчих юм бол манай гишүүд сайн анхаараарай. Хөдөлмөр эрхлэлтийг дэмжих сангаас зөвхөн иргэнд л жижиг зээл олгох болно. Нөгөө жижиг аж ахуйн нэгж буюу нөхөрлөл, хоршооллуудад Хөдөлмөр эрхлэлтийг дэмжих сангаас жижиг зээл олгож болохгүй болчихож байгаа юм. Тийм учраас энийгээ ялгаж зааглаад уг нь би 2015 онд Хөдөлмөрийн сайд байхдаа манай халзан Эрдэнэбат гишүүн алга байна. Бид хоёр нэлээн үг хэл болж, нэлээн хэрүүл болж байж энийг заагласан юм. 50 хүртэлх сая төгрөгийн жижиг зээлтэй, бичил бизнес эрхлэгчдийг нь Хөдөлмөр эрхлэлтийг дэмжих сангаас олгоё. Бусдыг нь Жижиг, дунд үйлдвэрийн сангаас олгоё гэж.

Хэрвээ энэ дэмжигдээд явчихвал Хөдөлмөр эрхлэлтийг дэмжих сангаас аж ахуйн нэгжүүдэд жижиг зээл олгодог асуудал байхгүй, зөвхөн иргэнд үлдэх юм. Энийг хэрвээ гишүүд дэмжвэл, энийг босгож өгвөл сайн байна. Үгүй бол энийг санал хураахгүй орхиё. Дараа нь Хөдөлмөр эрхлэлтийг дэмжих тухай хуульд яг энэнтэй холбоотойгоор бичил бизнес эрхлэгчидтэй холбоотойгоор бичил үйлдвэрлэл эрхлэгчидтэй холбоотойгоор хоёр зүйл, заалтыг Ганбаатарын санаачилсан хуулиар хүчингүй болгохоор орж ирж байгаа юм. Тэр дагалдаж өргөн барьсан хууль дээр энийгээ яриад ойлголцоод цаашаа засаад явъя гэвэл би энэ саналыг татахад бэлэн байна. 

Ойлголцоод энийг шийдэхгүй бол хүчээр шийдэж болохгүй Ганбатар аа. Та тэр жижиг, дунд үйлдвэрийн асуудлаа шийд. Мөрөөрөө явж байгаа нөхөрлөл, хоршоолол эрхэлж байгаа жижиг аж ахуйн нэгжүүдийг Хөдөлмөр эрхлэлтийг дэмжих сангаас жижиг зээл олгохыг нь хориглож болохгүй шүү дээ. Тэртэй тэргүй наад жижиг, дунд үйлдвэрээс чинь жижиг, дунд нэртэй тэрбумтнууд нь жижиг зээл авдаг юм байна гэж би ойлгосон. Тийм ойлголттой л байгааа. Тэртэй тэргүй жижиг бизнес эрхлэгч, үйлдвэрлэл эрхэлж байгаа, нөхөрлөл, хоршоолол эрхэлж байгаа иргэдэд та бүхэн зээл олгохгүй юм байна лээ. Тийм учраас ингэж мөрөөрөө явж байгаа юмыг битгий гай бол л доо Ганбаатар минь. Наад жижиг, дунд үйлдвэртэй холбоотой юмаа ярья. Хөдөлмөр эрхлэлтийг дэмжих тухай хуульд байгаа бичил бизнес эрхлэгч, бичил үйлдвэрлэл эрхлэгч гэдгийг нь үлдээгээд өгчихөөч ээ гэж танаас би хичээнгүйлэн гуйж байна Ганбаатар аа. Би танаас санал, тайлбар сонсохгүй. Ингээд энийг гишүүд босгож өгөөч ээ гэж хүсэж байна.

М.Энхболд: Л.Энх-Амгалан гишүүн үг хэлнэ.
Л.Энх-Амгалан: Дараагийнх дээр нь юм байна.

М.Энхболд: Билэгт гишүүн үг хэлээд дараа нь санал хураана.

М.Билэгт: Чинзориг сайдтай санал нэг байна. Хөдөлмөр эрхлэлтийг дэмжих сангаас үнэхээр хөрөнгөгүй, дөнгөж бизнесээ амь амьжиргаагаа залгуулах ажил, үйлчилгээ эрхлэх гэсэн тийм иргэдэд зээл олгогддог юм. 1 сая төгрөг, 2 сая төгрөг гээд. Гэтэл энэ хууль өөрөө Жижиг, дунд үйлдвэр, үйлчилгээ эрхлэгчдийг дэмжих хууль байгаа. Тийм учраас “бичил” гэдэг энэ үгийг эндээс хасах хэрэгтэй. Яагаад гэвэл 50 хүртэлх сая төгрөгийн жилийн орлоготой гэж хувиараа хөдөлмөр эрхлэгчдийг дэмжих санд байдаг юм. Гэтэл одоо бичил гээд энд ороод ирчихвэл энэ чинь жилдээ 250 сая төгрөг хүртэлх гэж. Ингээд жилийнх нь орлого нь нэмэгдээд явчихаар 250 сая төгрөгийн борлуулалт хийдэг бичил бизнес эрхлэгчид үнэхээр байдаггүй юм.

Тэд хоногийнхоо хоолыг залгуулах, амьжиргаагаа залгуулах иймл ажил, үйлчилгээ эрхэлж хөл дээрээ зогсох гэсэн иргэд байдаг юм. Тийм учраас бичил гэдгээ энэ Хөдөлмөр эрхлэлтийг дэмжих сангаас олгох хэмжээнд нь үлдээхээр энэ заалтыг гишүүд минь кноп дарахгүй үлдээж өгөөч ээ. Жижиг, дунд бизнес эрхлэгчид бол энэ хуулиараа яваг. Бичил бизнес эрхлэгчид, хувиараа хөдөлмөр эрхлэгчид нь Хөдөлмөр эрхлэлтийг дэмжих сангаасаа дэмжлэгээ авах, 1 сая төгрөгийн, 2 сая төгрөгийн тэр зээлээ авах энэ боломжийг нь олгоё. Тэр Хөдөлмөр эрхлэлтийг дэмжих сангийн зээл чинь барьцаагүй байдаг байхгүй юу. Тэгэхээр барьцаагүй олгох энэ боломжийг иргэддээ бий болгох ёстой. Жижиг, дунд бол барьцаатай. Барьцаа нь хүрэхгүй хөөрхий минь тэгээд унаад байдаг шүү дээ. Зээлээ авч чаддаггүй байхгүй юу. Тийм учраас Хөдөлмөр эрхлэлтийг дэмжих санд нь байлгахын тулд Чинзориг гишүүний гаргасан энэ бичил гэдэг  энэ саналыг та бүхэн кноп дарахгүй энийг босгоод өгөөч ээ гэдэг л байна. Тэгээд дараа нь хуулийн эцсийн хэлэлцүүлгийнхээ явцад засдаг юм байгаа биз.

М.Энхболд: Ганбаатар гишүүн үг хэлнэ.

Ж.Ганбаатар: Баярлалаа. Хөдөлмөр эрхлэлтийг дэмжих сан гэдэг бол зөвхөн хөдөлмөр эрхэлж байгаа иргэдийг дэмждэг ийм хуультай. Чинзориг сайд аж ахуйн нэгжүүдийг дэмжинэ гэж та өөрөө хуулиа зөрчих гээд байна шүү дээ даанч. Хөдөлмөр эрхлэлтийг дэмжих, иргэнийг дэмжих. Тэгээд “бичил” гэдэг үг зөвхөн манай хуульд л орсон. Түүнээс өөр янз, янзын юм болоогүй. Хэрвээ энэ бичил гэдэг үгийг Чинзориг сайдын саналаар аваад хаячих юм бол хууль бараг тэр чигээрээ бүх зүйл нь өөрчлөгдөх ийм байдалд хүрэх юм. Тэгэхээр Чинзориг сайдын иргэдээ дэмжээд явж байгаа Хөдөлмөр эрхлэлтийг дэмжих сан гэдэг бол яг тэр хуулийнхаа дагуу л байгаа. Түүнээс биш янз, янзын юмыг авсан, дарамталсан зүйл байхгүй.

Билэгт гишүүний хувьд хэлэхэд бол барьцаагүйгээр 250 хүртэлх зээлийг авах боломжтой. Хуульд байгаа Билэгт гишүүн ээ. Барьцаа хөрөнгөгүй, тайлан балансгүй, бизнесийн төсөлгүй иргэдийг, аж ахуй эрхлэгчдийг сангаас дэмжих бүрэн боломжтой байгаа. Тэгэхээр хүмүүсийн аж ахуй эрхлэх сонирхлыг дээшлүүлэх, ажлын байрыг нэмэгдүүлэх хамгийн гол хууль болж байгаа. Тэгээд Чинзориг сайдтай ойлголцоод явах боломж гарах байх аа гэж бодож байна. Та бүхнийг Байнгын хорооны саналыг дэмжиж өгөөч ээ гэж хүсэж байна. Баярлалаа.

М.Энхболд: Чинзориг гишүүнд 1 минут нэмж өгье.

С.Чинзориг: Энэ юунаас болоод байгаа вэ гэхээр одоо энэний дараа Жижиг, дунд үйлдвэрийн тухай хуулийг дагалдан өргөн барьсан хуулиуд гээд Хөдөлмөр эрхлэлтийг дэмжих тухай хуулийн хоёр заалтыг хүчингүй болгохоор ороод ирж байгаа юм. Тэрнээс чинь үүсээд байгаа юм Ганбаа. Хөдөлмөр эрхлэлтийг дэмжих тухай хуульд чинь зүгээр мөрөөрөө бичил бизнес, үйлдвэрлэл эрхлэгчид гээд байж байгаа юмыг тэнд нь үлдээчих л дээ. Тэрийг хасчихаад жижиг, дунд руу оруулсанаас чинь ийм хэрүүл болоод байгаа юм.

Хоёрдугаарт, та битгий худлаа хэлээд бай. Хөдөлмөр эрхлэлтийг дэмжих сангаас зөвхөн иргэнд жижиг зээл өгдөггүй, аж ахуйн нэгжид өгдөг юм. Иргэнд нь 10 сая төгрөг, аж ахуйн нэгжид нь 20 сая төгрөгийн жижиг зээл олгоод явж байгаа. Ингэж худлаа ярьж болохгүй Ганбаатар аа. Би таны жижиг, дундыг чинь дэмжиж байна. Гэхдээ Хөдөлмөр эрхлэлтийг дэмжих хуулиар зохицуулагдаж байгаа юмыг зохицуулагдаж байгаа мөрөөр нь орхичих л доо. Битгий ингээд тэнд байгаа юмыг нааш нь татаад ингээд бүгдийг нь авах гээд бай л даа.

М.Энхболд: Гишүүд үг хэлж дууслаа. Санал хураах нь байна. Чинзориг сайд, Ганбаатар гишүүн хоёр хоёр талаасаа ингээд.

Санал хураалт

55 гишүүн оролцож 38,2 хувь нь дэмжсэн байна. Гишүүдийн 61,8 хувь нь Чинзориг гишүүний гаргасан саналыг дэмжье гэж байгаа юм байна.

2.Төслийн 11 дүгээр зүйлийн 11.7 дахь хэсгийн “банкаар дамжуулж олгоно.” гэсний дараа “Банкийг тендер сонгон шалгаруулалтаар сонгоно. Банканд Жижиг, дунд үйлдвэрийг хөгжүүлэх сангийн эх үүсвэрийг байршуулах, зээл олгох журмыг Засгийн газар батална.” гэж нэмэх. 

  Санал гаргасан Улсын Их Хурлын гишүүн С.Чинзориг
Байнгын хороо дэмжээгүй санал шүү дээ.

Д.Хаянхярваа: Тийм, дэмжээгүй санал. Тэгэхээр энэ саналыг дэмжих ёстой гэж би бодоод байгаа юм. Ер нь жижиг, дунд үйлдвэрлэл гэсэн энэ аливаа хөрөнгө, санхүүтэй холбогдсон асуудлыг дамждаг газраар нь дамжуулж байх ёстой гэсэн ийм байр суурийг би илэрхийлж хэлмээр байгаа юм. Ингээгүйгээс болоод өнөөдөр нийгэмд гараад байгаа янз бүрийн яриа хэл энэ юм улам даамжирна. Яг үнэн нэрэг дээрээ бол өнөөдөр банкаар дамжуулж олгоно гэсний дараа банкны тендер сонгон шалгаруулалтаар сонгоно гээд банкийг нь. Банкинд жижиг, дунд үйлдвэрийг хөгжүүлэх сангийн эх үүсвэрийг байршуулах, зээл олгох журмыг Засгийн газар батална гээд нэмчихсэн байгаа юм. Энийг хасмаар байна.

Энэ чинь ийм байхгүй юу. Миний ойлгож байгаагаар бол бид нар их олон жил ярьж байгаа шүү дээ. Төр өөрийнхөө зарим эрхлэх асуудлыг төрийн бус байгууллага болоод бусад байгууллагуудад шилжүүлж болно гэж. Тэгсэн хэрнээ өнөөдөр бид нар хэчнээн олон жил ярьсан ч гэсэн нэг ч ийм ажил, үйлчилгээг бид нар төрийн бус байгууллагад шилжүүлж чадаагүй. Тийм болохоор би юу гэж хэлэх гээд байна вэ гэвэл банкаар дамжуулна. Харин журам, дүрэм тэр юмнуудыг нь одоо тухайлбал Худалдаа, аж үйлдвэрийн танхим, Эздийн холбоо гэх мэт ийм байгууллагуудтай хамтарч журам, дүрмээ боловсруулна. Тэгээд энийг зээлийн батлан даалтын сан гэдэг юмтайгаа сайн холбож өгөөд. 

Жижиг, дунд үйлдвэрлэлийг банкнаас ямар хэмжээтэй зээл авах юм бэ, дутагдаж байгаа эх үүсвэрийг нь яаж өгөх юм бэ гээд энэ чиглэлээр нь ингэж явбал зүгээр бус уу гэсэн ийм зүйлүүдийг би хэлж байна. Тэгээд энэ саналыг босгож ирэх ёстой. Тэгэхдээ энэ дээр саяын миний хэлсэн ийм найруулгын чанартай өөрчлөлтийг хийгээд засаж явбал энэ Жижиг, дунд үйлдвэрлэлийн сан буюу бусад өөр янз бүрийн сангууд банкаар дамжаад явбал элдэв хардлага, сэрдлэг, янз бүрийн хууль бус үйл ажиллагаа явах нь эрс багасна гэж би ингэж үзэж байгаа гэдгээ хэлэх гэсэн юм.

М.Энхболд: Л.Энх-Амгалан гишүүн үг хэлнэ.

Л.Энх-Амгалан: Ер нь жижиг, дунд үйлдвэрийн зээлийг банкаар дамжуулж өгөх нь зүйтэй байгаа юм. Энэ бол зайлшгүй үнэн. Бид нар өнгөрсөн хугацаанд их олон янзаар үзлээ шүү дээ. Өнгөрсөн зургаа, долоон жил болж байна уу Батзориг сайд аа? Суманд бид нар жижиг, дунд үйлдвэр, сумыг дэмжих гээд сумынх нь хүн амаас хамаарч 70-80 сая төгрөг өгөөд. Өнөөдөр энэ зээл юу болсон бэ? Хөдөө, орон нутагт ажлын байр нэмэгдсэн үү, үйлдвэрлэл хөгжсөн үү? Яг суман дээр очсон энэ мөнгө бол зөвхөн л танил талаараа яваад өнгөрсөн байхгүй юу. Хэний гараар орж хэний халаасанд орсон бэ гэдгийг ард түмэн ерөөсөө мэдэж байгаа. Ямар ч жижиг,  дунд үйлдвэр өнөөдөр хөгжөөгүй. Тухайн суманд хэн Иргэдийн хурал дээр олонх болсон байна вэ, иргэдийн хуралд олонх болсон нөхдүүд л худалдааны журмаар энэ зээлүүдийг аваад ингээд дууссан. Дашин шог болсон. Энэ бол үнэхээр нэг ийм сан хүн байгаа цагт заавал алдаа дутагдал гарч байгаа юм, заавал үзэмж гарч байгаа юм. Намаар нь үзэмжээр нь, танил талаар нь, нутаг усаар нь яг ингээд очих ёстой эзэндээ очихгүй ийм гашуун туршлага өнөөдөр байж байгаа шүү дээ.

Тийм учраас Жижиг, дунд үйлдвэрийн сангийн мөнгийг тодорхой хэмжээнд банкин дээр байршуулахад хамгийн гол нь манай жижиг, дунд үйлдвэрлэгч нар юу хүсээд байна вэ гэхээр бид нарын авч байгаа зээл бага хүүтэй баймаар байна гэж. Хэрэв бид нар төрөөс ийм эх үүсвэр татаж байгаа бол арилжааны банкуудад нь өгөөд тэр зээл өгөх гэж байгаа зээлийнх нь татаас болгож өгөх ёстой байхгүй юу. Энэ зээлийг чи дахиад цаашаа дамжуулан зээлэлт хийхдээ сарын 1 хувиас хэтрүүлэхгүй, эсхүл жилийн 6 хувиас хэтрүүлэхгүй. Энэний чинь зөрүү энэ дээр очиж байгаа гэж банкны эрсдэлийг нь хуваалцаж байгаа байхгүй юу. Ингэх юм зээл жинхэнэ эзэндээ очих энэ бололцоо.

Нөгөө асуудал бол барьцаа хөрөнгө байгаа. Тийм учраас бид нар Жижиг, дунд үйлдвэрийн санг үнэхээр дэмжье гэж байгаа бол энэ барьцаа хөрөнгийн асуудлыг шийдвэрлэж өгөх ёстой. Тийм учраас зээлийн батлан даалтын сангийн тодорхой эх үүсвэрүүдийг бид нар жил бүр төсөв дээр бас тавьж өгөх ёстой юм. Ер нь зээл гэхээсээ илүү манайхан дандаа жижиг, дунд үйлдвэрийн бизнесийнхэн юун дээр очоод унадаг вэ гэхээр барьцаа хөрөнгө дээрээ очоод унадаг байхгүй юу. Тийм учраас зээлийн батлан даалтын санг тодорхой зээл хүссэн үйлдвэрлэл, үйлчилгээ хийх гээд байгаа энэ хүмүүст нь хүссэн барьцааг нь олгодог ийм амьд тогтолцоо байх ёстой юм.

Гуравдугаар асуудал бол, бид нар ганцхан зээл ярьж болохгүй ээ. Одоо жижиг, дунд үйлдвэрийнхний өмнө хамгийн том тулгамдаж байгаа асуудал бол үйлдвэрлэл эрхлэх байрны асуудал байгаа юм. Тийм учраас орон сууцны зээл моргейжийн зээл гэдэгтэй адилхан одоо бид нар жижиг, дунд аж ахуйн нэгжид үйлдвэрлэл эрхлэх зориулалтаар байртай болохыг хүсэж байгаа энэ хүмүүст яг энэ орон сууцны зээлтэй адилхан урт удаан хугацааны хүү багатай ийм үйлдвэрлэлийн байрны моргейжийн зээлийн тогтолцоо гаргаж ирэхээс өөр үнэхээр ийм шаардлага өнөөдөр амьдралд байна. Тийм учраас бид нар зайлшгүйгээр арилжааны банкуудтай хамтарч ажиллах юм бол энэ чиглэл рүү арилжааны банкуудыг үүрэгжүүлэх ийм нөхцөлөөр арилжааны банкуудаар дамжуулж энэ жижиг, дунд үйлдвэрийн зээлийг яг хүссэн зээлдэгчид нь хүргэх ийм тогтолцоо руу шилжих ёстой гэж би ойлгоод байгаа юм.

М.Энхболд: Оюунхорол гишүүн үг хэлнэ.

Д.Оюунхорол: Би энэ хуультай холбоотойгоор бас хоёр санал хэлье гэж бодсон юм. Нэгдүгээрт, энэ гарах гэж байгаа хуулийн өөрчлөлт маань Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн нэмэлт, өөрчлөлт одоо Монгол Улсын Засгийн газраас өргөн барьчихсан, хэлэлцэгдээд явж байгаа. Манай Их Хурлын зарим нэгэн гишүүд бас тодорхой өөрчлөлт оруулахаар санал оруулж ирсэн. Энэ хуультай нэлээн уялдах ёстой. Ер нь жижиг, дунд бизнес эрхэлж байгаа аж ахуйн нэгжүүд хүү багатай, урт хугацаатай барьцаа хөрөнгийг шаарддаггүй ийм эх үүсвэрийг олж өгөөч гэж гуйдаг. Яг жижиг, дунд бизнес эрхлэх гэж байгаа тэр хүнд бол барьцаа хөрөнгө нь хүрдэггүй. Тийм учраас банкаар дамжсан энэ процесс үргэлжлэх юм бол тэр жижиг, дунд бизнес эрхэлж байгаа аж ахуйн нэгжүүд авч чадахгүй ээ. Яг өнөөдрийн олон жилийн явсан хамгийн муу загвар энэ байсан.

Тийм учраас төр зохицуулалтаараа, бодлогоороо иргэдээ ажилтай, орлоготой, ядуурлаас бууруулъя гэж зоригтой шийдвэр гаргах гэж байгаа бол зээлийн барьцаа хөрөнгийг шаардахгүйгээр итгэлийн зээлийг олгоод банкийг эрсдэлгүй байлгах ийм алхмыг хийх, төрөөс татаасын тодорхой хэсгийг банкийг эрсдүүлэхгүй байх зорилгоор олгох ийм асуудлыг шийдвэрлээд явах нь зөв өө. Тэгээд Жижиг, дунд үйлдвэрийг дэмжих сан дээр нь ч, Хөдөлмөр эрхлэлтийг дэмжих сан дээр нь ч яг ийм зарчмыг баримталбал их зүгээр байна гэсэн ийм бодолтой байна. Тийм учраас жижиг, дунд бизнесийг дэмжих энэ хууль, энэ асуудлууд олон жил яригдсан боловч шийдэгдэж чаддаггүй, эзэндээ хүрдэггүй, зээлийг авах хүмүүс нь дандаа нэлээн орлоготой, барьцаа хөрөнгөтэй тийм хүмүүс нь авах ийм боломж бүрдээд байгаа нь угаасаа байгаа өнөөдрийн асуудал маань энэ байгаа юм. 

Тийм учраас энийгээ нэлээн иж бүрнээр нь хараач ээ гэж ингэж бодож байна. Төрийн болон орон нутгийн өмч хөрөнгөөр бараа, ажил, үйлчилгээ худалдан авах буюу бидний ярьдгаар Тендерийн хуульд өөрчлөлт оруулаад бидний одоогийн ажлын хэсэг дээр ажиллаж байгаа саналаар бол дотоодын үйлдвэрээс худалдан авах барааны жагсаалтыг Монгол Улсын Засгийн газраас гаргаад Монгол Улсад үйлдвэрлэж байгаа жижиг, дунд үйлдвэрүүд, үйлчилгээг эрхэлсэн энэ асуудлуудыг нь дэмжээд. Дээр нь нэмээд эх орондоо үйлдвэрлэсэн, тэр дундаа жижиг, дунд бизнес эрхэлж байгаа үйлдвэрлэгчидтэй шууд гэрээ байгуулахыг хуульчилж өгмөөр байгаа юм. Тэгж байж энэ хуулийн төсөл амь орно гэж бодож байгаа юм. Өнөөдрийн сонгон шалгаруулалтын зарчмаар бол нөгөө л банкны олон шалгуур шаардлагаараа жижиг, дунд бизнес эрхэлж байгаа хүмүүс энэ зээл, төсөлд чинь хамрагдаж чадахгүй ээ. Тийм учраас шууд гэрээ байгуулахыг нь Тендерийн тухай хуульдаа зааж өгч энийгээ оруулбал энэ хоёр сангаас яг зорилтот бүлэг рүүгээ чиглэсэн зээлийг олгох асуудал шийдэгдэж амь орж чадна гэж бодож байна. Тэгэхээр ийм саналыг аваасай гэж бодож санал гаргаж байна. Баярлалаа.

М.Энхболд: Амарзаяа гишүүн үг хэлнэ.

Н.Амарзаяа: Жижиг, дунд үйлдвэрлэлийг дэмжих сангаараа дамжаад 3 хувийнхаа энэ зээлийн хүүд хамрагдаад хөнгөлөлтөө эдлээд ингээд явж байх нь энэ хууль, энэ сангийн гол зорилго шүү дээ. Банкаар дамжлаа гэхээр 1, 2, 3 хувийн хүү нэмэгдээд явахыг ялангуяа зээлд хамрагдагч тэр дундаа зорилтот бүлэгт хамааралтай асуудал биш байхгүй юу. Тэгэхээр энэ зохицуулалтыг бодож үзэж анхаарч хуулийн ерөнхий энэ зохицуулалтыг дэмжих нь зүйтэй гэж ингэж үзэж байгаа юм. 3 хувийн зээл авах гэсэн хэдий боловч барьцаа хөрөнгө нь хүртэл бүрдэхгүй ийм асуудлууд дүүрэн байгаа шүү дээ одоо. 
Тийм болохоор энэ банкны тавьж байгаа шалгуур үзүүлэлтүүд өөрөө уян хатан биш учраас энэ Жижиг, дунд үйлдвэрлэлийг дэмжих сангийн хуулийн зохицуулалт нь яг одоо явж байгаа хэлбэрээрээ 3 хувийнхаа хүүгээрээ жижиг, дунд үйлдвэрлэгчдэд очих нь зөв гэж ингэж үзэж байгаа юм. Тэгээд анхны хэлэлцүүлэг учраас би энэ зарчмын зөрүүтэй саналтай нийцэхгүй нэг саналыг протоколд тэмдэглүүлж ажлын хэсэг болон хууль санаачлагчид бас хэлье гэж үзэж байгаа юм. Тухайлбал, энэ хуулийн тэр дундаа хамрах хүрээ дотор хөдөө аж ахуйн салбар болох мал аж ахуй, газар тариалангийн салбарыг ямар дэмжлэг үзүүлэх нь тодорхой бус байгаад байна. Энэ дээрээ жаахан анхаараач. Тэр дундаа энэ салбарт хамгийн их технологи нэвтэрч байгаа технологийн дэвшил хэрэгцээтэй байгаа төдийгүй технологи шингээх чадвартай гол салбарууд энэ байж байгаа юм. Тийм болохоор энэ хоёр салбаруудыг орхигдуулсан зүйлүүд хуулийн заалт дээр байна. Энэ дээр анхаарч ажиллаарай гэдэг саналыг уламжилъя.

М.Энхболд: Билэгт гишүүн үг хэлнэ.

М.Билэгт: Банкаар дамжуулан олгоно гэсний дараа банкийг тендер сонгон шалгаруулалтаар сонгоно. Банк нь Жижиг, дунд үйлдвэрлэлийг дэмжих сангийн эх үүсвэрийг байршуулах, зээл олгох журмыг Засгийн газар батална гэдэг энэ маш зөв. Яагаад гэвэл одоо энэ Жижиг, дунд үйлдвэрлэлийн сангаас олгож байгаа зээлийг тэр битгий хэл Хүнс, хөдөө аж ахуйн үйлдвэрийн яамны сайд маань хүртэл би мэдэхгүй байгаа юм, тэр сангийнхан нь л мэддэг юм гээд сайд маань хүртэл эрх мэдэлгүй байна лээ шүү дээ. Гэтэл бид хэлээд байгаа юм. Монгол Улсын Үндсэн хуульд юу гэж заасан бэ гэхээр төр нь үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах зорилгод нийцүүлэн эдийн засгийг зохицуулна гэж. Тэгэхээр Засгийн газар иргэдээ ажлын байртай болгох, мөн төвлөрлийг сааруулах, иргэдээ ажлын байртай, экспортод гаргах бараа, бүтээгдэхүүнийг дэмжих энэ чиглэлээсээ аль салбарт нь яаж зээл олгох вэ гэдэг энэ талаасаа энэ журмыг нь Засгийн газар тухайн, тухайн үедээ гаргаж явах нь зөв өө. Тэгэхгүй бол одоо Засгийн газрын гаргасан зээл олгох журам байхгүй, зөвхөн Жижиг, дунд үйлдвэрлэлийг дэмжих санг хэсэгхэн нөхдүүд авдаг. 
Энэ нь үнэн чанартаа жижиг, дунд бизнес эрхлэгчдэд ерөөсөө хүрч чаддаггүй ээ. Зүгээр л нэг хэсэг тэр зээлийг аваад эргүүлээд сурчихсан хэдхэн тооны хүмүүс янз бүрийн компаниа байгуулаад оруулаад аваад сурчихсан. Энэ чинь өнөөдөр арваад жил явахдаа үнэхээр жижиг, дунд бизнес эрхлэгчдэд нэмэр болж чадаагүй. Жирийн иргэдэд нэмэр болж чадаагүй шүү гэдгийг хэлэх гэсэн юм. Тийм учраас энэ Чинзориг гишүүний гаргасан саналыг босгож ирье. Ингээд Засгийн газар нь тэр зээл олгох журмаа тухайн, тухайн үедээ зохицуулж гаргаж байг. Тэгвэл бид нар Засгийн газартайгаа ажлын байртай болгох энэ жижиг, дунд үйлдвэрлэлийг дэмжих энэ зээлээ тэгээд батлан даалтын сан зэргийг сая Л.Энх-Амгалан гишүүний гаргаж байгаа шиг энэ талаасаа ч гэсэн Засгийн газар шийдвэрлээд явахад хэрэгтэй гэж бодож байна. Тэгэхээр Чинзориг гишүүний энэ саналыг дэмжээд босгоод өгөөч ээ гишүүд ээ гэж хэлэх гэж байна.

М.Энхболд: Б.Энх-Амгалан гишүүн үг хэлнэ.

Б.Энх-Амгалан: Хуулийн төслийн үзэл баримтлалыг дэмжиж байна. Тэгээд жижиг, дунд бизнес эрхлэгчид Монголын гол ачааг нуруундаа үүрч яваа юм. Хөдөө аж ахуйн салбараас гарч байгаа мах, махан бүтээгдэхүүн, сүү, сүүн бүтээгдэхүүн, ноос, ноолуур, арьс шир, үслэг эдлэл гээд Монголын ганц гол тэжээгч болсон энэ салбарын үйл ажиллагааг дэмжиж явуулахад энд маш олон ажлын байр бий болж байгаа юм. Зөвхөн малын гаралтай түүхий эдийг боловсруулдаг анхан шатны боловсруулалтын технологийн паркийг барихад л 20 мянган хүн ажлын байртай болж байгаа байхгүй юу. Тэгээд нэмүү өртөг шингээхэд жилд 200 орчим сая долларын хөрөнгө эргэх ийм бололцоо боломж бүрдэж байгаа юм л даа.

Энэ нь уялдаад анхан шатны боловсруулалт, гүн боловсруулалт, тэгээд эцсийн бүтээгдэхүүн болоод төрийн байгууллагууд буюу зэвсэгт хүчин, цагдаа, онцгой байдал, шүүхийн шийдвэр, хилийн цэрэг гээд энэ үндэсний армийнхаа хувцасыг бид нар өөрсдөө хийгээд хангаад байх бололцоо боломж байгаа юм. Энд ажлын байраас гадна давхар үндэсний үйлдвэрлэлээ дэмжчих ийм бололцоо боломж байгаа. Тэгэхээр бид нарт юу хэрэгтэй байх ёстой вэ гэхээр улс хамгийн түрүүнд анхан шатны боловсруулалтынх нь үйлдвэрийн технологийн паркийг л жижиг, дунд үйлдвэрлэлийн буюу Аж үйлдвэрлэл, технологийн паркийг л барих асуудал чухал байгаа юм. Энэ паркийг барих асуудлыг дэд бүтцийг, дээр нь цэвэрлэх байгууламжийнх нь асуудлыг шийдчихвэл энэ бол цаашдаа их олон юмны эхлэлийг тавих бололцоо боломж бүрдэж байгаа юм гэдгийг хэлье.

Хоёр дахь тос хөшүүрэг бий. Тэр том хөшүүрэг бол Төрийн болон орон нутгийн өмчөөр бараа, ажил, үйлчилгээ худалдан авах тухай хуулийг Элдэв-Очир гишүүн бид санаачлаад өргөн барьж байгаа. Энэ бол дотоодын худалдан авалтаа, үндэсний үйлдвэрлэлээ дэмжих тухай хууль байгаа юм. Тэгэхээр үндэсний үйлдвэрлэлийн бараа, бүтээгдэхүүнийг үйлдвэрлэж байгаа хүмүүсийн тогтвортой ажиллах бололцоо боломжийг хангах тухай хууль байгаа юм. Энэ нь цаашдаа явах болохоор яах вэ гэхээр технологийн шинэчлэл, тэгээд тухайн байгууллага бол эргэлтийн хөрөнгөтэй болох, байнгын захиалгатай болох, ажилчдаа тогтвортой барьж байх ийм бололцоо, боломж бүрдэх юм. Тийм учраас энэ дээр нь Засгийн газар анхаарч өгөөд үндэс суурь нь болсон технологийн паркийг байгуулах асуудал дээр анхаарахгүй бол тэрийг концессоор хийнэ гээд орхивол энэ явахгүй ээ. Концессоор хийнэ гэдэг бол гаднын байгууллагууд орж ирээд манай үндсэн хямд түүхий эд дээр нэмүү өртөг өөрсдөө шингээгээд эргээд бид нар түүхий эд бэлтгэгч орон болчих учраас энийг онцгой анхаараарай гэж хүсэж байна. Баярлалаа.

М.Энхболд: Гишүүд үг хэллээ. Одоо санал хураана.

Ганбаатар гишүүн горимын санал хэлье гэж байна уу? Дамба-Очир даргыг дуудаач. Зарчмын хувьд энэ хуулийн бүх утга агуулга, хамрах хүрээ өөрчлөгдөж байгаа бол завсарлага аваад энийгээ Байнгын хороон дээрээ дахиж ярих хэрэгтэй. Шууд санал хураагаад явахаар сүүлдээ хуульд хамрагддаг үйлдвэр, үйлчилгээ эрхэлдэг хүмүүс чинь.

Ганбаатар гишүүн горимын санал гаргая.

Ж.Ганбаатар: Баярлалаа. Би Байнгын хороо дэмжээгүй 1 дэх санал байгаа. Төслийн 5 дугаар зүйлийн 5.1.1 дэх заалтыг бүхэлд нь гэдэг дээр маш том асуудал байна. Хуульд жижиг, дундыг гурав ангилсан байгаа. Бичил, жижиг, дунд гээд гурав ангилсан байгаа. Энэ нь бичилд нь бараг 400, 500 мянган хүн хамрагдаж байгаа ийм зүйлийг Чинзориг сайд хасаж байна л даа. Энэ бол хуулийн хамгийн гол агуулга шүү дээ Чинзориг сайд аа? Таны түрүүн ярьсан саналаар Хөдөлмөр эрхлэлтийг дэмжих сан дээр байгаа зүйлүүдээ үлдээе. Тэгэхээр би энэ саналыг дахиж хураалгаж өгөөч гэсэн горимын санал гаргаж байна дарга аа. Гишүүд маань Байнгын хорооны дэмжээгүй саналыг дэмжье гэдгийг дэмжиж кнопоо дарж өгөөч ээ гэж дахин хүсье. Баярлалаа.

М.Энхболд: Одоо 2 дугаар саналаар санал хураах ёстой. Гэтэл 1 дүгээр саналаар хураасан саналыг горимын саналаар хүчингүй болгоод дахиж хурааж өгөөч ээ гэдэг горимын санал Ганбаатар гишүүн гаргачихлаа. Тэгэхээр 2-ыг хураахаас өмнө энэ горимын саналыг шийдэж байж дараагийнх руугаа оръё. Ганбаатар гишүүний гаргасан горимын саналыг дэмжье гэсэн томьёоллоор. Түрүүний санал хураалтыг дахин санал хурааж өгөөч гэсэн горимын санал гаргаж байгаа юм. Ганбаатар гишүүний горимын саналаар санал хураая.

56 гишүүн оролцож 51,8 хувиар Ганбаатар гишүүний горимын санал дэмжигдлээ.

Горимын санал дэмжигдсэн тул үүний өмнө санал хураасан 55 гишүүн оролцож 21 дэмжиж 38,2 хувь авч Байнгын хорооны дэмжээгүй саналыг босгоод ирсэн шүү дээ. Тэрэн дээр одоо дахиж санал хураах боллоо. Горимын санал дэмжигдсэн учраас. 1 дүгээр саналыг би унших уу? 

Одоо би түрүүн санал хураасан 38,2 хувийн дэмжлэг авсан төслийн 5 дугаар зүйлийн 5.1.1 дэх заалтыг бүхэлд нь, 11 дүгээр зүйлийн 11.6.1 дэх заалт, 11.7 дахь хэсгийн “бичил” гэснийг тус тус хасах гэсэн Чинзориг гишүүний гаргасан, Байнгын хорооны дэмжээгүй саналаар санал хурааж байгаа шүү.

Санал хураалт

56 гишүүн оролцож 50,0 хувь. Энэ дэмжлэг авсангүй. Тэгэхээр энэ чинь одоо Байнгын хорооныхоо саналаар явна гэсэн үг. Тийм биз? Байнгын хорооны дэмжээгүй саналыг дэмжсэнгүй. Тэгэхээр Чинзориг гишүүний санал босож байна гэсэн үг.

Дараагийн санал хураалт. Түрүүний уншсан 2 дугаар санал.

Би зочин танилцуулъя. Улсын Их Хурлын гишүүн Чинзоригийн урилгаар Өвөрхангай аймгийн Нарийнтээл сумын Иргэдийн төлөөлөгчдийн хурлын төлөөлөгчид Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сайн сайхныг хүсэн ерөөе.

Санал хураалт

56 гишүүн оролцож 42,9 хувийн дэмжлэг авсан байна. Байнгын хорооны дэмжээгүй санал нь дэмжигдсэнгүй. Чинзориг гишүүний энэ санал дэмжигдлээ гэсэн үг шүү.

Сая горимын санал гаргалаа, горимын санал нь дэмжигдлээ. Ингээд Чинзориг гишүүний хоёр санал хоёулаа бослоо. Энд бол хурал даргалж байгаа хүний хувьд би ингээд зогсоод байх юм байхгүй цаашаа л явж таарна шүү дээ. Дараагийн хэлэлцүүлэг дээрээ зөрүүг нь арилгана. Нэг бол одоо Хаянхярваа дарга завсарлага аваад бүлэг дээрээ ойлголттой болоод. Эсхүл Эрдэнэбат дарга завсарлага ав. Хуулиа маргаангүй зөв гаргахын тулд хэн нь ч авсан яадаг юм бэ.

Эрдэнэбат гишүүн горимын санал.

Д.Эрдэнэбат: Баярлалаа. Энэ Жижиг, дунд үйлдвэрийн тухай хуулийг бид нар нэлээн нухацтай ярих ёстой юм. Ажлын хэсэг дээр уг нь ярилцсан. Тэгээд энэ ангилал, жижиг, дунд үйлдвэрийн бүтэц ямар байх вэ гэдгээр маш их зөрөлдөөнтэй байсан. Тэгээд анхны хэлэлцүүлэгт оруулахаар ажлын хэсэг зарчмын зөрүүтэй саналууд оруулж ирээд нэлээн маргаан болж байгаа юм. Би энийг анхааралтай сайн судалж үзэх хэрэгтэй. Жижиг, дундын асуудлаар сүүлийн үед асуудал их үүсэж байгаа.

Ялангуяа жижиг, дунд үйлдвэрийн сангаас олгож байгаа зээлийн асуудлаар ашиг сонирхлын зөрчил, албан тушаал ашигласан гэсэн энэ мэдээллүүд маш их ноцтой явагдаж байгаа. Нийгэмд ямар байдал үүсэж байна вэ гэхээр энэ ижиг, дундын сангийн хөрөнгийг дээгүүрээ хуваагаад идчихдэг юм байна гэдэг ийм бат, нот ойлголттой болж байгаа. Энийг бататгаж байгаа юм шиг энэ Жижиг, дунд үйлдвэрийн сангийн хөрөнгийн хуваарилалтын зохицуулалт яг энэ чигээрээ орж ирж байгаа юм. Тийм учраас Ардчилсан намын байр суурь бол эсрэг байгаа.  Өнөөдрийн санал хураалтын явц ч гэсэн энийг харуулж байгаа учраас би Ардын намын бүлгийг энийгээ эргэж харах шаардлагатай гэж харж байна. Тийм учраас энэ дээр бүгдээрээ нэг завсарлага аваад харъя гэж би ингэж ойлгож байгаа. 

Түүнээс гадна өнөөдөр Ардчилсан намын бүлэг яаралтай хуралдаж Их Хурлын дарга, Ерөнхий сайд хоёрт шаардлага хүргүүлж байгаа. Энэ асуудлаа нэг тийш нь цэгцлэхгүй бол Их Хурлын гишүүд, Засгийн газрын гишүүд зээл шууд шалгуургүйгээр авсан явдал нь нийгмийн бухимдлыг төрүүлж байгаа учраас 10 дугаар сарын 30-ны дотор энэ асуудлаа нэг тийш нь цэгцлээч ээ гэсэн шаардлагыг өнөөдөр бид нар та бүхэнд хүргүүлж байгаа. Би энэ шаардлагаа Энхболд даргад гардуулна гэж бодож байна. Тийм учраас энэ хуулиа ч гэсэн бүгдээрээ эргэж харъя. Энэ шаардлагын талаар ч гэсэн Их Хурал, Засгийн газар Ардчилсан намын бүлэгт тодорхой хариу өгөөч ээ гэж би хүсэж байна. Хэрвээ 10 сарын 30-ны дотор энэ шаардлагыг биелүүлсэн ямарваа нэгэн үйлдэл, хариуцлага тооцох юм байхгүй бол Ардчилсан намын бүлэг Үндсэн хуулийнхаа эрхийн дагуу энэ чуулганы хуралдаануудад оролцохгүй гэдгээ мэдэгдсэн ийм шаардлагыг хүргүүлж байгааг танд мэдэгдье. Тэгээд 5 хоногийн завсарлага авъя. Энэ шаардлагыг би танд одоо шууд гардуулъя гэж бодож байна. Баярлалаа.

М.Энхболд: Ардчилсан намын бүлэг 5 хоногийн завсарлага авъя гэж байна. Ажлын хэсэг нэлээн сайн ажиллах хэрэгтэй. Хууль санаачлагч, ажлын хэсэг, Байнгын хороо энэ 5 хоногийн хугацаанд нэлээн анхааралтай ажиллаарай.

Ардчилсан намын бүлэгт Жижиг, дунд үйлдвэрийг дэмжих тухай хуулийн асуудал дээр 5 хоногийн завсарлага өгье. 
Хаана зогссоноо сайн тэмдэглээрэй. Дагасан хуулиудын санал хураалт дээр зогссон шүү.

Дараагийн асуудалд оръё.

Хоёр. “Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг Захиргааны онцгой бүс Хонконгийн Засгийн газар хоорондын хэлэлцээр”-ийг соёрхон батлах тухай хуулийн төслийг хэлэлцье.

Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Нямдорж сайдыг индэрт урьж байна.

Ц.Нямдорж: Их Хурлын дарга, эрхэм гишүүд ээ,

Та бүхэнд Ялтан шилжүүлэх тухай Монгол Улс, Бүгд Найрамдах Хятад Ард Улсын Засаг захиргааны онцгой бүс Хонконгийн хоорондын гэрээг батлуулах саналыг оурулж байна. Энэ асуудлаар өмнө нь 2012 оноос хойш ажилласан. Ингээд 2018 оны З дугаар сарын 26-ны өдөр зохих Байнгын хороодоос зөвшөөрөл авсны үндсэн дээр гарын үсэг зурсан. Одоо энэ гэрээг эцэслэн батлах саналыг та бүхэнд оруулж байна. 10 сарын байдлаар Монгол Улсын 11 иргэн Хонкогт гэмт хэрэгт холбогдсон, 35 хүн ял эдэлсэн байдалтай байна. Энэ хэлэлцээр 23 зүйлтэй. Ерөнхий стандарт гэрээ. Гэрээ батлагдчихвал тэнд ял эдэлж байгаа иргэдээ эх орондоо шилжүүлэх авах бас нэг гарц бүрдэнэ гэж ойлгогдож байгаа гэдгийг хэлье.

Ер нь 120 шахам иргэн гадаад улсад ял эдэлж байна. Манай улсад 19 гадаадын иргэн ял эдэлж байна. Ийм гэрээнүүд цаашдаа бас байгуулах санал оруулна. Гэрээ байгуулагдчихсан тохиолдолд асуудал шийдвэрлэх нэг гарц бий болно гэдгийг танилцуулж байна. Та бүхэнд баярлалаа.

М.Энхболд: Нямдорж сайдад баярлалаа. Хуулийн төслийн талаарх Аюулгүй байдал, гадаад бодлогын байнгын хороо санал, дүгнэлт гаргасан. Санал, дүгнэлтийг Болд гишүүн танилцуулна. Болд гишүүн таныг индэрт урьж байна.

Л.Болд: Улсын Их Хурлын дарга, эрхэм гишүүд ээ,

Хууль зүйн байнгын хороо, Аюулгүй байдал, гадаад бодлогын байнгын хорооны хуралдаанаар тус тус урьдчилан зөвшилцсөн “Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төслийг Монгол Улсын Засгийн газраас 2018 оны 10 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2018 оны 10 дугаар сарын 28-ны өдрийн хуралдаанаар хэлэлцлээ.

Хуулийн төслийг хэлэлцэхэд Улсын Их Хурлын гишүүдээс санал гараагүй болно.

Хуулийн төслийг Байнгын хорооны хуралдаанд оролцсон гишүүдийн олонх дэмжиж соёрхон батлах нь зүйтэй гэж үзлээ.

Улын Их Хурлын эрхэм гишүүд ээ, 

“Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа.

М.Энхболд: Болд гишүүнд баярлалаа. Ажлын хэсэг танилцуулъя. Хууль зүй, дотоод хэргийн яамны Төрийн нарийн бичгийн даргын албан үүргийг түр орлон гүйцэтгэгч Билгүүн, мөн яамны Гэрээ, эрх зүй, хамтын ажиллагааны газрын мэргэжилтэн Д.Ундралсайхан нарын ажлын хэсэг оролцож байна.

Хууль санаачлагчийн илтгэл болон Байнгын хорооны дүгнэлтээс асуулт асууж, үг хэлэх гишүүд байна уу? Гэрээ учраас асуулт, үг хоёр хамт юм байна.

Алга байна.

Байнгын хорооны саналаар Гэрээ соёрхон батлах тухай хуулийн төслийг баталъя гэсэн томьёоллоор санал хураалт явуулъя.

Санал хураалт

57 гишүүн оролцож 77,2 хувийн саналаар санал дэмжигдэж байна. Үүгээр Гэрээ соёрхон батлах Монгол Улсын хууль батлагдлаа.

Эцсийн найгуулга сонсгоё.
Хэлэлцээр соёрхон батлах тухай

1 дүгээр зүйл. Монгол Улс болон Бүгд Найрамдах Хятад Ард Улсын Засаг захиргааны онцгой бүс Хонконгийн хооронд 2018 оны 3 дугаар сарын 26-ны өдөр байгуулсан “Эрүүгийн хэргийн талаар эрх зүйн туслалцаа харилцан үзүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээр”-ийг Монгол Улсын Засгийн газрын өргөн мэдүүлснээр соёрхон баталсугай.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо.

Дараагийн асуудалдаа оръё.

Гурав. “Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г соёрхон батлах тухай хуулийн төслийг хэлэлцье.

Хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна. Нямдорж сайдыг индэрт урьж байна.

Ц.Нямдорж: Улсын Их Хурлын дарга, эрхэм гишүүд ээ, 

Иргэний болон Эрүүгийн хэргийн талаар харилцан туслалцаа үзүүлэх тухай гэрээ, Гэмт хэрэг үйлдэгсдийг эрүүгийн хариуцлагад татах, таслан шийдвэрлэх тогтоолыг биелүүлэхээр шилжүүлэх тухай гэсэн ийм хоёр гэрээ Казахстан Улстай 1993 онд байгуулагдсан. Одоо энэ гэрээний хүрээнд ажиллаж байгаа. Ялтан шилжүүлэх тухай гэрээ байгуулах саналыг Казахын талд тавьсан. Ингэж хоёр тал энэ гэрээн дээр ажиллаад 2018 оны З дугаар сарын 29-ний өдөр  Астана хотод эцэслэн тохиролцож үзэглэсэн гэдгийг танилцуулж байна. Одоо энэ гэрээг батлуулах саналыг оруулж байна. 
Ер нь 2014 онд Монгол Улсын хоёр иргэнийг, 2016 онд нэг иргэнийг дипломат шугамаар эх оронд нь шилжүүлэн авсан. 2018 оны 10 дугаар сарын байдлаар Казахстан Улсад Монгол Улсын зургаан иргэн ял эдэлж байна. Тэдгээрээс нэг иргэн нь хүсэлт ирүүлсэн байгаа гэдгийг Их Хуралд танилцуулж байна. Энэ гэрээ батлагдсанаар цаашид ийм төрлийн ажил явуулахад дөхөмтэй болно гэсэн байр суурины үүднээс гэрээний төслийг батлуулах саналыг оруулж байна. Баярлалаа та бүхэнд.

М.Энхболд: Нямдорж сайдад баярлалаа. Хуулийн төслийн талаар Аюулгүй байдал, гадаад бодлогын байнгын хороо санал, дүгнэлт гаргасан. Санал, дүгнэлтийг Б.Энх-Амгалан гишүүн танилцуулна. Б.Энх-Амгалан гишүүн таныг индэрт урьж байна.

Б.Энх-Амгалан: Улсын Их Хурлын дарга, эрхэм гишүүд ээ,


Аюулгүй байдал, гадаад бодлогын байнгын хорооны хуралдаанаар урьдчилан зөвшилцсөн “Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г соёрхон батлах тухай хуулийн төслийг Монгол Улсын Засгийн газраас 2018 оны 10 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2018 оны 10 дугаар сарын 23-ны өдрийн хуралдаанаараа хэлэлцлээ.

Хуулийн төслийг хэлэлцэх үед Улсын Их Хурлын гишүүн Б.Энх-Амгалан Бүгд Найрамдах Казахстан улсын иргэн болоод буцаж Монгол Улсын иргэн болохоор хүсэлт гаргасан хэчнээн иргэд байгаа тухай, энэ тохиолдолд ямар хугацааны дараа Монгол Улсын иргэн болдог, хоёр улсын иргэд ихэвчлэн ямар төрлийн гэмт хэрэгт холбогдож байгаа талаар асуулт асууж, хариулт авлаа. 

Хуулийн төслийн талаар Улсын Их Хурлын гишүүдээс санал гаргаагүй болно. 

Хуулийн төслийг Байнгын хорооны хуралдаанд оролцсон гишүүд санал нэгтэйгээр дэмжиж, соёрхон батлах нь зүйтэй гэж үзлээ. 
Улсын Их Хурлын эрхэм гишүүд ээ,


“Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээг соёрхон батлах тухай” хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа. 


М.Энхболд: Энх-Амгалан гишүүнд баярлалаа. Ажлын хэсэг өмнөх асуудал дээр танилцуулсан ажлын хэсэг хэвээрээ.


Хууль санаачлагчийн илтгэл болон Байнгын хорооны дүгнэлтээс асуулт асууж, үг хэлэх гишүүн байна уу?


Батзандан гишүүнээр тасаллаа. Оюундарь гишүүн асуулт асууж, үг хэлнэ.


Н.Оюундарь: Ялтан шилжүүлэх тухай энэ гэрээг соёрхон батлах нь зүйтэй. Энийг дэмжиж байна. Мэдээж аль, аль талдаа өөр өөрсдийнхөө улсдаа л ялаа эдлэх нь зүйтэй гэж бас ойлгож байгаа. Тэгээд үүнтэй холбогдуулаад Монгол Улсаас Казахстанд ял эдэлж байгаа зургаан иргэн байна гэж ярьсан. Гэтэл Казахстанаас Монголд хэчнээн иргэн ял эдэлж байна вэ? Тэр дээр хариулж өгөөч ээ. 

Үүнтэй огт холбоогүй мөртлөө бас нэгэнтээ л Казахстаны асуудлыг ярьж байгаа бол Баян-Өлгий аймгаас олон иргэд Казахстан руу шилжиж очиж амьдарч байгаа. Зөвхөн Баян-Өлгийн иргэдээс гадна ер нь иргэд харилцан бие биендээ зорчих явдал нэлээд их болсон. Гэтэл Казахстан руу нисэж байгаа нислэг маань ганцхан. Бээжингээр дайрдаг, эсхүл Москвагаар дайрдаг, эсхүл Бишкекээр дайрдаг ийм нэг нислэгүүд болдог. Энэ нь өөрөө аль, аль талын хүмүүст маш их төвөг учруулаад байдаг. Тийм учраас одоо ялангуяа дипломат харилцаа үүсэж хөгжсөний ойн жилүүд болж байна. Үүнтэй холбогдуулаад ямар нэгэн байдлаар Зам, тээврийн сайд маань шууд нислэг болгох арга хэмжээг бас анхаараарай гэдгийг энд хэлье гэж бодож байна. Тэгээд миний асуултад хариулж өгөөрэй. Казахстанаас Монгол Улсад хэчнээн иргэд ял эдэлж байна вэ?

М.Энхболд: Ажлын хэсэг 80 дугаар микрофоныг өгье.

Г.Билгүүн: Оюундарь гишүүний асуултад хариулъя. Казахстан Улсын иргэдээс Монголд ял эдэлж байгаа хүн нэг ч байхгүй байгаа. Монгол Улсын зургаан иргэн Казахстанд ял эдэлж байгаа. Нэг иргэн Монгол Улс руугаа шилжих хүсэлт тавьсан байгаа. Бид энэ асуудал дээр ажиллаж байгаа.

М.Энхболд: Болд гишүүн асуулт асууж, үг хэлнэ.

Л.Болд: Энэ хуулийн төслийг дэмжиж байгаа. Гэхдээ тодруулах зүйл байгаа юм. Одоо цаазаар авах ял тойроод нийгэмд нэлээд асуудлууд яригдаж байгаа. Казахстан Улсад жишээ нь цаазаар авах ял бий юу? цаазаар авах ялтай нөхцөлд ер нь энэ гэрээ хэрэгжихэд ямар онцлогууд байдаг юм бэ? Энэ талаар бас ард иргэдэд ойлголт тодорхой байх хэрэгтэй. Энийг сайд юм уу, ажлын хэсгээс тодорхой мэдээлэл өгмөөр байгаа юм. Тухайн үедээ Монгол Улсын иргэн Алтантуяаг Малзайд Улсад захиалгаар хөнөөсөн. Захиалагчид нь шийтгүүлээгүй. Гүйцэтгэгчдээс шийтгүүлсэн. Нэг нь Австрали Улс руу гарч зугтаагаад. Тэгээд Малайз Улсад цаазын ялтай учраас тэр хүн ял завшаад ингээд байгаа л даа. Тухайн үед бас хүний эрхийн асуудлаар Малзайдад би айлчлахдаа та нар цаазын ялаа татгалзаач ээ, тэгвэл энд шударга ёс тогтоож алуурчин хуулийнхаа хариуцлагыг хүлээх ийм нөхцөл байдал бүрдэх гээд байна гэж тухайн үед уриалж байсан. Тэгээд тэрийг бараг миний эсрэг нэлээд хар пиар явсан л даа. 

Гэхдээ ер нь цаазын ялтай холбоотой энэ ялыг жинхэнэ эдлүүлэх энэ асуудал энэ хоёр улс хоорондын асуудал дээр нэлээд анхаарал татаж байдаг. Өнөөдөр ч манайд тодорхой хэргүүд дээр цаазын ялын асуудлууд сэргээнэ гээд санал, дүгнэлтүүд явж байгаа ийм нөхцөлд хэрвээ Монгол Улсад цаазын ял сэргээсэн нөхцөлд тодорхой цаазын ялтай хэрэг үйлдсэн этгээдүүд үйлдчихээд шударга хуулиас зугтаад гадагшаа гараад зугтаачихвал эргээд зохих тэр ялыг эдлүүлэх, шийтгэлийг эдлүүлэх, шударга ёсыг тогтооход хаагдах нөхцөл байдал үүсэх үү, үгүй юу? Казахстан Улсын хувьд ийм ялтай эсэх, энэ тал дээр ямар зохицуулалтууд байх вэ гэдэг ийм асуудлыг тодруулж өгнө үү. Баярлалаа.

М.Энхболд: Хэн хариулах вэ?

Г.Билгүүн: Болд гишүүний асуултад хариулъя. Хуулиараа бол Казахстан Улс цаазаар авах ял өгч байгаа. Өнөөдөр соёрхон батлуулах гэж байгаа энэ гэрээний 5 дугаар зүйл дээр тодорхой заасан байгаа. Шилжүүлэхээс татгалзах гуравхан үндэслэл тодорхой зааж өгсөн байгаа. Энэ дээр бол заавал цаазын ялтай хүнийг шилжүүлнэ, шилжүүлэхгүй гэсэн асуудал гэрээн дээр тусгагдаагүй. Тэгэхдээ гэрээний 5 дугаар зүйлийн 2 дахь хэсэгт ялтныг шилжүүлэх эсэхийг хүсэлт хүлээн авагч тал өөрийн үзэмжээр шийдвэрлэнэ гэж заасан байгаа. Өмнөх бусад улсуудтай байгуулсан жишгээс харахад ер нь дийлэнх улсууд цаазаар авах ялаар шийтгүүлсэн иргэнийг шилжүүлж өгдөггүй. Дийлэнх тохиолдолд тийм шилжүүлж өгдөггүй байгаа.

М.Энхболд: Нямдорж сайдын микрофоныг өгье.

Ц.Нямдорж: Ер нь Эрүүгийн хууль чинь тухайн улсын бүрэн эрхт байдлын баталгаа болдог ганц хууль л даа. Аливаа Улсын Эрүүгийн хуулийн байцаан шийтгэх ажиллагааны хязгаар нь хил дээр дуусдаг. Цаашаа гарч болдоггүй. Тэгээд ухаандаа нөгөө тал цаазаар авах ялтай, манайх цаазаар авах ялгүй болчихсон байгаа тохиолдолд эд нарт шилжүүлбэл энэ ял байхгүй болох юм байна гэж үзвэл нөгөө тал шилжүүлэхгүй гэдэг шийдвэрээ гаргачих ийм эрх нь байгаа. Манайд ч гэсэн ялгаагүй. Манайд шийтгүүлсэн хүнийг шилжүүлбэл Монгол Улсын бүрэн эрхт байдал Эрүүгийн хуулийн зарчимд харшилсан шийдвэр гарч магадгүй гэж үзвэл хүсэлт ирсэн ч гэсэн манайх шилжүүлэхгүй байх эрх нь хадгалагдаж үлдэнэ. Эрүүгийн хуулийн хэд хэдэн том зарчмын нэг бол энэ л дээ. Тэгээд ялтан шилжүүлэх аливаа шийдвэр гаргах эрх бол зөвхөн ял эдлүүлж байгаа талдаа байдаг. Манайд ч ялгаа байхгүй бид шилжүүлэхгүй гэж үзвэл ямар ч хүнийг аваад үлдэх эрх нь манайд хадгалагдана шүү. Бүх гэрээний үндсэн агуулга нь энэ дээр явагдаж байгаа юм.

Би тэгээд Монгол Улсад ял эдэлж байгаа иргэдийн ерөнхий тоог хэлээд улсыг нь хэлчихье гэж бодсон юм. 8 улсын 20 иргэн ял эдэлж байна. Хятад Ард Улсын 6, Вьетнамын 2, Америкийн 1, Австралийн 1, Оросы 7, Солонгосын 1, Нигерийн 1, Бангладешийн 1. Яллагдагчаар татагдчихсан Солонгосын 1, Тайваны 1, Казахстаны 1. Ийм хүмүүс байна. Нийт дүнгээрээ ял эдэлж байгаа 20, хэрэгт шалгагдаж байгаа 3 байна.

М.Энхболд: Батзандан гишүүн үг хэлж, асуулт асууна.

Ж.Батзандан: Ялтан шилжүүлэх гэрээ, хэлэлцээрийн тухай ярьж байгаа нь сайн зүйл ээ. Хууль ёсны дагуу ялтан солилцох, хууль ёсны дагуу интерполиор эрэн сурвалжлах гэдэг энэ бол хууль ёсны процедурын асуудал байгаа. Гэхдээ энэ асуудлыг ярьж байгаагийн хувьд би Хууль зүйн сайдад, Засгийн газарт хандаж хэд хэдэн зүйлийг хэлмээр байна. Монгол Улс түүхэндээ гаднаас хүн хулгайлсан түүхтэй улс. Францаас Энхбат агсаныг хулгай хийж хууль бусаар авчраад амь насыг нь егүүтгэсэн улс. Хуулийн дагуу авчрахыг бид дэмжиж байгаа. Хуулийн дагуу ажиллах нь зүй ёсны хэрэг гэдгийг ойлгож байгаа. Тэр Энхбат агсаны гэр бүлд нь нөхөн төлбөрийг нь олгохгүй юм уу? Ингээд мартагнуулаад өнгөрөх юм уу? Би энэ асуудлыг Засгийн газарт Ерөнхий сайдад, Хууль зүйн сайдад олон удаа хэлсэн. Одоо цэг тавих хэрэгтэй. 

Сая Акчайгийн асуудал, Туркийн сургуулийн багшийн асуудлыг хулгай хийхийг нь Монгол Улс зөвшөөрөөд нууц тохироо хийгээд явсан байна лээ. Би асуулга тавьсан. Монгол Улс нутаг орноосоо бас хүн хулгай хийхийг зөвшөөрдөг улс болчихсон юм уу? Миний асуулгад Засгийн газар тодорхой хариулт өгөөгүй байгаа. Маш товчхон хариулт өгсөн. Энэ асуудлыг Хүний эрхийн дэд хороо болон Улсын Их Хурал дээр хаалттай хуралдаанаар хэлэлцье. Нуугаад байгаа бол хаалттай хуралдаанаар хэлэлцье. Хуулийн дагуу ялтан солилцох, хуулийн дагуу интерполиор эрэн сурвалжлах энэ бүх асуудлыг би ойлгож байгаа. Хуульч хүний хувьд дэмжиж байгаа. Хууль бусаар явуулаад байгаа энэ арга хэмжээнүүдээ одоо яах юм бэ? Ялангуяа Энхбатын асуудал, Турк сургуулийн багшийн асуудал дээр Монголын төр дүлий дүмбэ оргиод өнгөрөх гэж байгаа юм уу? Энд надад нэг хариулт өгөөч ээ гэж хүсэж байна.

М.Энхболд: Хэн хариулах вэ? Нямдорж сайд хариулах уу?

Ц.Нямдорж: Би хүний эрхийн асуудлаар Батзандан гишүүнтэй ижилхэн байр суурьтай, ижилхэн ойлголттой, ижилхэн зарчимтай байгаагаа яриад л байгаа шүү дээ. Эрүүгийн тодорхой хэргийн асуудлын тухайд бүх шийдвэрийг прокурор гаргаж байгаа. Хэрэг үүсгэхээс эхлээд шүүхэд аваачиж яллах хүртэлх. Тэр байгууллага ажлаа хийх ёстой, тэр байгууллагаас та бүхэн хариу авсан нь дээр байх гэж би бодож байна. Тагнуулын байгууллага Энхбат гэдэг талийгаачийг авчрах ажиллагааг зохион байгуулсан. Энэ үнэн. Энэний явцад хүний эрхийн ноцтой зөрчлийн асуудал яригдсан. Энэ бас үнэн. Энэнд мэдсэн ч гэсэн мэдээгүй юм шиг байр сууринаас хандаж олон жил болж байгаа нь бас үнэн. Ийм л байдалтай байгаа.

Турк иргэнтэй холбогдолтой асуудлыг цагдаа шалгасан, шалгасан. Прокурор хянасан. Тэгээд хэргийг нь одоо прокурорын байгууллагад хянагдаж байгаа гэсэн ийм ойлголттой байгаа. Нууцын зэрэглэлтэйгээр шалгасан учраас би энэ ил задгай хурал дээр тодорхой юм хэлж өгч чадахгүй. Ер нь шалгасан газар, хянасан газар хоёртой нь Их Хурлын холбогдох бүтцийн байгууллага холбогдож ярьсан нь дээр. Хүн хулгайлагдсан гэдэг мэдээлэл цагдаад ирсэн. Ийм мэдээлэл ирж байгаа тохиолдолд цагдаа тултал нь тэр өдөр хөөцөлдөхөөс аргагүй байдалд орж хөөцөлдсөн. Орой нь 17.30-ын үед тэр хүн нь гэртээ ирсэн гэдэг мэдээлэл авсан. Тэр өдөр нэг онгоц ирээд буцсан нь бас үнэн. Ийм л бйдалтай байгаа. Энэ асуудлаа та бүхэн Хүний эрх, Тусгай хяналтын дэд хороогоороо дамжуулж Их Хурлынхаа бүрэн эрхийн хүрээнд, асуулгынхаа хүрээнд ярилцана биз ээ гэж бодож байна.

Ер нь хүний эрхийн асуудалд хууль, хяналтын байгууллага дур зоргоороо авирлаж байгаа асуудалд анхаарал хандуулах цаг болсон шүү гэж би олон удаа хэлж байгаа шүү. Би хэлье гэж хэлж байгаа юм биш шүү. Байдал туйлын ноцтой байдалд хүрсэн учраас Үндсэн хуулийн зарчим, Эрүүгийн болон Эрүүгийн байцаан шийтгэх хуулиудын алтан зарчим Монголд нурж унаж байгаа учраас энэ нурж унаж байгаа байшингаа хэвийн байдалд оруул аа гэдгийг би хоёр жил ярьж байна шүү дээ.

Их Хурал энэ дээр анхаарал хандуулах цаг болсон. Тэр Түр хороо байгуулдаг ажлыг нь Их Хурлын дарга аа, та өөрөө анхааралдаа аваад хурдан байгуулж өгсөн нь дээр ээ. Гаднаас парламентын гишүүд ирчихээд Монголд хүний эрхийн байдал, хууль, хяналтын байгууллагын асуудал туйлын ноцтой болсон байна, улс орны чинь цаашдын хувь заяанд хортой үр дагавартай юм болсон байна гэдгийг хэлээд байхад бид нар 76 гишүүн энд мэдсэн ч мэдээгүй юм шиг, харсан ч хараагүй юм шиг хүний зовлон бид нарт падгүй гэдэг байдлаар асуудалд хандаж огт болохгүй. Энэ байдал даамжирвал Монгол цаашдаа төр, хууль, Их Хурал, засаг эрх мэдэл барих биш хууль, хяналтын байгууллагыг тойрсон цөөхөн хүн айлган сүрдүүлэх аргаар Монголын төрийг барих болно шүү гэдгийг би олон.

М.Энхболд: Түр хороо байгуулах асуудал өргөн баригдаагүй байга ашүү Нямдорж гишүүн ээ. Баривал тэрийг хэлэлцэхэд бэлэн.

Мурат гишүүн асуулт асууж, үг хэлнэ.

Д.Мурат: Энэ хуулийн төслийг дэмжиж байгаа. Энийг дагаад нэг санал хэлэх гэсэн юм. Манай Баян-Өлгийн нэг хэсэг хүмүүс 1990-ээд онд Казахстан руу амьдралын жамаар ч юм уу, янз, янзын аргаар явсан. Тэгээд зарим нь буцаж ирсэн. Ирчихээд Казахстаны иргэнээс гарсан, бүх бичиг баримт бэлэн мөртлөө олон жил болсон. Тэгээд манай иргэнийг Монголд эргэж иргэний эрхийг сэргээж чадахгүй байгаа юм. Харьяатын асуудал байгаа. Байн, байн. Зарим хүүхэд нь бүр гадагшаа гарах байтугай Баян-Өлгийдээ орж ирээгүй хүмүүс иргэнээс гарчихсан. Хүүхдүүд нь тэгээд иргэнээс гарчихаад сургуульд оръё гэхээр бүх бичиг баримтгүй, бүх тэтгэмжийг авч чадахгүй ийм хүндрэл байгаа. Энийг Засгийн газар болон Хууль зүйн яамандаа хандаж энийг хандаж өгөөч гэсэн хүсэлт байна. Уг нь ямар ч зөрчилгүй бичиг баримт бүгд гүйцэд мөртлөө ерөөсөө иргэнээ сэргээж чадахгүй байгаа.

Хоёрдугаар асуудал энд бас дагаад ярья. Казахстан Астана хот, Улаанбаатар хот хоорондын нислэг бас даруй шийдэж өгвөл сайн байна. Манай Монголын аялал жуулчлалыг хөгжүүлэх бүрэн боломж байгаад байгаа. Оросыг дамжаад Москвагаар гэхэд 6 цагийн зөрүү бусад хүндрэл байдаг юм байна. Европоос олон хүмүүс Казахстанаар дамжин ирвэл Астанагаар шууд нисэхэд 3 цаг 20 минут гээд л ирчихэж байгаа бараг. Баян-Өлгий нисэхтэй адилхан. Тэгээд цаанаас нь бас Европын хүмүүс Германаас олон хүмүүс манай Монголд ирэх, аялал жуулчлал хөгжүүлэх бүрэн боломж байгаа. Энийг бас агаарын нислэгийг шийдэж өгөх тал дээр бас анхаарал тавьж өгөөч гэсэн хүсэлт байна. Баярлалаа.

М.Энхболд: Нямдорж сайд тайлбар өгөх үү?

Ц.Нямдорж: Сэргээх асуудал дээр бол яг намайг, би ажил дахин аваад нэг жил болж байна шүү дээ. Энэ хугацаанд миний нэр дээр ирсэн өргөдөл одоохондоо байхгүй байна. Ерөнхийлөгчийн хавьд өргөдлүүд ирсэн байх. Өргөдөл ирсэн тохиолдолд холбогдох материалыг нь Харьяатын газар гаргаад тэгээд Ерөнхийлөгч асуудал шийддэг ийм номтой. Миний мэдэхийн 2017 оны Ерөнхийлөгчийн сонгуулийн ажил явагдаж байх үед нэг хэсэг иргэний сэргээх асуудал шийдэгдсэн. Тэрнээс хойш шийдвэр бараг гараагүй байгаа байх гэж ингэж бодож байна. Казахстан Улстай харилцах харилцааны тухайд, энэ нислэгийн тухайд бол Засгийн газар дээр ярьж байгаа. Ер нь Ерөнхий сайдын түвшний айлчлал хийх, тэр үеэрээ энэ хөндөгдөөд байгаа асуудлаа ярих ёстой гэдэг ийм зүйл Засгийн газар дээр яригдсан шүү. Тэгээд цаашдаа энэ асуудал яригдаад, шийдэгдээд явах байх. Энэ хил залгаа улстай бид нарын харилцаа ямагт энхийн, ямагт харилцан ойлголцсон байх ёстой гэдэг дээр байр суурь нэг байгаа.

М.Энхболд: Гишүүд асуулт асууж хариулт авч, үг хэлж дууслаа. Би зочин танилцуулъя. Улсын Их Хурлын гишүүн Б.Жавхлангийн урилгаар Дархан-Уул аймгийн Дархан сумын Монгол Ардын Намын  11 дүгээр үүрийн гишүүд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.

Одоо санал хураана. Гишүүд ээ, суудалдаа суугаарай.

Байнгын хорооны саналаар Гэрээ соёрхон батлах тухай хуулийн төслийг баталъя гэсэн томьёоллоор санал хураана.

Санал хураалт

58 гишүүн оролцож 74,1 хувийн саналаар санал дэмжигдлээ. Хуулийн төсөл үүгээр батлагдаж байна.

Би эцсийн найруулга сонсгоё.

Гэрээ соёрхон батлах тухай

1 дүгээр зүйл. Монгол Улс болон Бүгд Найрамдах Казахстан Улс хооронд 2018 оны 3 дугаар сарын 29-ний өдөр байгуулсан “Ялтан шилжүүлэх тухай Монгол Улс, Бүгд Найрамдах Казахстан Улс хоорондын гэрээ”-г Монгол Улсын Засгийн газрын өргөн мэдүүлснээр соёрхон баталсугай.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Ажлын хэсэгт баярлалаа.

Дараагийн асуудалд оръё.

Дөрөв. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулсан “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Санхүүгийн хамтын ажиллагааны хэлэлцээрийг соёрхон батлах тухай хуулийн төслийн төслийг хэлэлцэж эхэлье.

Хууль санаачлагчийн илтгэлийг Байгаль орчин, аялал жуулчлалын сайд Цэрэнбат танилцуулна. Цэрэнбат сайдыг индэрт урьж байна.

Н.Цэрэнбат: Улсын Их Хурлын дарга, эрхэм гишүүд ээ,

Монгол орны тусгай хамгаалалттай газар нутгийн менежментийг бэхжүүлэх, биологийн олон янз байдлыг хамгаалах, орчны бүс дэх орон нутгийн иргэдийн тогтвортой амьжиргааг дэмжих зорилгоор “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийг Холбооны Бүгд Найрамдах Герман Улсын 11,5 сая еврогийн санхүүгийн тусламжаар 2015 оноос хэрэгжүүлж байна. Монгол Улсын Засгийн газар, Герман Улсын Засгийн газар хоорондын хөгжлийн бодлогын хамтын ажиллагааны 2016 оны хэлэлцээгээр төслийн хэрэгжилтийн үр дүнг өндрөөр үнэлж төслийн 2 дугаар үе шатыг 19,5 сая еврогийн санхүүгийн тусламжаар санхүүжүүлэхээр тохиролцсон. Уг санхүүгийн хамтын ажиллагааны хэлэлцээрийг Ерөнхий сайдын 2018 оны 6 дугаар сарын 22-ны өдрийн 123 дугаар захирамжийг үндэслэн 2018ны 6 дугаар сарын 22-ны өдөр байгуулаад байна.

Монгол Улсын Олон улсын гэрээний тухай хуулийн 8 дугаар зүйлийн 8.1.3-т заасны дагуу тус хэлэлцээрийг Улсын Их Хурлаар соёрхон батлуулах шаардлагатай юм. Иймд “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын Санхүүгийн хамтын ажиллагааны хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

М.Энхболд: Цэрэнбат сайдад баярлалаа. Хуулийн төслийн талаар Аюулгүй байдал, гадаад бодлогын байнгын хороо санал, дүгнэлт гаргасан. Санал, дүгнэлтийг Ундраа гишүүн танилцуулна. Ундраа гишүүнийг индэрт урьж байна.

А.Ундраа: Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2018 оны 6 дугаар сарын 20-ны өдрийн хуралдаанаар урьдчилан зөвшилцсөн “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Санхүүгийн хамтын ажиллагааны Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын хэлэлцээр соёрхон батлах тухай хуулийн төслийг Монгол Улсын Засгийн газраас 2018 оны 10 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2018 оны 10 дугаар сарын 23-ны өдрийн хуралдаанаараа хэлэлцлээ.

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Б.Энх-Амгалан төслийн зорилго, хэрэгжүүлэх механизмын талаар асуулт асууж, хариулт авсан. Хуулийн төслийг Байнгын хорооны хуралдаанд оролцсон гишүүд санал нэгтэй дэмжиж соёрхон батлах нь зүйтэй гэж үзсэн болно.

Улсын Их Хурлын эрхэм гишүүд ээ,

“Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Санхүүгийн хамтын ажиллагааны Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын хэлэлцээр соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг та бүхнээс хүсье. Анхаарал тавьсанд баярлалаа.

М.Энхболд: Ундраа гишүүнд баярлалаа. Ажлын хэсгийн гишүүдийн нэрийг танилцуулъя. Сангийн яамны Хөгжлийн санхүүжилтийн газрын дарга И.Батхүү, Байгаль орчин, аялал жуулчлалын яамны Төрийн захиргааны удирдлагын газрын дарга П.Цогтсайхан, Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн мэргэжилтэн Б.Амаржаргал нарын ажлын хэсэг хүрэлцэж ирсэн байна. 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх гишүүд байвал нэрээ өгье.

Ундраа гишүүнээр тасаллаа. Ундраа гишүүн асууя.

А.Ундраа: Уур амьсгалын өөрчлөлтөд дасан зохицох асуудал бол бас монголчууд бидний хувьд маш чухал гэж харж байна л даа. Ер нь уур амьсгалын өөрчлөлт, цаг агаарын өөрчлөлт энэ бүхэнд Монгол Улс маань хамгийн өртөмтгий улсын тоонд орсон байгаа. Хамгийн эмзэг байдалтай улсуудын тоонд байгаа. Тэгэхээр хуурай нь улам хуурай, хур бороотой нь улам их үер болдог, хүйтэн бол улам хүйтэн, халуун нь улам халуун гэсэн ийм. Мөн түүнчлэн газар хөдлөлтийн давтамж нэмэгдэх, цунами, хар салхи гээд байгалийн онцгой үзэгдлүүдийн давтамж дэлхий нийтээр нэмэгдэж байна. Тэр дундаа манай Монголын хувьд бас үер ус өнгөрсөн зун ямар их үертэй байлаа. Нөгөөтэйгүүр хэдэн жил дараалан ган гачиг болдог, газрын гадаргын ус хатах, гол мөрөн ширгэх, цаашлаад бас бэлчээрийн менежментийн асуудал гээд, олон хүнд асуудлууд байна, цөлжилт гээд олон асуудлууд давхцаж байна л даа. Энэ үүднээсээ уур амьсгалын өөрчлөлтөд дасан зохицох нь гэдэг бол зөвхөн зэрлэг ан амьтан, ургамал, түүнээс гадна хүн, мал гээд олон фронтоор энэ асуудалд хандах шаардлагатай гэж харж байна. Тэгэхээр Цэрэнбат сайдаас асуумаар байна.

Энэ төслийн үр өгөөжийг Германы талаас сайн болсон гэж дүгнэсэн нь сайшаалтай. Тэгээд бас тодорхой, тодорхой зэрлэг ан амьтны тал дээр хийж хэрэгжүүлсэн ажлууд ирвэс болон мазаалайг хамгаалах. Тооллого хийсэн байсан 28-хан мазаалай үлдсэн байна гэсэн. Мөн түүнчлэн цөлжилт болон уур амьсгалын өөрчлөлт их эрчимтэй явагдаж байгаа энэ аймгуудад яг тухайн газар нутгийн онцлогт тохирсон бичил төслүүд маягаар хэрэгжүүлж байна уу? Яг ямар аргаар энэ төслийнхөө үр дүнг цааш нь улам эрчимтэй явуулъя гэж бодож байна вэ?

Дээр нь бас дасан зохицох энэ асуудал нь хүний хүчин зүйлээс маш их хамаарч байгаа. Тэгэхээр ард иргэдийг, хүүхдүүд багачуудыг сургах талаар та бол “Ногоон паспорт” төсөл хэрэгжүүлэх зэрэг тодорхой, тодорхой ажлуудыг санаачлан хийж байгаа. Гэхдээ энэ дээр хүмүүсээ сургах, хандлагыг нь өөрчлөх энэ талаар мэдээ, мэдээллээр хангах ажил маш чухал байгаа. Энэ зун орон нутагт ажиллаж байхад жишээлбэл малчдад байгаль хамгаалагчаар сайн дурын ажилтнаар малчдынхаа хүч хөдөлмөрийг бас сайн дурын үйл ажиллагаанд татан оролцуулах ийм ажлуудыг хийж байгаа юм байна лээ. Тэгэхээр энэ дээр дасан зохицох бол эцсийн дүндээ хүний хүчин зүйлээс л хамаарна. Хүн хандлагаа өөрчилж байж дасан зохицох энэ процесс маань өөрөө үр ашигтай явагдаж чадна. Тэгэхээр энэ дээр бас таныг яг ямар маягаар тухайн орон нутагт нь тохирсон хэлбэрээр ажиллаж байгаа вэ гэсэн илүү детальчилсан мэдээлэл өгнө үү гэж хүсэж байна.

М.Энхболд: Би зочин танилцуулъя. Дараа нь Цэрэнбат сайд хариулах уу?

Улсын Их Хурлын гишүүн Мөнхбаатарын урилгаар Хөвсгөл аймгийн Алаг-Эрдэнэ сумын Засаг даргын Тамгын газрын ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе.

Цэрэнбат сайд Ундраа гишүүний асуултад хариулъя.

Н.Цэрэнбат: Ундраа гишүүний асуултад хариулъя. Таны хэлж байгаа үнэн. Уур амьсгалын өөрчлөлтөд дасан зохицох гэдэг энэ хүрээнд тухайн бүс нутагт амьдарч байгаа ард иргэд болон биологийн газар зүй, экологийн тэнцвэрт байдлаа хангах талаар хамтын ажиллагаа чухал байгаа. Таны хэлсний дагуу саяын асуусан мазаалайтай холбоотой асуудал дээр БНХАУ-ын буцалтгүй тусламжаар төсөл хэрэгжиж байгаа. Мөн Оросын Шинжлэх ухааны академийн төлөөлөл бас албан ёсоор саналаа тавиад энд судалгаа хийж оролцох боломжийг Монгол Улсын Засгийн газар, Байгаль орчин, аялал жуулчлалын яам өгвөл 3-5 жилийн хугацаатай бас буцалтгүй тусламжаар судалгааны ажлыг хамтарч хийе гэсэн санал ирчихсэн байгаа гэдгийг хэлье.

Энэ төслийн хүрээнд өмнө нь хэрэгжиж байсан 11 тусгай хамгаалалттай газар нутгийн захиргаан дээр нэмээд Монгол орны баруун болон баруун өмнөд бүс нутгийн 13 тусгай хамгаалалттай газар нутгийг хамруулж дэмжлэг үзүүлнэ гэсэн байгаа. Энэ хамрагдаж байгаа аймгууд нь бол Өмнөговь, Дорноговь, Говь-Алтай, Завхан, Дундговь, Баянхонгор, Увс, Ховд гэсэн аймгуудын нутаг дэвсгэр дээр байгаа 13 тусгай хамгаалалттай захиргаад дээр хийгдэх юм. Энэ хүрээнд хийгдэх гол ажил нь бол тухайн бүс нутгийн иргэдийн сая таны хэлээд байгаа хандлагыг нь өөрчлөх, орчин нөхцөлд дасан зохицохтой чиглүүлсэн сургалт, мэдээллийн төвийн байрууд, мөн байгаль хамгаалагчдын багаж хэрэгслийг сайжруулъя. Мөн байгалийн гэнэтийн аюулаас урьдчилан сэргийлэх, гал түймэртэй тэмцэхэд тоног төхөөрөмж гэдэг асуудал байгаа. Дараагийн нэг юм нь хээрийн судалгааны багаж тоног төхөөрөмжөөр тухайн бүс нутгийн тусгай хамгаалалттай газар нутгийн захиргаадыг хангаж байгаа. 

Мөн орчны бүсийн зөвлөл гэж тухайн нутгийн ард иргэд дээр тулгуурласан аялал жуулчлалыг хөгжүүлэх, ажлын байрыг нэмэгдүүлэх, мөн байгалиа хамгаалахад нь тогтвортой, цаашид үргэлжлээд явах чиглэлээр бодлого хэрэгжүүлнэ гэж байгаа юм. Мөн хамгийн гол асуудал нь энэ бүсүүдийн бүх түвшний суурь судалгаануудыг бид хамтарч хийх тийм боломж үүсэж байгаа гэдгийг хэлье. Сая таны хэлсэн өмнөх бүс нутагт хэрэгжиж байсан орчны бүсийн ард иргэдэд бас тодорхой хэмжээний зээлийн сан бүрдүүлж тухайн зээлээр ажлын байр, орлогоо нэмэгдүүлэх ийм боломжийг нь олгох гэсэн ийм олон ажлууд хийгдэхээр төлөвлөгдсөн байгаа гэдгийг хэлье.

М.Энхболд: Гишүүд асуулт асууж хариулт авч, үг хэлж дууслаа. Санал хураана гишүүд ээ.

Санал хураалт

Байнгын хорооны саналаар Санхүүгийн хамтын ажиллагааны хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулъя.

59 гишүүн оролцож 79,7 хувийн саналаар санал дэмжигдлээ. Хуулийн төсөл батлагдаж байна.

Хуулийн төслийн эцсийн найруулгыг та бүхэнд сонсгоё.

Санхүүгийн хамтын ажиллагааны хэлэлцээр соёрхон батлах тухай

1 дүгээр зүйл. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд 2018 оны 6 дугаар сарын 22-ны өдөр байгуулсан “Биологийн олон янз байдлыг хамгаалах, уур амьсгалын өөрчлөлтөд дасан зохицох нь-II төсөл”-ийн Санхүүгийн хамтын ажиллагааны хэлэлцээрийг Монгол Улсын Засгийн газрын өргөн мэдүүлснээр соёрхон баталсугай.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо.

Дараагийн асуудалд оръё.
Тав. Нийгмийн хамгааллын тухай Монгол Улс, Бүгд Найрамдах Польш Улсын хооронд байгуулсан хэлэлцээрийг соёрхон батлах тухай хуулийн төслийг хэлэлцэнэ.

Хууль санаачлагчийн илтгэлийг Хөдөлмөр, нийгмийн хамгааллын сайд Чинзориг танилцуулна. Чинзориг сайд таныг индэрт урьж байна.

С.Чинзориг: Улсын Их Хурлын дарга, эрхэм гишүүд ээ,

Монгол Улсын Засгийн газраас гадаад улсад ажиллаж амьдарч буй Монгол иргэдийнхээ нийгмийн баталгааг хангах зорилгоор Монгол Улсын иргэд олноор оршин суудаг улс орнуудтай Нийгмийн хамгааллын салбарт хамтран ажиллах тухай хэлэлцээрийг байгуулан хэрэгжүүлж ирлээ. Одоогийн байдлаар ОХУ, Унгар, Бүгд Найрамдах Солонгос Улстай нийгмийн хамгааллын салбарт хамтран ажиллах хэлэлцээр байгуулж шимтгэл төлсөн хугацааг нэгтгэн тооцох, шимтгэл төлсөн хугацаанд ноогдох тэтгэврийг харилцан шилжүүлэх, нийгмийн хамгааллын тогтолцоонд давхар хамрагдахаас урьдчилан сэргийлэх талаар харилцан тохиролцон ажиллаж байна. Мөн Засгийн газраас Бүгд Найрамдах Польш Улс, Бүгд Найрамдах Турк Улстай Нийгмийн хамгааллын салбарт хамтран ажиллах хэлэлцээрт гарын үсэг зураад байгаа бөгөөд Бүгд Найрамдах Чех Улс, ОХУ, Бүгд Найрамдах Казахстан улстай нийгмийн хамгаалалын хэлэлцээр байгуулахаар ажиллаж байна.

 Олон улсын гэрээний тухай хуулийн холбогдох заалтуудын дагуу Нийгмийн хамгааллын тухай Монгол Улс болон Бүгд Найрамдах Польш Улс хоорондын хэлэлцээрийн төслийг 2017 онд Монгол Улсын Засгийн газрын болон Улсын Их Хурлын Байнгын хорооны хуралдаанаар хэлэлцэн дэмжиж Ерөнхий сайдын захирамжаар Засгийн газарт гарын үсэг зурах бүрэн эрхийг Хөдөлмөр, нийгмийн хамгааллын сайдад олгосны дагуу Бүгд Найрамдах Польш Улсын нийслэл Варшава хотноо 2018 оны 1 дүгээр сарын 24-ний өдөр Нийгмийн хамгааллын тухай Монгол Улс, Бүгд Найрамдах Польш Улс хоорондын хэлэлцээрт гарсан үсэг зураад байна. Энэхүү хэлэлцээр нь Нийгмийн даатгалын хуулиудад зааснаас өөр журмаар тэтгэвэр, тэтгэмжийн эрх үүсгэх, олгох харилцааг зохицуулсан тул Олон улсын гэрээний тухай хуулийн 8 дугаар зүйлийн 8.1.3-т зааснаар заавал Улсын Их Хурал соёрхон батлах олон улсын гэрээ юм. Уг хууль батлагдаж хэлэлцээр хэрэгжсэнээр Бүгд Найрамдах Польш Улсад ажиллаж амьдарч байгаа Монгол Улсын иргэдийн Монгол Улс болон Бүгд Найрамдах Польш Улсаас өндөр насны тэтгэврийг тогтоолгон авах боломж бүрдэж нийгмийн хамгаалал нь сайжрах юм. 

Хэлэлцээр соёрхон батлах тухай хуулийн төсөл нь Монгол Улсын Үндсэн хууль болон бусад хууль тогтоомжтой нийцэж байгаа бөгөөд хууль батлагдсан гарснаар бусад хуульд нэмэлт, өөрчлөлт оруулах шаардлагагүй бөгөөд улсын болон нийгмийн даатгалын сангийн төсөвт нэмэлт хөрөнгийн эх үүсвэр шаардагдахгүй юм. 

Улсын Их Хурлын эрхэм гишүүд ээ, хуулийн төслийг хэлэлцэн дэмжиж өгөхийг хүсэж байна. Баярлалаа.

М.Энхболд: Чинзориг сайдад баярлалаа.  Хуулийн төслийн талаар Аюулгүй байдал, гадаад бодлогын байнгын хороо санал, дүгнэлт гаргасан. Санал, дүгнэлтийг Улсын Их Хурлын гишүүн Батболд танилцуулна. Батболд гишүүн таныг индэрт урьж байна.

С.Батболд: Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2017 оны 5 дугаар сарын 24-ний өдрийн хуралдаанаар урьдчилан зөвшилцсөн Нийгмийн хамгааллын тухай Монгол Улс болон Бүгд Найрамдах Польш Улс хоорондын хэлэлцээр соёрхон батлах тухай хуулийн төслийг Монгол Улсын Засгийн газраас 2018 оны 8 дугаар сарын 14-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2018 оны 10 сарын 10-ны өдрийн хуралдаанаараа хэлэлцлээ.

Байнгын хорооны хуралдаанаар хуулийн төслийг хэлэлцэх үеэр Улсын Их Хурлын гишүүн Батболд Монгол Улсын иргэд олноор оршин суудаг улс орнуудтай нийгмийн хамгааллын чиглэлийн талаар хэлэлцээр байгуулах нь тэнд амьдарч буй иргэдийнхээ эрх ашгийг хамгаалах зөв зүйтэй асуудал юм. Сүүлийн жилүүдэд Монгол Улсын иргэд Польш Улсаас гадна Унгар, Чех төдийгүй Скандинавын хойгийн орнуудад олноор ажиллаж амьдрах болсон. Иймд монгол иргэд олноор ажиллаж, амьдарч буй орнуудтай цаашид нийгмийн хамгааллын чиглэлээр гэрээ хэлэлцээр байгуулах талаар асууж хариулт авлаа.

Хуулийн төслийг Байнгын хорооны хуралдаанд оролцсон гишүүдийн олонх дэмжиж соёрхон батлах нь зүйтэй гэж үзсэн болно.

Улсын Их Хурлын эрхэм гишүүд ээ, 
Нийгмийн хамгааллын тухай Монгол Улс болон Бүгд Найрамдах Польш Улс хоорондын хэлэлцээр соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг та бүхнээс хүсье.

М.Энхболд: Батболд гишүүнд баярлалаа. Ажлын хэсэг танилцуулъя. Хөдөлмөр, нийгмийн хамгааллын дэд сайд Мөнгөнчимэг, Хөдөлмөр, нийгмийн хамгааллын яамны Бодлого, төлөвлөлтийн газрын дарга Мөнхзул, мөн яамны Бодлого, төлөвлөлтийн газрын ахлах мэргэжилтэн Ганчимэг нарын ажлын хэсэг хүрэлцэж ирсэн байна.

Хууль санаачлагчийн илтгэл болон Байнгын хорооны дүгнэлтээс асуулт асууж, үг хэлэх гишүүн байна уу? Хамт шүү.

Дамба-Очир гишүүнээр тасаллаа. 

Би зочин танилцуулчихъя. Улсын Их Хурлын гишүүн Б.Бат-Эрдэнийн урилгаар Политехникийн дээд сургуулийг 1988 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжил, сайн сайхан бүхнийг хүсэн ерөөе.

Б.Бат-Эрдэнэ гишүүн асуулт асууж, үг хэлнэ.

Б.Бат-Эрдэнэ: Баярлалаа. Энэ оруулж ирж байгаа асуудлыг дэмжиж байгаа. Надад гурван асуулт байна. Нэгдүгээрт, яг Польш Улсад Монголын хэчнээн иргэн ажиллаж амьдарч байгаа юм бэ? Нийгмийн хамгааллын баталгаа нь хангагдахгүй байгаа хэчнээн иргэн байгаа юм бэ? Тухайлбал, та тэтгэвэр, тэтгэмжээ авч чадахгүй байгаа тэтгэвэрт гарах ёстой иргэдийн талаар ярилаа. Тэгээд та бүхэнд тооцоо судалгаа байна уу, үгүй юу? Ер нь бусад улс орнуудад ажиллаж амьдарч байгаа иргэдийнхээ эрхийг, ялангуяа нийгмийн хамгааллынх нь талаас баталгаажуулж өгөх талаар та бүхэн маань санаачилгатай ажиллаж байгаад баяртай байна. 

Хоёрдугаарт нь нэг асуух зүйл бол та сая хэллээ. Энэ хэлэлцээр байгуулагдсанаар тухайн ажиллаж амьдарч байгаа орон буюу Польш Улсдаа, мөн эх орондоо ажиллаж байсан энэ хугацаагаараа тэтгэвэр тогтоолгох ийм боломж үүсэх юм гэж. Энийг нэг тодруулж хэлж өгөөч ээ. Ер нь гадаадад ажиллаж байгаа иргэдийн хувьд эрүүл мэндийн даатгалтай холбоотой асуудал амаргүй байдаг. Тийм учраас эрүүл мэндийн даатгалтай холбоотой асуудал нь энд шийдэгдэх үү? Цаашилбал тухайн улс орны нийгмийн хамгааллын чиглэлээр авч хэрэгжүүлж байгаа энэ бодлого, энэ дэмжлэг туслалцаанд бүрэн хэмжээгээр хамрагдах тийм боломж, эрх нь нээгдэх үү гэсэн ийм гурван асуулт байна. Баярлалаа.

М.Энхболд: Чинзориг сайд хариулт өгье.

С.Чинзориг: Баярлалаа. Бат-Эрдэнэ гишүүний асуултад хариулъя. Манайхны Элчин сайдын яамдтай хамтраад гаргасан судалгаагаар бол Польш Улсад 940-өөд монгол иргэн ажиллаж амьдарч байгаа гэсэн ийм тооцоо судалгаа байгаа. Одоо Польш Улсад ажиллаж амьдарч байгаа монгол иргэд маань таны асуугаад байгаа эрүүл мэндийн даатгалын хураамжаа төлөөд явдаг. Нийгмийн даатгалын шимтгэлийг бас тэр Польш Улсдаа төлж байгаа. Гэсэн хэдий ч  нийгмийн даатгалын шимтгэлээ төлж байгаа атлаа Польшийн хуулийн дагуу Нийгмийн даатгалынх нь сангаас тэтгэвэр, тэтгэмж авах эрх нь үүсэхгүй. Монголдоо нийгмийн даатгалын шимтгэл төлөөгүй учраас Монгол Улсаасаа нийгмийн даатгалын шимтгэл төлөх энэ эрх нь хязгаарлагдмал байгаад байгаа юм.

Одоо бидний оруулж ирж байгаа Польш Улстай байгуулсан нийгмийн хамгааллын тухай хэлэлцээрийн дагуу Польш Улсад ажилласан жил, төлсөн нийгмийн даатгалын шимтгэл Монгол Улсад ажилласан жил, төлсөн нийгмийн даатгалын шимтгэлээ нэгтгэж Нийгмийн даатгалын сангийн хуулийнхаа дагуу тэтгэвэр, тэтгэмж авах эрхээ эдлэхээр бол ажилласан жил, төлсөн шимтгэлээ нэгтгэн тооцуулаад тэтгэвэр авах эрх нь үүсэх юм. Тухайлбал, Польш Улсад ажилласан жил, нийгмийн даатгалын шимтгэл төлсөн жилдээ оногдох тэтгэврээ Польшийн талаас Монгол Улсад ажиллаж нийгмийн даатгалын шимтгэл төлсөн, энэндээ оногдох тэтгэврээ Монголынхоо Нийгмийн даатгалын сангаас олгох ийм эрх нь үүсэх юм гэдгийг хэлье. Дээр нь Нийгмийн даатгалын сангаас авах тэтгэвэр, тэтгэмжээсээ гадна хөдөлмөрийн чадвараа алдсаны болоод жирэмсний болон амаржсаны гээд тэтгэмжүүдээ авах эрх нь үүсэх ийм давуу талтай болох боломж нь бүрдэж байгаа. Одоогийн байдлаар манайх Унгар Улс, Солонгос Улсуудтай нийгмийн хамгааллын салбаруудад хэлэлцээ байгуулаад ажиллаж байгаа. Унгар Улстай байгуулсан хэлэлцээр бол яг Польш Улстай байгуулж байгаа хэлэлцээртэй адилхан нэг стандартын Европын Холбооны стандарт гэрээ байгаа. Хоёр талдаа ажилласан жилээ нэгтгэж тооцуулаад аль улсаас оногдох тэтгэврээ тухайн улсаас авдаг ийм. 

Солонгос Улстай байгуулсан гэрээ нь бол Солонгос Улсад ажилласан нийгмийн даатгалын шимтгэлийг иргэн хүн Монгол Улсад ирсэн хойноо буцаан нийгмийн даатгалынхаа шимтгэлийг авах эрхийг нь нээж өгсөн ийм онцлогтой хэлэлцээрүүд үргэлжилж байгаа. Цаашдаа бид нар Турк Улстай бас хэлэлцээр байгуулсан, удахгүй бас Их Хуралдаа оруулж батлуулна. Цаашдаа Чех, Казахстан, ОХУ гэсэн улсуудтай бас ийм нийгмийн хамгааллын чиглэлээр хамтран ажиллах гэрээ, хэлэлцээрүүд байгуулахаар ажиллаж байна.

М.Энхболд: Д.Эрдэнэбат гишүүн асуулт асууж, үг хэлнэ.

Д.Эрдэнэбат: Нийгмийн хамгааллын салбарт хамтран ажиллах тухай хэлэлцээрийг дэмжиж байгаа. Энэ маш чухал юм. Гадаадад ажиллаж амьдарч байгаа нэг ч гэсэн монгол хүнд хүртээлтэй зүйл учраас бидний энэ ойлголт их хол байгаад байгаа юм. Ер нь Элчин сайдын яамдын гол үүрэг энэ рүү чиглэж байх ёстой юм шиг байгаа юм. Яг энэ тал дээр Элчин сайдын яамтай энэ Нийгмийн хамгааллын яам яг ямар зүйлийг хамтарч хийгээд байгаа юм бэ? Онцлох зүйл байвал хэлээдэхээч ээ. Би нэг сонсмоор байгаа юм.

Хоёр дахь асуудал, бидний гол анхаарлын сэдэв бол Солонгос Улс байгаа юм. Монголчуудын маш олон арван мянган хүн Солонгост хөдөлмөр эрхэлж байна, хууль болон хууль бусаар. Тэр нь ойлгомжтой болчихсон. Одоо статистикийн яг үнэн тоогоор Монголын хэчнээн иргэн Солонгост хөдөлмөр эрхэлж байна вэ? Эрхэлж байгаа бол энэ хамтран ажиллах гэрээгээр хэчнээн хүн хамрагдаж байгаа вэ гэдэг тоог та бүхэн хэлж өгөөч ээ. Бас нэг анхаарал татаж байгаа зүйл юу вэ гэхээр сүүлийн үед Солонгос руу төрийн албан хаагч нар их явдаг болж байна гэсэн мэдээлэл их ирж байна. Төрийн албан хаагч нар нэг юм уу, хоёр сарын чөлөө аваад тэнд өндөр цалинтай хар бор ажил хийгээд ингээд ирдэг. Энд байгаа нь болохоор зүгээр чөлөөтэй гэж явсан нэртэй төрийн албаны ажил орон нутагт цалгардах хэлбэр рүү их орж байна гэсэн ийм мэдээлэл байгаа. Энэ тал дээр ямарваа нэгэн судалгаа, хяналт хийсэн юмнууд байна уу, үгүй юу гэдэг тал дээр би нэг хариулт авмаар байна. Нийт хэчнээн оронтой энэ хэлэлцээрийг бид нар хийчихэв ээ? Одоо яг хийвэл зохих орнуудаас ямар, ямар монголчууд ажиллаж амьдарч байгаа орон үлдсэн бэ гэдэг дээр надад тоо хэлээ ээ гэж би хүсэж байна.

Энэ бол гадаадад ажиллаж амьдарч байгаа монголчуудын эрх ашгийг хамгаалах хамгийн гол сэдвүүдийн нэг яах аргагүй мөн. Элчин сайдын яамдын Элчин сайдуудад хэлдэг, захидаг миний үг тэр л байгаа юм. Гадаадад ажиллаж амьдарч байгаа монголчууд Элчин сайдын яамнаас айж зугтааж бэргэх хэрэггүй ээ. Элчин сайдын яам бол энэ хүмүүсийнхээ эрхийг хамгаалах, нийгмийн хамгааллын баталгааг бий болгох, хөдөлмөрийн нөхцөлийг хангаж байгаа эсэх талаар нэлээн дорвитой ажлыг хийх ёстой юм. Харамсалтай нь энэ ажил ерөөсөө дуулдахгүй байгаа юм. Тэгэхээр Гадаад яамнаас хүн амьтан байна уу, байхгүй юу? Энэ тал дээр ер нь ямархуу ахицтай ажлуудыг хийсэн бэ гэдэг дээр бас нэг мэдээлэл авчихмаар байна. Өөр зүйлгүй, баярлалаа.

М.Энхболд: Чинзориг сайдын микрофоныг өгье.

С.Чинзориг: Д.Эрдэнэбат гишүүний асуултад хариулъя. Солонгос Улсад, ер нь гадаад улс орнуудад ажиллаж байгаа Элчин сайдын яамдтай бид хамтран ажиллаж байгаа. Гадаадад ажиллаж байгаа монголчуудын талаарх мэдээлэл цуглуулах, эрх нь зөрчигдөж байгаа бол хууль зүйн зөвлөгөө олгуулах гээд бүхий л талаар хамтран ажиллаж байгаа гэдгээ хэлье.

Нөгөө талаасаа монголчууд олноор ажиллаж байгаа зарим орнуудад Хөдөлмөрийн яамны харьяа бүтцийн байгууллага бас ажиллуулж байгаа. Тэнд ажиллаж амьдарч байгаа монголчуудын эрх ашгийг хамгаалах, тухайн орны ёс заншил, уламжлалтай холбоотой, хууль тогтоомжтой холбоотой мэдээлэл өгдөг. Эрх ашгийг нь хамгаалах, хөдөлмөр эрхлэх чиглэлээрх хууль тогтоомжуудын зөвлөгөө өгдөг гээд ийм чиглэлийн бүтцийн байгууллага ажиллаж байгаа. Тухайлбал, Солонгос Улсад Хөдөлмөр, нийгмийн хамгааллын яамны харьяа нэг цэгийн байгууллага ажиллуулж байгаа. Элчин сайдын яамдын бүтэц, орон тоо, хүчин чадал нь бас хүрэлцдэггүй учраас монголчууд олноор ажиллаж байгаа зарим орнуудад бас хөдөлмөрийн атташе ажиллуулах чиглэлээр ажиллаж байгаа. Солонгос Улсад бид бас Элчин сайдын яаманд хөдөлмөрийн атташе ажиллуулж байгаа. Ер нь цаашдаа Японд дадлагажигч гарах асуудал нэмэгдэх чиг хандлагатай байсан учраас Японд хөдөлмөрийн нэг цэгийн байгууллага байгуулж ажиллая гэсэн боловч энэ ондоо байгуулж чадаагүй. Ирэх он дээр төсөв нь батлагдаагүй учраас энэ асуудал цаашдаа гацах ийм байдалтай байна. Ер нь Элчин сайдын яамдтай нэлээн холбогдож чиглэл өгч, мэдээлэл авч харилцан ажиллаж байгаа гэдгийг бас хэлье.

Бидний судалгаагаар бол нийтдээ 33 мянга орчим монголчууд Солонгос Улсад ажиллаж хөдөлмөрлөж байна гэсэн ийм баримжаа судалгаа байна. Хоёр орны Хөдөлмөрийн яамдын хооронд байгуулсан энэ гэрээний дагуу хөдөлмөрийн гэрээгээр ажиллаж байгаа 6 мянган ажилчид ажиллаж байна гэсэн ийм судалгаа байгаа гэдгийг бас танд хэлэхийг хүсэж байна. Одоогийн байдлаар бид ОХУ, Унгар, Солонгос Улстай нийгмийн хамгааллын гэрээ байгуулаад ажиллаж байна. Өнөөдөр Польш Улстай байгуулсан нийгмийн хамгааллын хэлэлцээр орж ирж байгаа. Турк Улстай бас нийгмийн хамгааллын салбарт хамтран ажиллах гэрээ Засгийн газар гарын үсэг зурчихсан, удахгүй Их Хуралд оруулж соёрхон батлуулна. Цаашдаа бид ОХУ-тай байгуулсан гэрээ маань хугацаа нь дуусаж байгаа. 1980-аад оны дундуур байгуулагдсан гэрээ байдаг. Ингээд ОХУ, Чех Улс, Казахстан Улстай нийгмийн хамгааллын салбарт хамтран ажиллах хэлэлцээр байгуулахаар ажиллаж байгаа. Ингээд хэлэлцээрүүд явагдаж байгаа гэдгийг хэлье.

М.Энхболд: Оюундарь гишүүн асуулт асууж, үг хэлье.

Н.Оюундарь: Польш Улсад Монголоос 939 иргэн ажиллаж амьдарч байна гэсэн тоон статистик байгаа. Харин Монголд хэчнээн Польш иргэд бас амьдарч байна вэ? Мэдээж бас эдийн засгийн харилцаа нэлээд сайжирчихсан, худалдааны эргэлт сайжирчихсан байгаа энэ нөхцөлд Польш иргэд ялангуяа бизнес эрхлэх журмаар нэлээд ирдэг юм байна лээ. Тэд нарын тоо статистик танайд байгаа юу?

Хоёрдугаарт нь, мэдээж ерөнхийдөө ийм Европын холбооны улсуудад даатгалын тогтолцоо өөрөө нэлээд ахисан түвшинд байж байгаа учраас эрүүл мэндийн даатгалд манай монгол иргэд маань хамрагдаад явж байгаа байх. Тэгэхдээ бас энэ Европын Холбооны улс орнуудтай ер нь цаашид бас яг ийм гэрээ хэлцэл хийх ажил дээр манай Нийгмийн хамгааллын яам нэлээд идэвхтэй ажиллах хэрэгтэй байгаа. Тэр тусмаа Польш Улстай ялангуяа  1990-ээд онд уламжлалын чиглэлээр эмч нар Польшид нэлээд гарч ажиллаж байгаа. Эдгээр эмч нарын үр хүүхдүүд, ач, зээ нар гарчихсан байгаа. Үндсэндээ хоёр дахь, гурав дахь үе нь тэнд гарч ирчихсэн одоо хилийн чанадад амьдарч байгаа хоёр дахь, гурав дахь үеийн монголчуудын асуудал бас их чухал болно. Тийм болохоор зөвхөн Нийгмийн хамгааллын яам төдийгүй бас Гадаад эргийн яам өөрийнхөө дипломат төлөөлөгчийн газруудаараа нэлээд анхаарал хандуулж ажиллаж байгаа. Тухайлахад монгол сургуулиудыг тэнд үүсгэн байгуулж хагас, бүтэн сайн өдрөөр монгол сургуульд хүүхдүүдээ сургах боломж бололцоогоор хангаж байгаа.

Мөн түрүүн Д.Эрдэнэбат гишүүний асуугаад байсан асуулт дээр ер нь Дипломат төлөөлөгчийн газрууд гадаадад хилийн чанадад амьдарч байгаа монголчууддаа хэрхэн яаж анхаарч байна вэ гэдгийг асууж байна лээ. Мэдээж хамгийн чухал асуудлуудын нэг нь бол ерөөсөө л тухайн улсад амьдарч байгаа иргэдийнхээ эрх ашгийг хамгаалах ёстой гэдгийг Дипломат төлөөлөгчийн газруудын маань гол ажлуудын нэг нь болж байгаа. Ер нь манай улс гадаад улс орнуудад ажиллаж амьдарч байгаа иргэдийнхээ эрх ашгийг хамгаалах, тэдгээрийн хууль ёсны эрхийг нь эдлүүлэхэд нь туслах, дэмжлэг үзүүлэхдээ онцгой их анхаарах нь чухал. Тийм ч учраас бас ямар нэгэн байдлаар нийгмийн даатгал, эрүүл мэндийн даатгал, өөр бусад даатгалуудад хамруулах тал дээр бас онцгой ач холбогдол өгөх ёстой. Ялангуяа нутагтаа буцаад ирэхдээ төлсөн даатгал, төлсөн татваруудаа тооцуулдаг байх энэ механизмыг хийж байгаа Нийгмийн хамгааллын яамандаа бас баяр хүргэмээр байна. Тэгээд Польш Улсад ажиллаж амьдарч байгаа монгол иргэдийн энэхүү боломж нь нээгдэж байгаа учраас бас энэ гэрээг соёрхон батлах нь зүйтэй.

Түүнээс гадна цаашид Монголд олноор амьдарч байгаа АНУ, Чех, Швед гэсэн улс орнуудтай яг ийм төрлийн хэлэлцээрийг байгуулж иргэдийнхээ хууль ёсны эрх ашгийг хамгаалах чиглэлээр хөөцөлдөж энэ талаар ийм гэрээ хэлэлцээрүүдийг байгуулах дээр Нийгмийн хамгааллын яам анхаарч ажиллаарай гэдгийг бас хүсмээр байна.

М.Энхболд: Оюундарь гишүүн үг хэлчихлээ тийм ээ?

Н.Оюундарь: Хоёр асуулт байгаа.

М.Энхболд: Чинзориг сайд хариулах уу?

С.Чинзориг: Оюундарь гишүүний асуултад хариулъя. Монголын талаас 940 орчим монголчууд ажиллаж амьдарч байгаа гэсэн судалгаа бий. Би Польш Улсад оны эхээр очиж Нийгмийн хамгаалал, хөдөлмөрийн сайдтай нь хоёр орны хэлэлцээрт гарын үсэг зурсан. Тэр үеэр Польш Улсад ажиллаж амьдарч байгаа монголчуудтай уулзсан. 1990-ээд оны эхээр Польш Улсад 200 гаруй монголчууд зөвхөн уламжлалт анагаахаар гарч ажиллаж байсан гэсэн тийм зүйл ярьж байсан. Яг өнөөдрийн байдлаар Польш Улсад ажиллаж амьдарч байгаа монголчуудын маань 120 орчим нь яг энэ уламжлалтын анагаах ухаанаар ажиллаж амьдарч байгаа. Европынхон Монголын уламжлалт анагаах ухааныг маш их сонирхдог, бид үйлчлүүлэгч сайтай байдаг гэсэн тийм зүйл ярьж байгаа юм байна лээ. Тэгэхээр бид нар нэгдүгээрт Монголдоо ч гэсэн уламжлалт анагаах ухааныг нэлээн хөгжүүлэх талаар тодорхой бодлого гаргаж ажиллах ёстой юм байна гэсэн тийм бодолтой байгаа.

Хоёрдугаарт, тантай санал нэг байна. Гадаад орнуудад ажиллаж амьдарч байгаа монголчууддаа ялангуяа залуу үе, хүүхдүүдэд нь Монголынхоо түүх, соёлыг өвлүүлэх, зан заншлыг уламжлуулах, монгол бичиг бас заадаг байх гээд энэ чиглэлээр Гадаад хэргийн яам, Боловсролын яамтайгаа бид нэлээн өргөн хүрээтэй хамтарч ажиллах зайлшгүй шаардлагатай байна гэж үзэж байгаа. Энэ хүрээндээ Хэрэг эрхлэх газар, Гадаад хэргийн яам хамтраад гадаадад ажиллаж амьдарч байгаа монголчуудын нийгэмлэгтэй манай яам нэлээн ойр хамтарч бие биенээ дэмжиж ажиллаж байгаа гэдгийг бас хэлье.

Хоёр дахь асуудал нь, ер нь цаашдаа бид монголчууд олноор ажиллаж амьдарч байгаа бусад орнуудад нийгмийн хамгааллын чиглэлээр хэлэлцээр байгуулах асуудлыг нэлээн судалж үзэх ёстой гэсэн тийм байр суурьтайбайгаа. Ийм судалгааны асуудлууд хийгдэж байгаа. Ялангуяа АНУ-д монголчууд олноор ажиллаж амьдардаг. Энэ чиглэлээр бид Америкт суугаа Элчин сайдын яамтайгаа хамтарч судалгааны ажлууд нэлээн хийж байна. Саяхан манай дэд сайд Скандинавын орнууд Швед, Финландад ажиллаад ирсэн. Энэ үеэрээ тэнд ажиллаж амьдарч буй монголчуудтайгаа бас уулзсан, Элчин сайдын яамдтайгаа хамтарч тэнд ажиллаж амьдарч буй монголчуудын нийгмийн хамгааллыг сайжруулахтай холбоотойгоор Нийгмийн хамгааллын салбарт хамтран ажиллах хэлэлцээр байгуулах сонирхолтой байна гэдгээ Швед, Финландын талуудад бас уламжлаад ирсэн. Ингээд энэ ажил цаашаа судлагдаад гүнзгийрээд явна гэсэн ийм байр суурьтай байгаа.

Таны асуултад төгсгөлд нь нэг тоо хэлэхэд Польш Улсаас Монгол Улсад ажиллаж амьдарч буй иргэдийн тоо манай Хөдөлмөр, халамж үйлчилгээний газрын тоогоор бол бага юм байна лээ. Манайхнаас хөдөлмөр эрхлэлтийн зөвшөөрөл аваад Монгол Улсад ажиллаж байгаа 10 орчим польш иргэн байгаа гэсэн ийм судалгаа байна лээ.

М.Энхболд: Дамба-Очир гишүүн асуулт асууж, үг хэлнэ.

Д.Дамба-Очир: Би энэ асуудлыг дэмжиж нэг үг хэлье гэж бодсон юм. Би өөрөө Монгол, Польшийн парламентын бүлгийн даргаар ажиллаж байгаа. Парламентын хэмжээнд Польш, Монголын харилцаа их өндөр хөгжсөн байдаг юм байна лээ Засгийн газар гэхээсээ илүү. Польшийн талаас их олон төслүүд хэрэгжиж байгаа. Батлан хамгаалах салбарт ч тэр, дээрээс нь сая нийгэм, хөдөлмөрийн салбарт ч  олон төслүүд хэрэгжиж байна. Польшоос Монголд ажиллаж байгаа хүмүүс 50 гаруй хүн байгаа. Монголоос Польшид ажиллаж байгаа хүн бол өнөөдрийн байдлаар 1000 гаруй хүн ажиллаж байгаа. Уламжлалт, шинжлэх ухааны чиглэлээр их сайн ажиллацгааж байгаа байдаг юм байна лээ. Бид нар бас монголчуудтай уулзаж байсан.

Польшийн талаас санал болгосны дагуу Чинзориг сайд яваад Польш талтай хэлэлцээр хийгээд ирсэн. Энэ асуудлыг бүгдээрээ бас дэмжих нь зүйтэй юм болов уу гэж бодож байгаа. Ер нь Польшид ажиллаж амьдарч байгаа хүмүүс нийгмийн даатгалын төлбөрөө төлдөг. Тэгэхдээ тэтгэвэрт хамрагддаггүй юм байна лээ. Монголдоо ч гэсэн хамрагдахгүй яваад байгаа. Энэ асуудлыг шийдэж байгаа. Польшид ажиллаж амьдарч байгаа монголчуудын асуудлыг шийдэж байгаа гэдэг утгаараа энийг дэмжээд явах нь зүйтэй юм байна гэж би бодож байгаа. Гишүүддээ энэ асуудлыг дэмжээд явъя гэж би хэлэх гэсэн юм. Баярлалаа.

М.Энхболд: Гишүүд асуулт асууж хариулт авч, үг хэллээ. Одоо санал хураана.

Байнгын хорооны саналаар Хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулъя.

Санал хураалт

57 гишүүн оролцож 78,9 хувийн саналаар санал дэмжигдлээ. Хуулийн төсөл үүгээр батлагдаж байна.

Эцсийн найруулга сонсгоё. 

Хэлэлцээр соёрхон батлах тухай 

1 дүгээр зүйл. Монгол Улс, Бүгд Найрамдах Польш Улсын хооронд 2018 оны 1 дүгээр сарын 24-ний өдөр байгуулсан Нийгмийн хамгааллын тухай Монгол Улс болон Бүгд Найрамдах Польш Улсын хоорондын хэлэлцээрийг Монгол Улсын Засгийн газрын өргөн мэдүүлснээр соёрхон баталсугай.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо.

Ингээд Польш Улсад ажиллаж амьдарч байгаа иргэдийн нийгмийн халамж хамгааллын талаар хоёр орны хооронд хэлэлцээр соёрхон батлагдаж, ингээд хүчин төгөлдөр мөрдөгдөж ажиллах болж байна. Энэ бол бас Монгол Улсын төр засгаас гадаадад ажиллаж амьдарч байгаа иргэдийнхээ нийгмийн асуудлын талаар байнга анхаарч байдаг, тодорхой арга хэмжээ авч байдгийн бас нэг илэрхийлэл.

Өмнө нь бид ОХУ, Бүгд Найрамдах Солонгос Улс, Бүгд Найрамдах Унгар Улс гээд ийм улсуудад яг ийм гэрээ хэлцлүүдийг байгуулж байсан. Тэгээд Польшид манай 1000 шахам иргэд сурч, ажиллаж байгаа гэсэн ийм мэдээлэл байгаа. Энэ олон иргэдийн тэтгэвэр, тэтгэмж, нийгмийн халамжийн асуудалд ингээд тухайн орныхоо, манай орны хууль номонд хамаарагдах боломж бололцоо бүрдэж байна. Ингээд ажлын хэсэгт баярлалаа.

Үдээс хойш Бямбацогт гишүүний асуулгад хариулах учраас энд асуудал дутуу орхиж очих гээд байна. Дараагийн асуудал маань 10 гаруй зарчмын зөрүүтэй саналаар санал хураах ёстой юм байна. 

Энд эцсийн найруулга сонсох, бас тогтоол гаргах хоёр юм байгаа. Энэ хоёрыг хэлэлцээд завсарлах уу?

Дэгийн хуульд заасны дагуу Хаянхярваа даргын 123,124 гэсэн хоёр албан тоот бичгээр маргаангүй нэг асуудал орж ирсэн зүйл байгаа. Хоёр албан бичиг ирүүлсэн байгаа. Би тогтоолын төслийг та бүхэнд танилцуулъя. Хэрэв болж байна гэвэл би санал хураая.

Зургаа. Зарим Байнгын хороодын бүрэлдэхүүнд өөрчлөлт оруулах тухай 

Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, 22 дугаар зүйлийн 22.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.3 дахь хэсгийн үндэслэн Монгол Улсын Их Хурлаас ТОГТООХ нь:

Улсын Их Хурлын гишүүн Гомпилдоогийн Мөнхцэцэгийг Өргөдлийн байнгын хорооны бүрэлдэхүүнээс чөлөөлж, Улсын Их Хурлын гишүүн Лувсаннамсрайн Оюун-Эрдэнийг Нийгмийн бодлого, боловсрол, соёл, шинжлэх ухааны байнгын хорооны гишүүнээр баталсугай. Энэ тогтоолыг баталсан өдрөөс нь 10 дугаар сарын 26-ны өдрөөс эхлэн дагаж мөрдсүгэй гэсэн ийм тогтоол байгаа. Энэ бол тоо нь таарсан, бүлгээс санал нь ирчихсэн ийм тогтоол байгаа. Энэ тогтоолыг батлах уу? Санал хураах уу? Энэ бол хэлэлцэх асуудалд орсон асуудал.

Тэгвэл сая миний уншсан тогтоолыг баталъя гэсэн санал хураалт явуулъя.

Санал хураалт

56 гишүүн оролцож 75 хувь нь дэмжиж энэ тогтоол батлагдаж байна. Ингэснээр Мөнхцэцэг гишүүн Өргөдлийн байнгын хорооноос чөлөөлөгдөж, Оюун-Эрдэнэ гишүүн Нийгмийн бодлого, боловсрол, соёл, шинжлэх ухааны байнгын хорооны гишүүн болж байна.

Эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Би зочин танилцуулъя. Улсын Их Хурлын гишүүн Оюун-Эрдэнийн урилгаар Хэнтий аймгийн Чингис хотын ерөнхий боловсролын 1 дүгээр сургуулийн ахлах ангийн сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгч та бүхэнд сургалга, хөдөлмөрийн өндөр амжилт хүсэн ерөөе.

Эцсийн найруулга байна. Үндсэн хуулийн цэцийн 2018 оны 12 дугаар дүгнэлтийн тухай Улсын Их Хурлын тогтоолын эцсийн найруулга дээр саналтай гишүүн байна уу? Өчигдөр өглөө хэлэлцсэн. 
Эцсийн найруулга сонссонд тооцлоо.

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? 

Эцсийн найруулга сонслоо.

Үүнийг дагалдаж гарсан Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу?

Эцсийн найруулга сонслоо.

Үүгээр үдээс өмнөх чуулганы хуралдаан завсарлаж байна. 15 цагаас сайд гишүүний асуулгад хариулна. 15 цагт гишүүд орж ирнэ. Одоо шууд даргын зөвлөл хуралдана.

Завсарлага

М.Энхболд: Чуулганы үдээс хойших хуралдааны ажиллагааг эхэлье.

Долоо. Улсын Их Хурлын гишүүн Бямбацогтоос Монгол Улсын Ерөнхий сайдад хандан “Монгол Улсын хэмжээнд үйл ажиллагаа явуулж байгаа төслийн нэгжүүдийн талаар” тавьсан асуулгын хариуг сонсоно.

Хариуг Сангийн сайд Хүрэлбаатар илтгэнэ. Хүрэлбаатар сайд таныг индэрт урьж байна.

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, Улсын Их Хурлын гишүүн Бямбацогтын тавьсан асуулгын хариултыг өгье. 

1.Монгол Улсын хэмжээнд одоогоор үйл ажиллагаа явуулж байгаа хэдэн төслийн нэгж байгаа, түүнд нийт хэчнээн хүн ажиллаж байгаа, тэдгээрийг төсвөөс болон гадаадын зээл, тусламжийн шугамаар хэчнээн төгрөгөөр санхүүжүүлж байгаа, төслүүдийн үр дүн, зардлаа нөхөх хугацааны талаар мэдээлэл өгнө үү.

Төсөл хэрэгжүүлэгч нэгжийг Төсвийн тухай хууль, Өрийн удирдлагын тухай хуульд заасны дагуу тодорхойлж байгаа бөгөөд гадаадын зээл, тусламжийн хөрөнгөөр хэрэгжиж байгаа төслүүдийн хүрээнд нийт 59 төсөл хэрэгжүүлэгч нэгж байгуулсан байна. Эдгээр төсөл хэрэгжүүлэх нэгжээс гадаадын зээл, тусламжийн эх үүсвэрээс санхүүждэг 53 төсөл, улсын төсвөөс санхүүждэг 6 төсөл хэрэгжүүлэгч нар тус тус байгаа бөгөөд нийт 468 төслийн ажилтантай. Үйл ажиллагааны зардал дунджаар 24 орчим тэрбум төгрөгийг зарцуулж байна. Мэдээллийн дэлгэрэнгүйг хүснэгт 1-ээр танд хүргүүлсэн. Монгол Улсын Засгийн газрын хувь оролцоог зээл, тусламжийн санхүүжилтийн гэрээнд тусгайлан тодорхойлон заасан тохиолдолд тухайн төслийн төсөл хэрэгжүүлэгч нэгжийн үйл ажиллагаатай холбоотой зардлыг улсын төсөвт тусган санхүүжүүлж байна. Монгол Улсын Засгийн газар хөгжлийн түншүүдээс авч буй хөнгөлөлттэй зээл, тусламжийн эх үүсвэрээр хэрэгжүүлж буй төсөл, арга хэмжээнүүд нь ихэвчлэн нийгмийн үр өгөөжтэй, эргэн төлөх чадваргүй нэн ялангуяа төсвөөс санхүүжүүлэн хэрэгжүүлэхэд эх үүсвэр хүрэлцдэггүй дэд бүтэц, автозам, эрчим хүч зэрэг салбарт хэрэгжиж байна.

Түүнчлэн Өрийн удирдлагын тухай хуульд 7.1.6-д нийгмийн үр өгөөжтэй улсын төсөвт эргэн төлөгдөх чадваргүй төсөл, арга хэмжээг зээллэгийн хөрөнгөөр эргэн төлөгдөх нөхцөлгүйгээр санхүүжүүлэх эсэхийг тухайн жилийн Төсвийн хуулиар шаардлагатай тохиолдолд тухай бүр шийдвэрлэх гэж, 24.3-т энэ хуулийн 7.1.6-д зааснаас бусад тохиолдолд Засгийн газрын арилжааны нөхцөлтэй гадаад зээлийн хөрөнгийг эргэн төлөгдөх нөхцөлтэйгөөр дамжуулан зээлдүүлэх зээлийн гэрээний үндсэн дээр ашиглана гэж тус тус заасан. Нийгмийн тулгамдаж буй асуудлуудыг шийдвэрлэх үндсэн зорилготойгоор хөнгөлөлттэй нөхцөлтэй авч буй гадаадын зээл, буцалтгүй тусламжийн хөрөнгөөр хэрэгжиж байгаа төсөл, арга хэмжээ нь эргэн төлөгдөх чадваргүй, нийгмийн ач холбогдолтой төслүүд байдагтай холбоотойгоор бизнесийн хөрөнгө оруулалтын төсөлтэй нэгэн адил төслийн дотоод өгөөжийн хувь хэмжээ болон зардлаараа нөхөгдөх хугацааг тооцохгүй байгаа. Төсвийн хөрөнгө оруулалтаар хэрэгжүүлж байгаа төсөл, арга хэмжээний хүрээнд төсөл хэрэгжүүлэгч нэгжийг байгуулахгүйгээр явж байгаа.

2.Төслийн нэгжүүдийг ямар нөхцөлд, ямар хугацаагаар, ямар зорилгыг хэрэгжүүлэх үүрэгтэйгээр ямар дүрэм, журмын дагуу байгуулж үйл ажиллагаанд нь ямар хяналт тавьж хариуцлага тооцож байгаа вэ?

Монгол Улс 1991 оноос хөгжлийн албан ёсны тусламжийн хүрээнд түншлэгч орон, олон улсын байгууллагаас хөнгөлөлттэй нөхцөлтэй зээл, буцалтгүй тусламжийг авч ашиглаж ирсэн. Гадаадын зээл, тусламжийн эх үүсвэрээр санхүүжүүлэн хэрэгжүүлэх төсөл, арга хэмжээг 2015 он хүртэлх хугацаанд гадаадын зээл тусламжийг зохицуулах тухай хууль болон түүнийг дагалдан гарсан эрх зүйн актаар зохицуулагдаж байсан. Улсын Их Хурлын 2015 оны 2 дугаар сарын 18-ны өдрийн чуулганы нэгдсэн хуралдаанаар Өрийн удирдлагын тухай хуулийг баталсан бөгөөд өмнө нь 10 гаруй салангид хууль тогтоомжоор зохицуулагдаж ирсэн харилцааг энэ хуулиар нэгтгэн зохицуулж байна. 

Ингээд Олон улсын гэрээний тухай хууль гээд 1993 оны 12 дугаар сарын 28-нд батлагдсан Гадаадын зээл, тусламжийг зохицуулах тухай 2003 оны 6 дугаар сарын 12-нд, энэ үйлчлэл нь 2015 оны 2 дугаар сарын 18-нд зогссон. Ингээд Төсвийн тухай хууль, Шилэн дансны тухай хууль, Өрийн удирдлагын тухай хууль, Хөгжлийн бодлого, төлөвлөлтийн тухай хууль, Олон улсын гэрээний тухай хууль гээд 2016 оны 12 дугаар сарын 1-нд шинэчлэн найруулагдсан ийм хуулиудаар бид нар зохицуулж байгаа. Төсөл хэрэгжүүлэгч нэгжийг байгуулах, тэдгээрт хяналт тавихтай холбогдсон эрх зүйн акт бол гадаадын зээлийн эх үүсвэрээр хэрэгжүүлж буй төсөл, арга хэмжээг Сангийн сайдын 2015 оны 7 дугаар сарын 10-ны өдрийн 196 дугаар тушаалаар батлагдсан Засгийн газрын гадаад зээлийн хөрөнгийг ашиглах, тэдгээр хөрөнгөөр санхүүжих төсөл, арга хэмжээг хэрэгжүүлэх, зохион байгуулах, санхүүжүүлэх, хяналт тавих, үнэлэх журмаар гадаад тусламжийн эх үүсвэрээр хэрэгжүүлж буй төсөл, арга хэмжээг Засгийн газрын 2016 оны 3 дугаар сарын 28-ны өдрийн 176 дугаар тушаалаар батлагдсан Гадаадын тусламж авах, зарцуулах, бүртгэх, тайлагнах журмаар тус тус зохицуулж байна.

Эдгээр журамд заасны дагуу Монгол Улсын Засгийн газар түншлэгч орон олон улсын санхүүгийн байгууллагуудтай хамтран хэрэгжүүлж буй төсөл, арга хэмжээний хүрээнд зээл, тусламжийг авах хэлэлцээрийн явцад тухайн төсөл, арга хэмжээний хамрах хүрээ, хүрэх үр дүн, зорилго нэн ялангуяа төсөл хэрэгжүүлэгч байгууллагын хүний нөөцийн чадавхаас хамаарч тухайн төслийг бие даасан төсөл хэрэгжүүлэгч нэгжийн зохион байгуулалттай хэрэгжүүлэхээр санхүүжүүлэгч байгууллагатай хамтран шийдвэрлэж санхүүжилтийн гэрээ, хэлэлцээрт тусгаж хэрэгжүүлж байна.

3.Өнгөрсөн хугацаанд ямар, ямар төслийн нэгж, хэчнээн төгрөгийн хөрөнгө оруулалт хийж үр дүнтэй хэрэгжсэн ба ямар нэгжүүд үр дүнгүй ажиллаж татан буулгасан бэ? Мөн зорилго, үр дүндээ хүрсэн, эсхүл хэрэгжих боломжгүй нь тодорхой болсон төслүүдийг татан буулгаж байгаа юу?

2013-2017 оны хооронд нийт 85 төсөл, хөтөлбөрийг гадаадын зээл болон буцалтгүй тусламжийн хөрөнгөөр хэрэгжүүлснээс 61 төсөлд төсөл хэрэгжүүлэгч нэгж байгуулж ажилласан. Эдгээр 61 төсөл хэрэгжүүлэгч нэгжээс 14 төсөл хэрэгжүүлэгч нэгж нь тухайн төсөл, арга хэмжээг амжилттай хэрэгжүүлж дуусгаснаар татан буугдсан. Үлдэж буй 47 төсөл хэрэгжүүлэгч нэгж нь төслийг үргэлжлүүлээд хэрэгжүүлж байна. Дуусгавар болсон төслөөс амжилтгүй, үр дүнгүй хэрэгжсэн төсөл байхгүй бөгөөд цаашдаа яг одоогоор татан буулгахаар төлөвлөж байгаа нэгж байхгүй байна. Ерөнхий товчхондоо ингээд хариуллаа. Нэлээн дэлгэрэнгүй тайлбарыг Бямбацогт гишүүнд хүргүүлсэн байгаа. Тэгээд цаг хэмнэх зорилгоор таны асуултад хариулъя. Баярлалаа.

М.Энхболд: Хүрэлбаатар сайдад баярлалаа. Ажлын хэсгийг танилцуулъя. Хууль зүй, дотоод хэргийн яамны Төрийн нарийн бичгийн даргын албан үүргийг түр орлон гүйцэтгэгч Г.Билгүүн, Барилга, хот байгуулалтын яамны Төрийн нарийн бичгийн дарга С.Магнайсүрэн, Боловсрол, соёл, шинжлэх ухаан, спортын яамны Төрийн нарийн бичгийн дарга Б.Баярсайхан, Зам, тээврийн хөгжлийн яамны Төрийн нарийн бичгийн даргын албан үүргийг түр орлон гүйцэтгэгч Р.Мэргэн, Эрүүл мэндийн яамны Төрийн нарийн бичгийн даргын албан үүргийг түр орлон гүйцэтгэгч Э.Содномжамц, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, Сангийн яамны Хөгжлийн санхүүжилтийн газрын дарга И.Батхүү, Эрчим хүчний яамны Бодлого, төлөвлөлтийн газрын дарга Г.Энхтайван, Уул уурхай, хүнд үйлдвэрийн яамны Уул уурхайн бодлогын газрын дарга Б.Дэлгэржаргал, мөн яамны Металл бус үйлдвэрлэлийн хэлтсийн дарга Б.Анхбаяр, Сангийн яамны Хөгжлийн санхүүжилтийн газрын ахлах мэргэжилтэн Г.Өлзийжаргал нарын ажлын хэсэг хүрэлцэж ирсэн байна.

Асуултын хариулттай холбогдуулж асуулттай гишүүд байвал нэрээ өгье.

Билэгт гишүүнээр тасаллаа. Асуулт 3 минутад явах ёстой. Нэмэх минут байхгүй. Тэгээд хариулна. Төгсгөлд нь асуулга тавьсан гишүүн 5 минут үг хэлнэ. Дэг нь ийм.

Болд гишүүн асуултаа асууя.

Л.Болд: Баярлалаа. Би Тамгын газар шүүмжилдэг хадны мангаа шиг болчихоод байгаа юм л даа. Өнөөдөр бидэнд тараасан материалаар бол дээд боловсролын асуудлаар асуулгын хариу гээд. Тэрэнд зориулаад юмаа бэлдчихсэн байдаг. Тэгээд яг дөнгөж энэ танхимд орж ирэхэд төсөл, хөтөлбөр болоод явчихаж байгаа байхгүй юу. Иймэрхүү байдлаар бол хамгийн хариуцлагатай энэ парламент байдгийн гол цаг бол энэ шүү дээ. Ерөнхий сайдаас асуултаа тавьдаг, цөөнх эрхээ эдэлдэг. Ингээд сайд нар тодорхой бодлогын асуудлаар гишүүдийн асуулгад хариу өгдөг. Энэнд нь нийт гишүүд асуух, хариулах бололцоотой. Энийгээ үр ашигтай байдаг баймаар байна. Мэдээлэлгүй, ингээд асуух гишүүн ч гэсэн дөрөв, тавхан гишүүн л байна. Энэ чинь уул нь энэ чухал салбарын энэ чухал бодлогын асуудлууд яригдаж байгаа. Гишүүд ажлаа хийх, хуулийнхаа дагуу эрхээ хэрэгжүүлэх бололцоог нь олгохыг хүсэж байна. Энэ бол өөрөө маш чухал юм шүү. Цаашдаа ийм байдлаар явмааргүй байна. Би хайран нэг минутаа ингээд илүү юманд өнгөрөөчихлөө.

Энэ төсөл, хөтөлбөрийн хувьд нэгэнт энэ материалтай танилцаагүй учраас тэр, энэ гэж асуух юм надад алга. Дөнгөж бид нар сая улсын төсөв хэлэлцээд дууслаа. Төсөв дээр миний хувьд нэг асуудлыг онцгойлон асуугаад байгаа шүү дээ, Гэр хорооллын хөгжлийн асуудал. Тэгээд хуулийн төслийг нь Их Хурал дээр гацаачихсан. Ингээд хэлэлцэхгүй байгаад байгаа. Уул нь тэр хуулийг хэлэлцвэл гэр хороолол хөгжих, гэр хороололд амьдарч байгаа айл, өрхүүд жинхэнэ тохь тухтай, тааламжтай, бохирдолгүй, утаагүй энэ амьдралд амьдралынхаа нөхцөлийг хангах, Засгийн газраас нь урьдчилгаа дээр нь тусламж дэмжлэг, зээлийнх нь баталгаан дээр нь Засгийн газар үүрэг хүлээгээд ингээд маш том асуудлыг шийдээд явах бололцоотой.

Бидэнд өнөөдөр яг гэр хороолол хөгжих Засгийн газрын үйл ажиллагааны хөтөлбөр 2019 онд маш тодорхой заачихсан байгаа 130 тэрбум. Улсын төсөвт тэрийгээ суулгасангүй, хууль зөрчөөд. Дээр нь 350 тэрбум олон улсын санхүүжилтээр гээд гадаадын эх үүсвэрээс. Энэ бүгдийг чинь төслийн нэгж нь өнөөдөр ажиллачихсан, үйл ажиллагааны хөтөлбөрөө үндсэн чиглэлээ хэрэгжүүлэх зохион байгуулалтыг Засгийн газар авч хэрэгжүүлж байх ёстой шүү дээ. Тэгэхээр зүгээр нэг гэр хороолол дээр дэд бүтэц байгуулна гээд гаднынхны санаачилгаар явж байгаа жижигхэн төслийн нэгж Улаанбаатар хотод байдаг юм байна лээ. Тэгээд яг Засгийн газар дээр болохоор энэ талаар ямар ч ойлгоц байхгүй, хүсэлт байхгүй. Ерөөсөө л тэгээд хэдэн компаниудын барьсан шаталтыг нь нөхөж орон сууцанд нь ямар нэгэн хэлбэрээр зээл олгох гэсэн ийм л нөхцөл яваад байгаа шүү дээ. Тэгээд энэ гэр хороолын хөгжлийнхөө зорилтыг хэрэгжүүлэх төслийн нэгж байгуулах уу? Энэ шаардлагыг бид тавьж байна. Энийг хэрэгжүүлэх бололцоо байна уу гэдгийг асуумаар байна.

М.Энхболд: Би Болд гишүүний эхний ярьсанд тайлбар өгчихье. 10 дугаар сарын 26-ны өдрийн 2358 тоот Засгийн газрын Хэрэг эрхлэх газрын албан бичгээр Занданшатар сайдын гарын үсэгтэй. Боловсрол, соёл, шинжлэх ухаан, спортын сайд гадаад томилолттой явж байгаа учраас Болорчулуун гишүүний Боловсролын тухай асуусан асуултад хариулах боломжгүй боллоо гэсэн бичиг ирээд хариу нь ирээд чуулганд сонсъё гэж хүсэлт тавьсан байсан асуудлуудаас Бямбацогт гишүүний асуулт гээд. Тэгээд Хүрэлбаатар сайдыг хариулах бичиг ирсэн. Тэгээд энэ бичгийн дагуу энэ солигдсон байгаа шүү.

Ажлын хэсгээс хариулах уу? 80 дугаар микрофоныг өгчихье.

С.Магнайсүрэн: Болд гишүүний асуултад хариулъя. Гэр хорооллын дахин төлөвлөлтийн асуудлаар үндсэндээ нийслэл хот дээр хэрэгжиж байгаа 75 байршилд уг төсөл хэрэгжиж байгаа. Нийслэл дээр бол гэр хорооллын хөгжлийн газар, мөн нийслэлийн орон сууцны корпораци гэсэн ийм хоёр үндсэн байгууллага хариуцаж ажиллаж байгаа. Ер нь гаднын зээл, тусламжийн тухайд бол тухайлсан ийм зээл, тусламж уг чиглэлээр хэрэгжээгүй байна. Одоогийн байдлаар 75 байршилд 20 компанийн төсөл нь амжилттай хэрэгжиж байгаа. Нийслэл Улаанбаатар хот, Барилга, хот байгуулалтын яам саяхан Хөгжлийн банктай хамтраад нэг том ажлын хэсэг байгуулсан. Энэ ажлын хэсэг 2019 онд гэр хорооллын дахин төлөвлөлтийн ажлыг нэлээн эрчимжүүлэх нь зүйтэй гэсэн ийм байдлаар бид нар бүтэц, схемээ ярьж байна.

Өөрөөр хэлбэл, Хөгжлийн банктай хамтраад хэрэгжүүлэх зайлшгүй шаардлагатай гэж үзсэн. Учир нь төсвийн эх үүсвэр тодорхой түвшинд хязгаарлагдмал байгаа учраас энэ чиглэлд шууд хөрөнгө оруулалт тусаагүй байгаа. Тийм учраас бид энэ дээр ажлын хэсгээрээ дамжуулаад тодорхой шийдэл гарна. Ойрын хугацаанд Болд гишүүнд энэ чиглэлээр бид нар тодорхой мэдээллийг өгөх ийм бололцоотой болно гэж ингэж хариулах байна. Баярлалаа.

М.Энхболд: Баатарбилэг гишүүн асуултаа асууя.

Ё.Баатарбилэг: Гадаадын зээл, тусламжийн асуудлаар зээл, тусламжийн төслүүдийн өгөөж, үр дүн дээр Сангийн яам ямархуу байр суурьтай байдаг юм бол? Яам болгон дээр маш олон төсөл, хөтөлбөрүүд хэрэгждэг. Зарим нь ч буцалтгүй тусламжийн хүрээнд явж байгаа байх. Зарим нь эргэн төлөгдөх нөхцөлтэй урт хугацааны хөнгөлөлттэй зээлийн хүрээнд явж байгаа байх. Энийг үр дүнг нь хэрхэн тооцож байна вэ? Ямар үр дүн гардаг вэ? Энийгээ эргээд хаана тайлагнадаг юм бэ? Энд хариуцлагын юм яригдах гээд байгаа юм  л даа. Маш олон жил үргэлжилж байгаа том, том дүнтэй төслүүд байдаг. 

Боловсролын яаман дээр жишээ хэлэхэд Азийн хөгжлийн банкнаас гэж санагдаад байна. Дээд боловсролын шинэчлэл гээд маш том дүнтэй төсөл хэрэгжээд нэлээн хэдэн жил болж байгаа. Энэ төслийн явц юу байгаа вэ, ямар үр дүнд хүрч байгаа вэ? Бид нар судалгааны их сургууль, дээд боловсролын шинэчлэлийн асуудлыг бас нэлээн яриад, тодорхой ажлууд хийх гэхээр санхүүжилт гацдаг, дутдаг ийм юмнууд болчихдог. Тэгээд энэ талаар мөнгө байхгүй юм уу гэхээр нэлээн том тоотой төслүүд хэрэгжээд байгаа ийм юм харагдаад байх юм билээ. Тэгэхээр нэгдүгээрт гаднын зээл, тусламжийн хүрээнд яамдад хэрэгжиж байгаа төсөл, хөтөлбөрүүдийн үр дүн, энийг хэрхэн эргэж тайлагнадаг вэ гэдгийг Сангийн яамнаас.

Хоёрдугаарт, Боловсролын яаман дээр хэрэгжиж байгаа тэр төслийн талаар мэдээлэл юу байна вэ? Хэзээ дуусахаар байгаа юм бэ, ямар юмнууд хийж байгаа вэ? Тэгээд энэ төслөөр юу хийдэг вэ гэхээр л баахан танилцах аялал хийдэг. Дарга, цэргүүд гадагшаа баахан явдаг юм шиг байх юм. Энийг үр дүнг нь яаж тооцдог юм бэ?

Гуравдугаарт, Солонгосын 500 сая долларын зээлийн юм юу болсон бэ? Агаарын бохирдлыг бууруулах асуудал руу оруулна гэсэн. Одоо нэг жил болж байна. Энэ дээр ямар ахиц гарсан бэ? Оны эхээр энэ асуудлыг чуулган дээр би асуухад бараг 5, 6 сар гэхэд гэрээ байгуулагдах шатандаа явчих байх гэсэн. Саяхан болтол байгуулагдаагүй сураг байх юм. Энэ ямар шатандаа явж байгаа юм бол? Тодорхой явж байсан төслүүд, гаднын томоохон хөрөнгө  оруулалт, томоохон зээл, тусламж дээр гацдаг юмнууд байгаад байна л даа. Одоо агаарын бохирдол хаяанд ороод ирлээ. Утааны улирал хүрээд ирлээ. Тэгэхээр энэ Солонгосын 500-гаа яаравчлуулах тал дээр ямар алхмууд хийж байна вэ? Ийм гурван асуулт асууя.

М.Энхболд: Хүрэлбаатар сайд хариулъя.

Ч.Хүрэлбаатар: Хэрэгжиж байгаа төслүүд дээр асуудалтай төслүүд байгаа, байгаа. Хоёр талдаа л асуудал байна. 2018 онд үүссэн асуудал нь юу вэ гэхээр 2018 оны төсөв батлагдахдаа гадаадын зээл, тусламжаар санхүүжигдэх төслийг 134 тэрбум төгрөгөөр хассан. Тэр хэмжээгээрээ эргээд цаанаа төслүүдийн үйл ажиллагаанд нөлөөлсөн. Энэ жил 2019 оны төсөв батлахдаа дахиад гадаадын зээл, тусламжаар санхүүжигдэх төслөөс дахиад 125 орчим тэрбум төгрөг хассан. Энэ эргээд л нөгөө төслүүдийн үр дүнд шууд нөлөөлөхөөр ийм л байгаа. Тэгэхээр одоо яг тэр төслийн нэгжүүдийн буруутай үйл ажиллагаа гээд хэлэхээр бас болохгүй. Энэ дээр хөрөнгийг нь хасчихдаг учраас бас ажлууд нь явахгүй ийм зүйлүүд бий.

Хоёрдугаарт нь, төслийн хүмүүсийг хөдөлгөдөг, сольдог ийм зүйлүүд бас бий. Бас нэг хэсэг нь ажил нь бүх юм болоод эхлэх гэхээр газрын маргаан гараад ирдэг. Тэгээд ажил нь явдаггүй ийм бэрхшээлтэй ажлууд бас байгаа. Гэх мэтийн ийм бодитой хүндрэлүүд байна гэдгийг би хэлье. Тэгээд аль болохоор энэ төслүүдийн үйл ажиллагааг яавал янз бүрийн бэрхшээлгүй явуулчих вэ гэдэг дээр бодож, бодож байгаад сая та бүгд дээр төсөвт оруулж ирсэн. Зарим нэг сайдын ажил сайн яваад заримынх нь явахгүй болохоор сайн явж байгаа төслийн санхүүжилт нь гардаггүй. Яагаад гэвэл дээд талын хязгаар нь тулчихсан байдаг учраас түүнээс дээшээ санхүүжүүлж болдоггүй. Санхүүжүүлчихвэл тэр ерөнхий төсвийн ерөнхийлөн захирагч өөрөө Төсвийн хууль зөрчсөн асуудалд орчихдог. Гэтэл зарим газар бол төсөл нь явж өгдөггүй. Тэгэхээр мөнгө нь тэнд хэмнэгдээд байдаг учраас энэ жилийнхийг бүгдийг нь Сангийн сайдын багц дээр оруулж ирээд явснаар саяын хэлээд байгаа бэрхшээлүүдийг бид нар үндсэндээ цэгцэлчих байх гэж бодож байгаа. Тэгэхээр санхүүжилттэй холбоотой хүндрэлүүд 2019 онд харьцангуй бага гарна гэж бид нар үзэж байгаа. Эхнийх нь энэ.

Солонгосын 500 саяын зээлийн хэлэлцээрээр бол Барилга, хот байгуулалтын яамнаас санал ирсэн, Улаанбаатар хотоос ирсэн санал, Эрчим хүчний яамнаас ирсэн, Байгаль орчны яамнаас. Ингээд дөрвөн байгууллагаас ирсэн төслүүдийг нэгтгээд Солонгосын талд өгөөд Солонгосын тал нь тэрийг эргэж авч үзэж явсан. Энэ дээр зөвхөн Улаанбаатар хотын утааг бууруулахдаа орон сууцжуулах, барилгажуулах ажилд зарцуулна гэдэг зүйлийг Монгол Улсын Ерөнхий сайд, Солонгосын Ерөнхий сайд нар тохирчихсон учраас яг тэр хүрээндээ ашиглая гэдэг ийм зориулалттай явж байгаа. Тэгээд “Солонго 1” хороолол, “Солонго 2” хороолол, “Баянголын ам” гэсэн бас нэг орон сууцны хороолол гэсэн ийм зүйлүүд дээр хийхээр доторх техник, эдийн засгийн үндэслэл, бусад асуудлууд дээрээ ажиллаж байгаа. Солонгосын тал ирчихсэн ажиллаж байгаа. Ажлаа их нарийн төлөвлөж хийдэг хүмүүс учраас удаж байгаа зүйлүүд бас гараад байх юм гэдгийг би хэлье. Үлдсэн асуудал байвал ажлын хэсэг хариулъя.

М.Энхболд: Хэн хариулах вэ? 81 дүгэр микрофон.

Б.Баярсайхан: Энэ өдрийн амар, амгаланг айлтгая. Боловсрол, соёл, шинжлэх ухаан, спортын яамны Төрийн нарийн бичгийн дарга Баярсайхан. Ерөнхийдөө гадаадын зээл, буцалтгүй тусламж болон техникийн туслалцаагаар манай яаман дээр нийт 23 төсөл хэрэгжиж байна. Үүнээс 11 нь буцалтгүй тусламж, 12 нь хөнгөлөлттэй зээл байгаа. 11 буцалтгүй тусламж нь нийтдээ 99,93 сая америк доллар, 2,5 тэрбум иен, 300 сая юань, 4 сая еврогийн ийм буцалтгүй тусламжийн төсөл хэрэгжиж байгаа. Хөнгөлөлттэй зээлээр 166,82 сая доллар, 7,5 тэрбум иен, техник туслалцааны буцалтгүй тусламж 1,2 сая америк доллар, 500 сая иенийн нийт 23 төсөл хэрэгжиж байгаа. Азийн хөгжлийн банкнаас өнөөдөр манай яаман дээр 6 төсөл хэрэгжиж байна. Үүнээс Баатарбилэг гишүүний асуусан асуулттай холбоотойгоор “Дээд боловсролын шинэчлэл” төсөл нь 2011-2018 оны хооронд хэрэгжих ийм төсөл байгаа. Нийтдээ 22,22 сая доллар. 20 сая доллар нь Азийн хөгжлийн банкны санхүүжилтээр Монгол Улсын Засгийн газраас 2 сая 220 мянган америк долларын санхүүжилттэй ийм төсөл байгаа юм.

Ер нь манайх дээр хэрэгжиж бйгаа төслүүдээс нэлээн сайн амжилттай явж байгаа төсөл бол Азийн хөгжлийн банкны “Дээд боловсролын шинэчлэл” төсөл. Энэ төслийн зорилго нь Монгол Улсын хөдөлмөрийн зах зээлийн эрэлт хэрэгцээнд нийцэхүйц дэлхийн хэмжээнд өрсөлдөх чадвартай их, дээд сургууль төгсөгчдийн тоог нэмэгдүүлэх гэсэн ийм зорилготой төсөл байгаа. Энэ төсөл бол шинжлэх ухаан, техникийн их сургууль, МУИС, Хөдөө аж ахуйн их сургууль дээр түшиглэж явдаг ийм төсөл байгаа. Тэгээд 2018 онд багтаж дуусах энэ төсөл маань нэг жилийн хугацаагаар сунгагдсан байгаа. Яагаад гэвэл нэгдүгээрт санхүүжилт дуусаагүй. Бас төлөвлөгөөнд туссан зарим ажлууд хийгдээгүй учраас 2019 он хүртэл ийм сунгах санал өгөөд ингээд явж байгаа.

М.Энхболд: Батнасан гишүүн асуултаа асууя.

О.Батнасан: Баярлалаа. Энэ төслийн нэгж гэдэг байгууллага бол төслөө үр дүнд чиглүүлээд ажлаа дуусгах ёстой юм л даа. Одоо энэ төслийн байгууллагуудыг хараад байхаар урьдчилаад төслийн нэгжийг байгуулчихдаг, тэгээд явж, явж байгаад нөгөө төсөл нь хэрэгжихээ больчихдог ийм асуудал байгаа юм. Тэгэхээр төслийн нэгж байгуулаад явна гэдэг чинь урсгал зардлаас эхлээд нэлээд их мөнгө төлөвлөгдөж байгаа гэсэн үг шүү дээ. Үр дүнгүй болчихоод байгаа байхгүй юу. Энэ асуудлыг нэгдүгээрт яаж шийдэх вэ гэдэг асуулт байгаа юм.

Хоёрдугаарт, төслийн нэгжүүдийг хараад байхад ерөөсөө хаа дуртай газраа л байж байгаа юм. Тэгэхдээ явж, явж нэг л яаман дээр очоод төвлөрчихдөг. Жишээ нь “Хилийн үйлчилгээ сайжруулах бүс нутгийн хөгжил” гэсэн төсөл байгаа юм. Энэ нэгж нь болохоор Сангийн яаман дээр байж байдаг. Бодлогынхоо яаман дээр байж болдоггүй юм уу? Сангийн яам заавал ингэж төвлөрүүлэх шаардлагатай юу? Бодлогынхоо яаман дээр байвал ядаж салбарын бодлогоо сайжруулахад тус дэм болмоор ийм асуудал байгаа юм.

Гуравдугаар асуудал нь, энэ төслийн нэгжийг явуулж байхдаа яг энэ төсөл явна, энэ төслийг бид хэрэгжүүлнэ, энэ төслийн үр өгөөжийг бүтээн байгуулалтад бид ашиглах ёстой гэж үзэх юм бол ашиглалтын өмнөх захиргаа байдлаар явбал яасан юм бэ гэсэн ийм санал байгаа юм. Дараагийн асуудал бол Хятадын 1 тэрбум долларын зээлд хамрагдсан Эрдэнэбүрэнгийн усан цахилгаан станцын асуудал байгаа юм. Энэ төслийн явц хэр байгаа вэ? Хятадын талын дэмжлэг, мэдээлэл хэр байгаа вэ гэдэг ийм асуудлууд байна. Баярлалаа.

М.Энхболд: Хариулт өгье. Хүрэлбаатар сайд.

Ч.Хүрэлбаатар: Төслийн нэгж бол төсөл нь батлагдаж байж л байгуулагддаг. Төсөл батлагдаагүй бол тэнд нэгж байгуулагдах тийм хууль, эрх зүйн үндэслэл бүрддэггүй. Тэгэхээр ямар нэгэн тийм нэгж байгуулагдчихсан байгаа бол тэр арай л өөр юм явж байсан болов уу гэж би бодож байна. Хил орчмын холбоотой төсөл бол Сангийн яаман дээр байгаа гэж байгаа. Энэ дандаа боомтод холбоотой асуудал учраас Сангийн яаман дээр байгаа. Яагаад гэвэл Сангийн сайд өөрөө боомтын үндэсний зөвлөлийн дарга юм билээ. Тэгэхээр яг боомттой холбоотой асуудлаар яригдаж байгаа учраас л Сангийн яаман дээр байгаа. Түүнээс бусад бүх зүйлүүд яг эрхлэх асуудлынхаа хүрээнд тухайн асуудлыг эрхэлж байгаа сайдууд дээр төсөл нь хэрэгжээд явж байгаа.

Хятадын 1 тэрбумын зээлийг нэлээд сайн хөөцөлдөж явж байгаа. 2019 онд нэлээн олон ажил хийгдчих байх гэсэн ийм бодолтой байгаа. Хятадын хувьд гэвэл хэрэгжиж байгаа төсөл дээрээ журмаа өөрчлөөд эхэлсэн. Хуучин холбогдох байгууллагууд нь батлаад явчихдаг байсан бол одоо яах аргагүй хөндлөнгийн үнэлгээ гэж хийдэг. Тэр нь төрийн байгууллага биш яг хараат бус үнэлгээ хийгээд тэрэн дээрээсээ зөвшөөрөл өгөгдвөл тэрийг хэрэгжүүлэх нь зүйтэй гэж үздэг ийм шийдвэр гаргадаг шинэ журамтай болчихоод түүгээрээ явж байгаа. Эрдэнэбүрэн дээр асуудалгүй. Энэ бол хариу нь ирнэ гэж бодож байгаа.

М.Энхболд: Зочин танилцуулъя. Улсын Их Хурал дахь Ардчилсан намын бүлгийн урилгаар Өвөрхангай аймгийн Баруунбаян-Улаан сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе.

Бямбацогт гишүүний минутыг өгье.

С.Бямбацогт: Би уг нь Монгол Улсын Ерөнхий сайдад ер нь Монгол Улсад ямархуу төслийн нэгжүүд байгуулагдсан, ямар шалгуураар хэчнээн нь ажиллаж байна гэдэг асуулга асуусан юм л даа. Гэтэл гадаад, дотоодын зээл, тусламжаар хэрэгжиж байгаа нийт төслүүдийн мэдээлэл хариулт ирсэн. Үүн дээр тавигдаж байгаа шалгуур, ямар эрх зүйн орчноор зохицуулж байгаа гэсэн хариулт ирсэн юм байна лээ. Гэхдээ авсан хариултаас бас тодорхой мэдээллүүд харагдаж байгаа. Өнөөдөр Монгол Улсын хэмжээнд гадаад, дотоодын зээл, тусламжийн хүрээнд нийтдээ 47 төсөл дээр 400 орчим хүн ажиллаж байна, 30 орчим тэрбум төгрөгийн зардал гарч байгаа гэсэн ийм тоо ирсэн байна лээ. Гэтэл эндээс бас амжилттай хэрэгжиж байгаа, амжилтгүй хэрэгжиж байгаа, хэрэгжихгүй байгаа ийм асуудлууд их байгаа. Түүнээс гадна манай Засгийн газрын шийдвэрээр, холбогдох яамдын шийдвэрээр улсын төсвийн хөрөнгөөр олон төслийн нэгжүүд байгуулагдаж байгаа. Сая Батнасан гишүүн асууж байна, байгуулагдаад төсөл нь хэрэгжихгүй алга болчихдог гээд. Тухайлбал, Эгийн голын усан цахилгаан станцын төсөл байж байгаа. Нэлээд олон тэрбум төгрөгийн зардлаар төслийн нэгж байгуулсан, олон тэрбум төгрөгийн зардал гарсан. Одоо ямар ч үр дүн байхгүй болчихсон байж байна. Гэх мэтийн асуудлуудыг бид нар цаашдаа анхаарах шаардлага байгаад байгаа юм л даа.

Сая ярьж байна, “Дээд боловсролын шинэчлэлийн хөтөлбөр” амжилттай хэрэгжиж байна гэж. Амжилттай хэрэгжиж байгаа бол яагаад дээд мэргэжилтэй, цагаан захтай ажилгүй хүмүүс олон байгаад байгаа юм бэ? Яагаад мэргэжлийн боловсрол маань хөгжихгүй байгаа юм бэ? Энд гарч байгаа мөнгө төгрөгийг яаж зарцуулах ёстой юм бэ гэх мэтийн асуудлууд байгаад байгаа юм. Сая Болд гишүүн гэр хорооллын асуудал ярьсан. Гэр хорооллыг хөгжүүлэхэд зориулаад Германаас бид нар 50 сая долларын хөнгөлөлттэй зээл аваад зарцуулчихсан. Нөгөө утаа алга болсонгүй, гэр хорооллын хөгжилд тодорхой бодлого гарсангүй одоо болтол ингээд мухардмал байдалтай байж л байдаг. Эрчим хүчийг сайжруулах чиглэлээр Германаас төсөл хэрэгжүүлсэн. Төслийнх нь 55 хувь нь буцаад зөвлөх үйлчилгээний зардалд гараад явчихсан. Дэлхийн банкнаас “Төсөв санхүү, тогтвортой байдлын төсөл” гээд бас нэлээн мөнгө гаргасан. Энэнийх нь 60 орчим нь бас гараад явчихсан. Уул уурхай салбарыг хөгжүүлэх гээд гарсан. Энэнийх нь 86 хувь нь зөвлөх үйлчилгээний зардал гээд буцаад гараад явчихсан.

Иймэрхүү байдлаар энэ төслүүдийн үр дүн, үр өгөөж нь харагдахгүй байна л даа. Анх төслийн нэгж байгуулагдах, зээлийн хэлэлцээр байгуулагдах үедээ маш үр дүн гарна гэж ярьдаг. Гэтэл бодит байдал дээр байдаггүй. Одоо ганцхан жишээ хэлэхэд Японоос бид нар 80 сая долларын хөнгөлөлттэй зээлээр экспортыг дэмжих гээд төсөл хэрэгжүүлж байгаа. Японтой бид нар ил тод байдлын гэрээ байгуулчихсан. 5700 нэр төрлийн бараа, бүтээгдэхүүнийг татваргүйгээр гаргана гээд шийдчихсэн байдаг. Гэтэл 80 сая долларын төсөл хэрэгжиж байгаа мөртлөө 5700 нэр төрлийн бараа бүтээгдэхүүнээс өнөөдөр хэд нь экспортод Монголоос татваргүй гарч байна вэ гээд үзэхээр үндсэндээ төслүүд маань хэр зэрэг үр дүнтэй хэрэгжиж байна вэ? Төслийн нэгжүүд маань хэр зэрэг ажлаа сайн хийж чадаж байна вэ?

М.Энхболд: Хүрэлбаатар сайд хариулах уу?

Ч.Хүрэлбаатар: Бямбацогт гишүүний хэлж байгаа зарим зүйлүүдтэй санал нэг байна. Үнэхээр төслүүд зарим нь үр дүнгүй байна. Яг хүссэн хэмжээнд бас үр дүн гаргаж өгөхгүй байна. Анх төсөл авахдаа гоё, гоё зүйл бичигддэг, тэгээд зам дундаа төрөл бүрийн бэрхшээлд ордог ч юм уу, тэгээд явсаар байгаад үр дүн нь буурдаг ийм зүйлүүд байгаа. Ийм зүйлийг цаашдаа харьцангуй бага байлгах, бууруулах, ер нь тэгээд зээл гэдэг зүйлийг багасгаж хөрөнгө оруулалтыг дэмждэг ийм л орчин руу явъя гэдэг ийм бодлогыг Засгийн газар барьж байгаа. Хэрэгтэй, хэрэггүй энэ олон төслүүдээс үнэхээр залхаж байна. Төсөл хэрэгжүүлдэг хэчнээн ч олон нэгжтэй юм бэ, зардал ч ихтэй ийм зүйлүүд байгаа. Тэгэхээр аль болохоор бага болгоод хувийн хэвшил амжилттай хийчих боломжтой зүйл дээр ерөөсөө хувийн хэвшлийнхэн өөрсдөө хийг. Үнэхээр төр яах аргагүй өөрсдөө мөнгөө гаргахад төвөгтэй байгаа. Гэхдээ маш хямдхан эх үүсвэртэй санхүүгийн эх үүсвэр ороод ирвэл тэрийг хийчихээр ийм зүйлүүд байна. Тухайлбал, зам, дэд бүтцийн зарим төслүүдийг төслөөр хийгээд явах нь бидэнд ашигтай ийм зүйлүүд бий. Тэгэхээр эдийн засгийн үр өгөөжийг нь сайн хардаг, улсын төсөв дээрээ дарамт ирэх нөлөөг нь нэлээн сайн харж байгаад энэ төслүүдийг сонгож авч явах нь илүү оновчтой байх аа гэж таны хэлж байгаа саналтай нэг байна.

Эгийн голын усан цахилгаан станцыг анх Хятадын зээлээр хийнэ гэж хийгээд явж байтал зогссон. Дахиад эхлүүлээд явж байгаад дахиад гаднын нөхцөл шалтгааны улмаас бас зогсоосон гээд ийм зүйлүүд тохиолдож байгаа гэдгийг бас хэлье. Ер нь цаашдаа төслийн үр ашгийг дээшлүүлэх чиглэлээр Засгийн газар нэлээд анхаарч ажиллах ёстой. Их Хурал ч бас нэлээд анхаарал тавьж ажиллах ёстой гэдэг тал дээр санал нэг байна.

Ер нь аль болохоор зээлийг бага авмаар юм билээ. Бага аваад өөрсдийнхөө хөрөнгө мөнгөө дайчлаад өөрийнхөө эдийн засгийн цар хэмжээг нь нэмээд эдийн засгаа хөгжүүлээд ДНБ-ээ тэлж өөрсдийнхөө орлогоороо, өөрсдийнхөө мөнгөөрөө юмаа цаашдаа хийж явдаг энэ бодлогыг л цаашдаа хатуу барьж явах учиртай гэж бодож байгаа. Тэгээд Бямбацогт гишүүний хэлж байгаа олон шүмжлэлүүдтэй санал нэг байна.

М.Энхболд: Оюундарь гишүүн асуултаа асууя.

Н.Оюундарь: Гадаадын зээл тусламжаар хэрэгжиж байгаа 47 төсөл, хөтөлбөрүүд байдаг юм байна. Яг энэ тоо бодит тоо юу, үгүй юу гэдэг дээр би хувьдаа эргэлзэж байна. Зөвхөн нэг яаманд хэрэгжиж байгаа төслүүдийг аваад үзэхэд нэг салбарын яаманд тэр тусмаа гадаадын хөрөнгө оруулалт, гадаадын зээл, тусламж авах боломжтой тийм яамд гол төлөв уур амьсгалын өөрчлөлт, биологийн төрөл зүйл гээд гэх мэтийн чиглэлд нэлээдгүй олон төсөл, хөтөлбөрүүд хэрэгжиж байгаа. Түүнээс биш зөвхөн НҮБ, Герман, Азийн хөгжлийн банк, Дэлхийн банк гэсэн газруудаасаа гадна НҮБ-ын төрөлжсөн байгууллагуудаар нэлээд олон төслүүд хэрэгжиж байгаа.

Аливаа төслийн хамгийн чухал үр дүн нь юу байх ёстой вэ гэхээр энэ өөрөө тэр төсөл хэрэгжээд дууссаны дараа тогтвортойгоор цаашаа үргэлжлээд явах асуудал хамгийн чухал байгаа юм. Тэгээд энд дотоодын чадавх ер нь хэр сайн бэхжиж чадаж байна вэ? Үнэхээр энэ  хүн ажиллаж байгаа 369 хүн нэг төслөөс нөгөө төсөл рүү харайлгаж үсрээд байгаа юм уу, аль эсхүл магадгүй эд нар энэ улсууд чинь өөрсдөө тэр төслөө цаашаа үргэлжлүүлээд өөрсдөө дараа, дараагийн санхүүжилтээр хийгээд байж байгаа.

Мэдээж төсөл, хөтөлбөрүүдээс амжилттай хэрэгжсэн зүйлүүд зөндөө л байж байгаа. Хамгийн наад зах нь гэхэд чинь л Хас банкны жишээн дээр авч үзэж болохоор байж байна. Гэхдээ тэр дотор бас үр дүнгээр л аливаа ажлыг дүгнэнэ. Тэр дотор бас төдийлөн үр дүн өгөхгүй байгаа төслүүд бас нэлээд байна. Экспортыг дэмжих чиглэлээр Дэлхийн банкны төсөл хэрэгжиж байна, сая Бямбацогтын яриад байгаа 80 сая долларын Японы санхүүжилт байж байна. Тэгсэн мөртлөө экспортод гарч байгаа бүтээгдэхүүн маань маш дутмаг байна. Энэ дээр онцгой анхаарахгүй бол болохгүй байна.

Гурав дахь асуулт маань жишээлбэл, Австрийн Засгийн газрын хөнгөлөлттэй зээлээр Эх нялхасын төв, хавдар, халдварт гээд нэлээд олон газруудад тоног төхөөрөмж нийлүүлсэн. Гэтэл тэд нарын зөвхөн Хавдарын эмнэлэгт нийлүүлсэн юм нь 7 сая еврогийн тусламжтай туяа эмчилгээний 2 аппарат, хагалгааны өрөө, рентген, ангиографийн аппарат гэх мэтийн зардлууд үүссэн байж байгаа юм. Гэтэл энэ нь одоогийн байдлаар 7 сая еврог бодвол бараг 30-аад тэрбум төгрөг болж байна. Энийг зөвхөн зөвлөх үйлчилгээндээ л энэ нь өөрөө бараг 15-20 хувь нь буюу угсралтын зардалдаа орчихоод байж байна. Энийг яаж анхаарах вэ?

Дөрөв дэх асуулт маань Азийн хөгжлийн банк, Дэлхийн банкны донорууд нэлээд уулзалддаг юм. Тэгж байхад бид нар өөрсдөө энэ зээлээр хэрэгжиж байгаа юмнуудынхаа үнэлгээний хороог нэг мэргэжилтнээр юм уу, ахлах мэргэжилтнээр ахлуулчихаж байгаа юм. Энэ нь өөрөө ерөөсөө болохгүй юм гэдгийг нь.

М.Энхболд: Ажлын хэсгээс хэн хариулах вэ? Эрүүл мэндийн яамны Содномжамц дарга хариулах уу? 82 дугаар микрофон.

Э.Содномжамц: Та бүхний энэ өдрийн амгаланг айлтгая. Асуултад хариулъя. Эрүүл мэндийн салбарт гадаадын зээл, тусламжаар нийтдээ 11 төсөл, арга хэмжээ хэрэгжиж байгаа. 95,5 тэрбум төгрөгийн төсөв тусгагдаж байгаа. Энэ дээр “Үндэсний оношилгоо, эмчилгээний төв” байгуулах төсөл хэрэгжээд амжилттай явж байна. Эрүүл мэндийн салбарт “Эрүүл мэндийн хөгжлийн хөтөлбөр” гэж Азийн хөгжлийн банкны хөнгөлөлттэй зээлийн хөрөнгөөр хэрэгжиж байгаа “Эрүүл мэндийн салбарын хөгжил 4, 5, 6” гэсэн төслүүд явж байна.

Мөн Дэлхийн банкны санхүүжилтээр цахим эрүүл мэнд төсөл хэрэгжиж байгаа. БНХАУ-ын Засгийн газрын хөнгөлөлттэй зээлээр бас цахим эрүүл мэнд гэсэн төсөл хэрэгжиж байна. Кувейтын сангийн буцалтгүй тусламжаар Түлэнхийн төв байгуулах, мөн “Эрүүл мэндийн салбарын хөгжлийн хөтөлбөр 4” төслийн хүрээнд Сонгинохайрхан дүүрэг жишиг нэгдсэн эмнэлэг байгуулагдах ажил амжилттай хэрэгжээд явж байгаа. “Эх хүүхдийн эрүүл мэндийн үндэсний төвд” Авсрийн Засгийн газрын хөнгөлөлттэй зээлийн хөрөнгөөр 7 сая еврогийн төсөл хэрэгжиж байгаа. Тоног төхөөрөмж. Хавдар судлалын төв мөн 7 сая еврогийн хөнгөлөлттэй зээлийн хөрөнгөөр төсөл хэрэгжээд явж байгаа.

М.Энхболд: Хүрэлбаатар сайдад микрофон өгье.

Ч.Хүрэлбаатар: Оюундарь гишүүний санал зарчмын зөв зүйтэй санал байна. Их өндөр өртөгтэй тендерийн хороонуудыг нэг ахлах мэргэжилтнээр ахлуулаад орхиж байгааг би буруу гэж үзэж байна. Тэгээд Сангийн яамнаас төсөл хэрэгжүүлж байгаа яамд, төсвийн ерөнхийлөн захирагч нар руу бичиг явуулъя. Эргээд хариуцлагаа хүлээх ёстой. Хуулиар ямар шаардлага тавигдсан бэ, тэр хүмүүс нь энэ ажлаа хариуцаж яв гэдэг ийм бичгийг хүргүүлье. Тэгэхгүй бол дараа нь нэг мэргэжилтнээр өндөр өртөгтэй асуудал хариуцуулж байдаг. Дараа нь асуудал үүсдэг. 

Тухайлбал би юу хэлэхээр байна вэ гэвэл зун үер ороод тоног төхөөрөмжийн асуудал дээр асуудал үүссэн шүү дээ. Тэр дээр шийдэл нь их ойлгомжтой байсан байгаа байхгүй юу. Анхнаасаа онцгой байдал үүссэн тохиолдолд даатгалыг нь оруулаад гэрээ нөхцөлдөө хийгээд өгчихсөн бол тэр чинь даатгалаараа бүх зүйл нь шийдэгдээд явчих бүрэн боломжтой байж байхад тэрийг жишээлбэл зарим газарт орхигдуулдаг ч юм уу ийм хариуцлагагүй зүйлүүд бас гардаг тохиолдлууд бий. Тийм учраас таны хэлж байгаа энэ саналыг бид нар зарчмын санал байна гэж үзээд бүх сайд нар руу төсвийн ерөнхийлөн захирагч нар руу бичиг хүргүүлье.

М.Энхболд: Билэгт гишүүн асуултаа асууя. 

М.Билэгт: 1991 оноос хойш гадаадын зээл, тусламжаар баахан төсөл, хөтөлбөр хэрэгждэг энэ нөхцөл нь бүр илүү өндөр хэмжээнд болсон. Өнөөдөр 28 жилийн хугацаанд иргэдийн хамгийн их бухимдаж байгаа, аливаа юмны бодит шалгуур нь цаг хугацаа байдаг. Өнөөдөр боловсролын салбар ямар байна вэ? Өнөөдөр 3 сая иргэнийхээ хойч ирээдүй болсон хүүхдүүдээ өндөр хөгжилтэй орны хэмжээнд боловсрол эзэмшүүлчих, монгол хүн болгож төлөвшүүлчих ийм хэмжээнд очиж чадаагүй байгаа. Энэ олон жилд маш их төсөл, хөтөлбөр авч хэрэгжүүлсэн. Баахан сургалт явуулж байна, чадавхжуулж байна л гэдэг. Үнэн чанартаа ард нь үр дүн байдаггүй. Тэгэхээр Боловсролын яамнаас энэ талаар асууна. Хариулт өгөөрэй.

Нөгөөтэйгүүр эрүүл мэндийн салбар. 3 саяхан иргэнээ гадаад явж оношилгоо, эмчилгээ хийлгэх гэж баахан зээл авч буух эзэнгүй, буцах хаяггүй явахааргүй болгох боломж байсан уу? Байсан. Маш их мөнгө үрсэн. Тэр битгий хэл энэ 20-н хэдэн жилд өндөр хөгжилтэй оронд сургаж байгаа юм гэж маш их мэргэжилтнүүдийг сургасан. Дээр нь дахиад хэчнээн зуун тэрбумаар тэгж ч мэргэжил дээшлүүлж байна, ингэж ч боловсролыг нь дээшлүүлж байна гэж улсын төсвөөс маш их мөнгө үрсэн. Тэгсэн мөртлөө өнөөдөр Монголд нэг төсөл, хөтөлбөр хэрэгжүүлэх гэхээр жишээ нь зүгээр л “Гудамж” төсөл хэрэгжүүлэх гэж байгаа юм, 35 км хурдны зам хэрэгжүүлэх гэж байгаа юм гээд л хэдэн зуун тэрбумаар нь гаднын зөвлөх үйлчилгээг авдаг. Тэгээд энэ хоёр чинь яаж зохицолдоод байгаа юм бэ?

Татвар төлөгчдийн мөнгөөр гадаадад өндөр боловсрол эзэмшсэн яамдын тэр мэргэжилтнүүд чинь өнөөдөр яахаараа заавал гаднын өндөр өртөгтэй зөвлөх үйлчилгээг авах хэмжээнд ийм их үрэн таран хийж байдаг юм бэ? Эрүүл мэндийн салбар ч гэсэн энэ дээр хариулт өгөх ёстой. Жишээ нь одоо энд байж л байна. “Шинэ зууны боловсрол” төсөл, “Боловсролын чанарын шинэчлэл” төсөл, “Өрсөлдөх чанартай дээд боловсрол” төсөл гэх мэтчилэн. Энэ өмнөх жилүүдэд ингээд яваад ирсэн юм. Тэгээд “Эрүүл мэндийн салбарын хөгжил” хөтөлбөр.

Ихэнхдээ яадаг вэ гэхээр энэ төсөл, хөтөлбөрүүд дээр төсөл авчихаад баахан сургалт явдаг. Тэгээд хөдөө, орон нутагт аймгийн Засаг дарга нар юу гэж байна вэ гэхээр энэ сургалтууд чинь арай хэтэрч байна. Засаг даргын Тамгын газар нь хүнгүй болчихсон байж байгаа байхгүй юу. Заавал төрийн албан хаагчдаас ир гэсэн, замын зардлыг нь даана гэсэн гээд. Тэгээд баахан сургалт явуулдаг, үр дүн өнөөдрийг хүртэл байхгүй байгаа гэдэгтэй ард иргэдийн бухимдаад байгаа нь энэ бодитоор харуулж байгаа шүү. Тийм учраас энэ талаар дахиад лавлаж асууя.

М.Энхболд: Хариулт өгье. Хэн хариулах вэ? 81 дүгээр микрофон.

Би зочин танилцуулъя. Улсын Их Хурлын гишүүн Оюундарийн урилгаар Сэлэнгэ аймгийн Шаамар сумын Дулаанхаан тосгоны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжил, сайн сайхныг хүсэн ерөөе.

Б.Баярсайхан: Билэгт гишүүний асуултад хариулъя. Манай яаман дээр хэрэгжиж байгаа 23 төслийн 13 нь бодлого хэрэгжилт, судалгаанд чиглэсэн ийм төсөл хэрэгжиж байгаа. Дэд бүтцийн 8 төсөл, анги танхимын тохижилт, дотуур байрны орчны ариун цэврийн байгууламжийг сайжруулах 2 төсөл хэрэгжиж байгаа. Билэгт гишүүний хэлж байгаа боловсролын чанар муу гэдэг шүүмжлэлтэй санал нэг байна. Бид бүгдээрээ мэдэж байгаа. Өнөөдөр бидний өөрсдийн сурч байсан үеийн сургалтын хөтөлбөр байхгүй, тэр тогтвортой явж байсан цаг хугацаа дуусаад 1990-ээд оноос хойш өнөөдрийг хүртэл 20-н хэдэн жил боловсролын салбарын бодлого, хөтөлбөр, түүнийгээ дагаад сурах бичгийн агуулга, бүх зүйлсэд өөрчлөлт орж замбараагүй болсон гэдгийг бид хүлээн зөвшөөрч байгаа.

Энэ жилээс эхлэн өнөөдрийг хүртэл хоёр жил хэрэгжсэн ерөнхий боловсролын сургуулийн сургалтын хөтөлбөрийг яаж хийх аргачлалыг Жайкагийн тусламжтайгаар хоёр жил хэрэгжээд өнөөдөр энэ төсөл тэр аргачлалаа яаманд, холбогдох газруудад нь хүлээлгэж өгсөн байгаа. Яг өнөөдрөөс эхлээд бас Азийн хөгжлийн банкны мастер төлөвлөгөө боловсруулах гээд энэ төсөл хэрэгжиж байгаа. Тэгэхээр бид нар яг хөгжингүй орнуудынх шиг 10, 10 жилээр сургалтынхаа хөтөлбөрийг хийдэг, мастер төлөвлөгөөгөө боловсруулдаг, тэгээд өнөөдрийн 60 настай хүнийг 1970 оны 10 жилийн. Би Японд байгаа жишээг хэлэх гээд байна л даа. Өнөөдрийн 70, 80 настай хүнээ хэдэн оны ерөнхий боловсролын сургуулийн хөтөлбөрийн үр дүн юм бэ гэдгийг хардаг ийм жишгээр цаашаа явах ийм төсөл хэрэгжсэн. Энэ нь мастер төлөвлөгөө 10, 10 жилээр хийгдэх гээд Азийн хөгжлийн банкны.

Би Төрийн нарийн бичгийн даргын хувьд ч гэсэн энэ мастер төлөвлөгөө хийгдэх ийм төсөл хэрэгжиж эхэлж, энэ ажил хийгдэж байгаад маш их баяртай байгаа. Яагаад гэвэл ямар ч засаг төр, ямар ч сайд солигдсон боловсролынхоо бүх шатны мастер төлөвлөгөөнд хүрдэггүй байх. Яг тэр нь  10, 10 жилээрээ хэрэгжээд явдаг байх ийм төсөл хийгдэж байгаа юм. Тэгээд энэ дээр бас эрхэм гишүүд та бүхний сонорт хүргэх нэг зүйл бол яг боловсролын салбарын тархи нь болсон боловсролын хүрээлэн гэдэг газар маань өнөөдөр чадавхгүй болсон байгаа. 

Бидний яг тархи нь хөтөлбөр боловсруулдаг, бид нарын сургалтын тэр агуулгыг хийж байдаг энэ газарт маань өнөөдөр бидний салбарын эрдэмтэн мэргэд сууж байх ёстой. Энэ хүрээлэн гэдэг газрын маань үйл ажиллагаа, тэдний цалин хангамж, тэдний ажлын чиг үүрэг алдагдсантай би энийг холбоотой гэж зүгээр бодож байгаа. Тийм учраас бид нар Боловсролын хүрээлэнгийн ажлыг чадавхжуулж хүрээлэнд ажиллах эрдэмтэн, салбарын экспертүүдийг илүү их ажиллуулах шаардлагатай гэж би харж байгаа. Тэгээд илүү нарийвчилсан мэдээлэл та хүсвэл бид танд явуулъя.

М.Энхболд: Хариулт болсон уу? Эрүүл мэндийн яам, 82 дугаар микрофон.

Э.Содномжамц: Билэгт гишүүний хэлсэн асуулт, саналтай санал нэг байна. Манайх эрүүл мэндийн салбарт сургалтууд төсөл, хөтөлбөрийн хүрээнд нэлээн олон удаа явагддаг. Энэ дээр орон нутгийн эмч нарыг орон нутагт ажиллаж байгаа сум, орон нутгийн удирдлагуудыг сургалтад хамруулахдаа хоорондын уялдаа тааруу байдаг, давхцуулж дууддаг ийм асуудлууд гардаг. Энийг сайжруулах талаар бид яаман дээрээ бас холбогдох арга хэмжээг авсан байгаа. Төсөл, хөтөлбөрүүдийн ажлыг хооронд нь уялдуулахаас гадна салбар хоорндын ажлыг бас уялдуулж орон нутагтайгаа хамтарч ажиллах, сайжруулах ийм асуудлууд байгаа.

Гадаадад 3 сая иргэнээ эмчлүүлэхийг дотооддоо эмчлэх ажил хангалтгүй байна гэдэг дээр санал нэг байна. Энэ дээр олон төсөл, хөтөлбөрүүд хэрэгжиж байгаа. Ажил бас тодорхой хэмжээнд сайжирч байгаа гэж үзэж байна. Төсөв, хөрөнгийн хувьд эрүүл мэндийн салбар ойролцоогоор 2019 онд 1,1 их наяд төгрөгийн хэрэгцээ байдаг. 2019 оны төсвийн төсөл дээр бидэнд 794,5 тэрбум төгрөгийн төсвийн төсөл явж байгаа. Ингээд хөрөнгө санхүүтэйгээ холбоотой шийдэгдэхгүй байгаа асуудлууд бас бий.

М.Энхболд: Оюунхорол гишүүн асуултаа асууя.

Д.Оюунхорол: Би хоёрхон юм асууя. Ер нь гадаад улсаас хэрэгжүүлж байгаа Монгол Улсад хэрэгжүүлэхээр батлагдсан Улсын Их Хурал, Засгийн газрын зарим нэг хөтөлбөрүүд, төслийн үр дүнг жаахан сайжруулах хэрэгтэй байгаа гэдэг дээр 100 хувь санал нэг байна. Ер нь гадаадын зээл, тусламжаар хэрэгжиж байгаа төсөл, түүнийг хэрэгжүүлж байгаа нэгжийн үйл ажиллагаа Монгол Улсаас гарган өгч байгаа судалгааных нь материалууд маш бодитой байх хэрэгтэй байгаа юм. Ер нь манай хэрэгжиж байгаа зээл, төсөл хөтөлбөрийг маш их хэмжээний сургалт, хурал цуглаан, уулзалтуудыг хийдэг ийм гажиг тогтолцоо бий болсон.

Тийм учраас төсөл, хөтөлбөрийн үр дүн бол яг иргэнд тухайн төслийн үр дүнг сайжруулсан тодорхой хүний нүдэнд үзэгдэж, гарт баригдахуйц ажил болсон ийм төсөл, хөтөлбөр байгаасай гэж боддог. Манай Байгаль орчны яаман дээр хэрэгжиж байгаа Германы хамтын ажиллагааны нийгэмлэгийн төсөл бол харьцангуй бодитой үр дүнтэй төсөл байдаг юм байна лээ гэж би өөрөө сайд байхдаа бодож байсан. Бид нар яг тодорхой тусгай хамгаалалттай газар нутгийн техник хэрэгсэл, тоног төхөөрөмж, материаллаг баазыг бэхжүүлэхэд зориулж энэ төслийн гол үр дүнг тийш нь гаргаж өгөөч ээ гэж гуйж байсан. Германууд яг тэр төслийг тэгж хэрэгжүүлж байсан. Тийм учраас энэ чиглэл рүү нь бас явуулаасай гэж бодож байгаа юм.

Манай Боловсролын яаман дээр хэрэгжиж байсан олон төсөл, хөтөлбөрүүд амжилттай хэрэгжиж байсан. Манай Төрийн нарийн бичгийн дарга арай жаахан өөр ойлголтоор тайлбарлаж байна. Боловсролын салбарын энэ юмнуудын үр дүн бол, ер нь боловсролын салбарын шинэчлэл бол 27 жилд бас тодорхой үр дүнтэй явж байгаа ч юм байгаа, үр дүн муутай шинэчлэгдсэн хөтөлбөр, төслийн арга хэмжээнүүд чинь шингэж чадахгүй байгаа гай байгаа. Хэрэгжүүлж чаддаггүй бас гай зовлон та бүхэнд тохиолдож байгаа шүү. Тийм учраас энэнтэйгээ хольж хутгаж битгий ингэж яриарай.

Ер нь шинэчлэлийг шингээх гэдэг нь тухайн салбарыг авч явж байгаа хүмүүсийн ажлын арга барил, үйл ажиллагаанаас шалтгаалж байгаа шүү гэж бодож байгаа. Тэгэхээр хэрэгжиж байгаа төсөл, хөтөлбөрүүдээ болж өгвөл бодитой ажил хэрэг болгох зүйл рүү нь зориулж байгаач ээ. Ядаж Улаанбаатар хотод цуглуулж баахан хүнийг сургалт, семинарт хамруулж байхын оронд магадгүй өнөөдөр 10 жилмийн багш нарын мэргэжил, боловсролыг дээшлүүлэх бодит арга хэмжээ рүү нь, бодит зүйл рүү нь, эсхүл бодитой техник хэрэгсэл, тоног төхөөрөмжийг нь сайжруулах руу зориулдаг байгаасай гэж би хүсдэг.

Тийм учраас энэ яамд дээр хэрэгжиж байгаа төсөл, хөтөлбөрүүдийг илүү энэ рүү нь шинэчлэх чиглэлээр анхаараасай гэж боддог. Энэ бол бас зарим нь их хэмжээний том зээл, тусламжууд Монгол талын хөрөнгөөс гардаг. Одоо бол нэг яаман дээр зангидаж энэ төсөл, хөтөлбөрүүдийг авах гэж байгаа юм байна лээ. Хүрэлбаатар сайд бодвол энэ төсөл, хөтөлбөртэйгөө.

М.Энхболд: Хүрэлбаатар сайд хариулъя.

Ч.Хүрэлбаатар: Санал байна гэж ойлгосон.

М.Энхболд: Хоёр юм асуусан. Хэн хариулах вэ? 81 дүгээр микрофон.

Б.Баярсайхан: Оюунхорол гишүүний асуултад хариулъя. Таны хэлсэнтэй санал нэг байна. Өнөөдөр ялангуяа манай яаман дээр олон төслүүд хэрэгжиж байгаа боловч яг олон улсын төсөл, хөтөлбөр явах зарчим, хэрэгжих хугацаанаас үүдээд олон ажлууд бас удаашралтай явж байгаа. Таны хэлснээр бол урьд, урьдын жилүүдийн хийж байсан төслүүдийг бид нар ажилдаа шингээгээд түүнийг яг үйл ажиллагаа болгоод мөрдөөд явах нь зүйтэй.

Би түрүүн Билэгт гишүүний асуултад хариулахдаа хөтөлбөрийн хувьд л тогтворгүй явсан. “Цөм хөтөлбөр” гээд л явсан, “Кембрижийн хөтөлбөр” гээд явсан. Сайн талууд маш ихтэй. Жишээлбэл өнөөдөр манай кембрижийн гурван сургууль маш их эрэлт хэрэгцээтэй. Шалгалт авахад 1000 гаруй хүүхдээс 30-40 хүүхэд шалгаруулж тэнцэж байдаг ийм эрэлт хэрэгцээтэй сайн жишиг сургуулиуд болсон. Бид энэ төсөл, хөтөлбөрүүдийг яг үйл ажиллагаандаа хэрэгжүүлж мөрдөж ажиллахад анхаарч ажиллана.

М.Энхболд: Гишүүд асуулгын хариулттай холбогдуулж асууж асууж, хариулт авч дууслаа.

Одо асуулга тавьсан Улсын Их Хурлын гишүүн Бямбацогт үг хэлнэ.

С.Бямбацогт: Баярлалаа. Асуулгын хариуг сонслоо. Асуулгатай холбогдуулж бас хэдэн зүйл хэлье. Асуулга маань уул нь хуваарьт орж тавигдсан бол нэлээн олон гишүүд асууж нэлээн чухал ач холбогдолтой байх байсан байх. Харьцангуй гэнэт тавигдсан учраас цөөхөн асуулт асуугдлаа гэж бодож байна нэгдүгээрт.

Хоёрдугаарт нь, асуулга дээр би нийт гадаад, дотоодын зээл, тусламжаар болон бас төсвийн хөрөнгөөр байгуулагдсан төслийн нэгжүүдийн талаарх бүх мэдээллийг хүссэн. Зөвхөн гаднын зээл, тусламжаар Монголд хэрэгжиж байгаа төслүүдийн талаар мэдээллүүд ирсэн. Тэгэхээр харьцангуй асуулга маань учир дутагдалтай болсон байна. Энэ дээр дахиж мэдээллүүдийг нэгдүгээрт нь авъя гэж бодож байна.

Хоёрдугаарт, Их Хурлын гишүүдийн асууж байгаа асуултад манай Хүрэлбаатар сайдын хариулж байгаа хариултаас харахад мэдээж амжилттай хэрэгжиж байгаа сайн төсөл, хөтөлбөрүүд бас байгаа. Түүний хажуугаар амжилт муутай, хэрэгжилт удаан, үр дүнгээ өгөөгүй ийм төсөл, хөтөлбөрүүдийн асуудал яригдаж байна. Тийм болохоор цааш, цаашдаа бид нар энэ талдаа анхаарах ёстой байх.

Гаднын зээл, тусламжаар болон төсвийн хөрөнгөөр төслийн нэгж байгуулагддаг. Тэр төслийн нэгжийн удирдлагууд, төслийн нэгжид ажиллаж байгаа хүмүүс яавал энэ тодорхой зорилготой, тодорхой үр дүн гаргах гэж байгуулагдсан билээ гэдгээ бодож, санаж тэр төслөөс цалинжиж явж байгаа бол тэр төслөө яавал үр дүнтэй, үр ашигтай болгох вэ гэдгээ бодож ажиллах ёстой. Харамсалтай нь тэгэхгүй, тухайн үедээ цаг нөхцөөж цалин авч явж байгаад алга болчихдог. Төсөл нь хэрэгжээд дууссан, эсхүл төсөл нь зогсчихсон ийм л байдалтай байдаг явдлууд нэлээд байгаа. Тийм болохоор иймэрхүү зүйлдээ анхаарах талаар Засгийн газар маань хууль, эрх зүйн орчноо сайжруулах талдаа илүү анхаарч ажиллаасай.

Сая бас гадаадын зээл, тусламжийн нэгдсэн бодлогыг Сангийн яаман дээр төвлөрүүлж байгаа юм байна лээ. Энэ бас төслийн үр ашгийг дээшлүүлэх зорилгоор төвлөрүүлж байгаа байх. Яг үүнтэйгээ уялдуулж төсөл, хөтөлбөрүүдийн үр дүнг, төсөл, хөтөлбөрүүдийн нэгжүүдийг байгуулахдаа ямар зарчим баримтлах вэ, ямар дүрэмтэй байх юм бэ, ямар журамтай байх юм бэ, ямархуу байдлаар цалинжуулах юм бэ, төсөл, хөтөлбөрийг яаж үнэлж байх юм бэ гэдгийг тодорхой болгохгүй бол нэг мэдэхэд хэрэгжсэн, нэг мэдэхэд үр дүнгээ өгчихсөн, нэг мэдэхэд үр дүнгээ өгөхгүй алга болчихсон байдаг ийм байгаад байгаа юм.

Би хэдхэн жишээ хэлье. Солонгосын 500 сая долларын зээл авах гээд бид нар үндсэндээ 4, 5 жил болчихлоо. Байдаггүй, үр дүн гардаггүй ээ. Хятадын 1 тэрбум долларын зээл үндсэндээ тодорхой үр дүн гарч байна. Гэхдээ бүрэн гүйцэд болоогүй байж байна. Энэтхэгийн 1 тэрбум долларын зээлийг бид нар бас ашиглаж байгаа. Газрын тос боловсруулах үйлдвэр байгуулж байгаа. Бас үр дүн гарах талдаа илүү анхаарах ёстой гэх мэтийн. Японоос бид  нар 80 сая долларын зээл, тусламж аваад үндсэндээ тодорхой төсөл, хөтөлбөр хэрэгжүүлчихсэн. Экспортийг дэмжих зорилгоор. 

Бид нар Японтой 5700 нэр төрлийн бараа, бүтээгдэхүүнийг татваргүйгээр Монголд үйлдвэрлэсэн бараа, бүтээгдэхүүн гаргах ийм хэлэлцээр хийчихсэн. Гэтэл 80 сая доллар зарцуулчихаад байхад яагаад Монголоос нэг ширхэг бараа, бүтээгдэхүүн татваргүй гарахгүй байна вэ? Тэгэхээр энэ төсөл маань хэр зэрэг амжилттай хэрэгжсэн бэ гэдэг асуудал байж байгаа юм.

Дараагийн нэг жишээ. Би түрүүн хэлсэн. Дэлхийн банкны төсөл уул уурхайн салбарт хэрэгжүүлсэн. Төслийн нэгж байгуулсан. Зөвлөх үйлчилгээний зардал нийт төслийнх нь 80, 90 орчим хувь нь буцаад гараад явчихсан. Гаднаас хэдэн арван мянган долларын үнэтэй зөвлөх авчирдаг, эсхүл гадагшаа, дотогшоо баахан хүмүүс явуулдаг ийм байдлаар зарцуулдаг. Энийг бид нар цэгцэлмээр байж байгаа.

Нийгмийн халамжийн салбарт бас нийгмийн халамжийн хүртээмжийг нэмэгдүүлэх төсөл хэрэгжсэн. Азийн хөгжлийн банкны санхүүжилтээр 150 сая доллар зарцуулсан. Өнөөдөр халамж хавтгайрлаа гэж ярьдаг, тэрэнтэй тэмцэх хэмжээний мөнгө. Гэтэл хэдэн хүн ядуурлаас ангижрав, хэдэн хүн ажлын байртай болов? Энэ яаж ард иргэд, Монголын эдийн засагт үр нөлөө, эерэгээр өгөв гэдэг асуудал байхгүй байж байгаа юм. Тэгээд л баахан төслийн нэгжүүд. Зарим төслийн нэгж нь 1 сая төгрөгийн цалинтай, 2 сая төгрөгийн байж болдог, зарим төслийн нэгжийнх нь захирлууд нь 15 сая төгрөгийн цалин авдаг, зарим нь 10 мянган долларын цалин авдаг. Ийм харьцангуй өөр, өөр байж байгаа. Энийг бас бид шийдэх хэрэгтэй байна. 

Сая ярилаа шүү дээ. Боловсролын яаман дээр 23 төслийн нэгж ажиллаж байна гэж байна. 23 төслийн нэгжийн захирал, 23 төслийн ажилтан ажиллаж байгаа. 23-ыг хэдээр үржүүлдэг юм бэ. Эдгээр маань яаж үр дүнг нь тооцдогийг бас мэдэхгүй. Иймэрхүү шийдэх асуудлууд бидэнд байж байна. Төслөөр хэрэгжиж байгаа ажлуудын өртгийн асуудал бас байж байгаа. Төсвийн хөрөнгөөр барихдаа 500 сая, 700, 800 км зам барьдаг бол гаднын зээл, тусламжаар барихдаа бид нар 2 тэрбум гурав, дөрөв дахин илүү өндөр үнэтэй барьдаг. Гэх мэтийн иймэрхүү асуудлуудыг бүгдийг нь цогцоор нь хараад гадаадын зээл, тусламжийн ашиглалтыг сайжруулахад бодлогынхоо хүрээнд Хүрэлбаатар сайд энэ асуудлыг бас хамтад нь авч үзээч ээ. 

Төслийн нэгжийг хэрхэн ямар зорилгоор, ямар үнэлэх дүгнэх журмаар, ямархуу зарчимтайгаар, ямар дүрэмтэйгээр яаж байгуулах вэ, яаж хариуцлага тооцдог болох вэ? Яаж олон нийтийн өмнө ил тод болгох вэ гэдэг дээр анхаарахгүй бол гадаадын зээл, тусламжаар ч тэр, дотоодын хөрөнгө оруулалтаар ч үндсэндээ замбараагүй байгаад байгаа шүү. Энийг та бас анхаараарай гэдгийг эцэст нь хэлье.

М.Энхболд: Бямбацогт гишүүн үг хэллээ. Ингээд Улсын Их Хурлын гишүүн Бямбацогтоос Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо.

Өнөөдрийн чуулганы хуралдаан үүгээр өндөрлөж байна.

Дууны бичлэгээс буулгасан:

